
СУХАНРОНӢ ДАР МУЛОҚОТ 
БО АҲЛИ ИЛМ ВА МАОРИФИ 

КИШВАР
Муҳтарам олимону донишмандон!
Ҳозирини гиромӣ!
Аз вохӯрии мо бо аҳли зиёи кишвар чор сол 

сипарӣ гардид.
Имрӯз тасмим гирифтем, ки натиҷаҳои му-

лоқоти қаблӣ, ҳолати кунунии рушди илм ва 
дурнамои он, масъалаҳои баланд бардоштани 
сатҳи омӯзиши илмҳои табиӣ ва риёзӣ, ташак-
кули тафаккури техникӣ,  дастгирии ташаб-
бусҳо дар самти ихтироъкорӣ, инчунин, сифат 
ва самаранокии тарбияи кадрҳои илмиро дар 
кишвар баррасӣ намоем.

Мо бояд донем, ки тайи солҳои соҳибис- 
тиқлолӣ илми ватанӣ дар масири пешрафти 
давлат ва иқтисодиёту иҷтимоиёти мамлакат 
чӣ хизмате анҷом дод.

Ва мо чӣ тадбирҳое бояд андешем, ки илм 
дар кишвари мо ба талаботи замони тараққиё- 
ту таҳаввулоти зеҳниву технологӣ ҷавобгӯ бо-
шад, роҳро барои рушду пешравии давлат ва 
ҷомеа ҳамвор созад, яъне ба давлат ва халқи 
Тоҷикистон хизмат намояд.

Ҳукумати Тоҷикистон илмро яке аз омилҳои 
асосии рушди кишвар ва олимонро захираи 

ЗИНАТИ ИНСОН СЕ ЧИЗ АСТ: ИЛМ, МУҲАББАТ  ВА ОЗОДӢ

бузурги зеҳнии ҷомеа дониста, ба мақсади 
пешрафти ҳамаҷонибаи он ва беҳтар гардони-
дани шароити иҷтимоии кормандони соҳаи 
илм ҳамаи имкониятҳоро муҳайё намудааст.

Тавре дар паёми навбатӣ таъкид карда бу-
дам, рушди иқтисодиёт ва тақвияти рақобат-
нокии он бе саҳми сармояи инсонӣ ғайриим-
кон мебошад.

Бо дарназардошти аҳаммияти ин масъала, 
мо мақому манзалати илм, олимону дониш-
мандон, аҳли маориф ва зиёиёни эҷодкорро 
дар ҷомеа аз нигоҳи иҷтимоӣ, маънавӣ ва мо-
лиявӣ давра ба давра баланд бардоштем.

Зеро дар ҷаҳони муосир танҳо кишварҳое 
метавонанд ҳастии худро ҳифз карда, рушд 
ёбанд, ки шаҳрвандонашон дорои сатҳи ба-
ланди саводнокӣ ва маърифату фарҳанг, илм- 
дӯсту донишманд ва соҳибҳунар бошанд.

Мову шумо дида истодаем, ки имрӯз 
кишварҳои мухталифи дунё бар пояи илму 
дониш, ихтироъкориву истеҳсол ва истифо-
даи техникаву технологияҳои муосир чӣ гуна 
тараққӣ карда истодаанд.

Дониш андар дил чароғи равшан аст, 
В-аз ҳама бад бар тани ту ҷавшан аст.  А.Рудакӣ

Ҳоло истифодаи «зеҳни сунъӣ» дар ҷаб-
ҳаҳои гуногуни ҳаёти ҷомеаи ҷаҳонӣ торафт 
густариш пайдо карда истодааст.

Ба ин маънӣ, дастоварди олимон на 
танҳо пешрафти як давлату миллатро такон 
мебахшад, балки метавонад мавриди исти-
фодаи башарият қарор гирад.

Мисол мегирем телефони мобилӣ, ин-
тернет, мошинҳои барқӣ ё ваксинаҳое, ки 
ҷони миллионҳо нафарро аз марг наҷот до-
данд.

Шумо хуб медонед, ки Ҳукумати мамла-
кат дар шароити бисёр мураккаби иқтисоди-
ву молиявии солҳои 90-ум на фақат ҳамаи 
муассисаҳои Академияи илмҳо ва академи-
яҳои соҳавиро устувор нигоҳ дошт, балки 
дар сохтори онҳо даҳҳо пажӯҳишгоҳ ва мар-
казҳои нави илмиву таҳқиқотиро таъсис дод.

Дар бораи корҳои тайи беш аз сӣ сол ама-
линамудаи Ҳукумати мамлакат мехоҳам баъ-
зе рақамҳоро, такрор шавад ҳам, хотиррасон 
намоям.

Аввалин ва муҳимтарин коре, ки мо 
анҷом додем, қатъи ҷангу хунрезӣ, барқарор 
кардани сулҳу оромӣ, аз  кишварҳои  дуру 
наздики хориҷӣ ба Ватан ва маҳалли зиста-
шон баргардонидани беш аз як миллион на-
фар гурезаҳои иҷборӣ, ташкил кардани ша-
роити зарурии зиндагӣ барои онҳо ва ба роҳ 
мондани раванди барқарорсозии баъдиҷангӣ 
буд.

Анҷом додани ин корҳо аз Ҳукумати 
мамлакат саъю талоши пайгирона, заҳмати 
бисёр сангини шабонарӯзӣ ва хароҷоти бу-
зургро талаб мекард.

Яъне қариб даҳ соли аввали соҳибис- 
тиқлолӣ бо мухолифату кашмакашҳои до-
хилӣ гузашт.

Танҳо аз соли 2000-ум мо имкон пайдо 
кардем,  ки пастравии иқтисоди миллиро 
боздошта, ба оғози марҳалаи рушд ворид 
гардем.

Дар ин давраи вазнини таърихи халқа-
мон мо фаъолияти фалаҷшудаи ҳамаи шо-
хаҳои ҳокимияти давлатӣ ва мақомоти ҳиф-
зи ҳуқуқро барқарор кардем, Артиши миллӣ, 
Қӯшунҳои сарҳадӣ ва дигар сохторҳои ҳар-
бӣ, яъне Қувваҳои Мусаллаҳи худро амалан 
дар ҷои холӣ таъсис додем.

Дар солҳои минбаъда бунёду азнавсозии 
роҳҳои мамлакатро оғоз карда, беш аз 2000 
километр роҳҳои замонавӣ, зиёда аз 30 кило-
метр нақбҳои мошингузар ва садҳо пули нав 
бунёд намудем ва Тоҷикистони сепорчаро ба 
як қаламрави воҳид табдил додем.

Мо дар ин марҳала барои тақвияти за-
минаҳои моддиву техникии илми ватанӣ 
маблағгузориро зиёд карда, ба ин мақсад 1 
миллиарду 607 миллион сомонӣ ҷудо наму-
дем, сохтори Академияи илмҳоро мукаммал 
гардонидем ва соли 2020 онро ба Академияи 
миллии илмҳо табдил додем.

Дар давраи соҳибистиқлолӣ дар соҳаҳои 
мухталифи иқтисодиву иҷтимоии кишвар, 

аз ҷумла дар соҳаи илму маориф аз ҳисоби 
буҷети давлатӣ ва сармояи хориҷӣ беш аз 
1400 лоиҳаи сармоягузории давлатӣ ба маб- 
лағи 36 миллиард сомонӣ амалӣ карда шуд.

Ҳоло дар мамлакат боз 724 лоиҳаи сар-
моягузории давлатӣ ба маблағи умумии 152 
миллиард сомонӣ амалӣ шуда истодааст, ки 
аз ин шумора даҳҳо лоиҳа ба соҳаи илм ра-
вона гардидааст.

Дар ин давра сатҳи зиндагии мардуми 
кишвар тадриҷан беҳтар гардида, нишон-
диҳандаи сатҳи камбизоатӣ аз 83 фоизи соли 
1999 то 21,2 фоиз дар соли 2023 коҳиш дода 
шуд.

Дар давраи соҳибистиқлолӣ дарозумрии 
миёнаи аҳолӣ аз 70 сол ба 76,3 сол расид.

Шумораи аҳолии мамлакат аз 5,5 милли-
он нафари соли 1991 ба ҳолати 1-уми январи 
соли 2024 ба 10,3 миллион нафар расид, яъне 
қариб ду баробар афзоиш ёфт.

Дар даҳсолаҳои охир афзоиши шумораи 
аҳолӣ ҳар сол ба ҳисоби миёна 2,3 фоизро 
ташкил карда истодааст, ки яке аз нишон-
диҳандаҳои баландтарин ба ҳисоб меравад.

Нишондиҳандаҳои мазкур далели рав-
шану возеҳи беҳтар гардидани сатҳу сифати 
зиндагии мардуми кишвар мебошанд.

Агар шумораи муштариёни алоқаи теле-
фонӣ соли 1991 ҳамагӣ 277 ҳазор нафарро 
ташкил карда бошад, пас дар соли 2024 шу-
мораи танҳо муштариёни алоқаи мобилӣ ба 
беш аз 6,7 миллион нафар расид.

Танҳо дар соли 2023 барои истифодаи 
алоқаи мобилӣ аз ҷониби аҳолии мамлакат 
3,8 миллиард сомонӣ хароҷот шудааст.

Ҳоло шумораи истифодабарандагони 
шабакаи интернет дар кишвар зиёда аз 4,2 
миллион нафарро ташкил медиҳад.

Соли 1991 дар кишвар 53 меҳмонхона 
фаъолият дошт ва ҳоло ин рақам ба 227 раси-
дааст ё 4,2 баробар зиёд гардидааст.

Дар оғози соҳибистиқлолӣ дар Тоҷикис- 
тон ҳамагӣ як ташкилоти қарзӣ мавҷуд буд.

Ҳоло ин рақам ба 63 расидааст.
Агар аз ҷониби низоми бонкии кишвар 

соли 1991 ба муштариён ҳамагӣ 2,2 миллион 
сомонӣ қарз дода шуда бошад, соли 2023 ин 
нишондиҳанда қариб 19 миллиард сомонӣ 
ва танҳо дар чор моҳи аввали соли ҷорӣ 6,6 
миллиард сомониро ташкил додааст.

Дар замони соҳибистиқлолӣ 140 ҳазор 
гектар замин, аз ҷумла 52 ҳазор гектар аз 
ҳисоби заминҳои обӣ ба зиёда аз 1 миллио-
ну 420 ҳазор оилаи кишвар барои сохтмони 
манзили истиқоматӣ тақсим карда дода шуд.

Яъне, дар маҷмӯъ, беш аз 8 миллиону 
800 ҳазор нафар сокинони мамлакат шарои-
ти истиқоматии худро беҳтар кардаанд.

Дар 70 соли то замони истиқлол барои 
бунёди манзили истиқоматӣ ҳамагӣ ба 530 
ҳазор оила 77 ҳазор гектар замин ҷудо гар-
дида буд.

Дар даврони истиқлол дар кишвар 54 ҳа-
зор гектар заминҳои нав обёрӣ гардида, ҳам-

замон бо ин, ҳар сол дар майдони қариб 200 
ҳазор гектар замини обӣ кишти такрории зи-
роатҳо гузаронида шуда истодааст.

Ҳамватанони азизи мо хуб дар ёд доранд, 
ки солҳои вазнини 90-уми асри гузашта мо 
бо мақсади пешгирӣ кардани хатари гурус-
нагӣ 75 ҳазор гектар заминро ба мардум тақ-
сим карда додем.

Ин қитъаҳои замин, ки номи «замини 
президентӣ»-ро гирифтанд, дар пешгирӣ на-
мудани хатари гуруснагӣ воқеан нақши ка-
лидиро иҷро карданд.

Дар замони шӯравӣ дар Тоҷикистон ҳа-
магӣ 358 корхонаи саноатӣ бо 33 ҳазор ҷойи 
корӣ фаъолият дошт.

Тайи солҳои соҳибистиқлолӣ амалисо-
зии нақшаву барномаҳои рушди соҳаи сано-
ат имкон дод, ки дар кишвар беш аз 3 ҳазору 
500 корхонаи саноатӣ бо 88 ҳазор ҷойи корӣ 
сохта, ба истифода дода шавад.

Бо мақсади расидан ба истиқлоли энерге-
тикӣ ва истифодаи самарабахши неруи барқ 
дар даврони соҳибистиқлолӣ 287 неругоҳи 
барқи обии хурду бузург, 1,5 ҳазор километр 
хатҳои интиқоли барқи баландшиддат, 50 зе-
ристгоҳи баландшиддати барқӣ ба маблағи 
умумии 86 миллиард сомонӣ бунёду таҷдид 
гардид, ки дар натиҷа 75 фоизи зерсохтори 
энергетикии кишвар азнавсозӣ карда шуд.

Аз ҷумла неругоҳҳои барқи обии 
«Сангтӯда-1», «Сангтӯда-2», «Помир – 1», 
«Тоҷикистон» ва Маркази барқу гармидиҳӣ 
дар шаҳри Душанбе сохта ба истифода дода 
шуда, неругоҳи «Сарбанд» пурра таҷдид гар-
дид.

Илова бар ин, корҳои таҷдиду барқарор-
созии пурраи неругоҳҳои «Норак» ва «Қай-
роққум», инчунин, бунёди неругоҳи «Себ-
зор» бомаром идома дорад.

Дар ин давра беш аз 2000 мегаватт иқти-
дорҳои энергетикии иловагӣ ба истифода 
дода шуданд.

Истеҳсоли неруи барқ аз 17,6 миллиард 
киловатт – соат дар соли 1991 ба 21 милли-
арду 860 миллион киловатт – соат дар соли 
2023 ё 24,2 фоиз афзоиш ёфт.

Соли 1991 дар ҳудуди Тоҷикистон ҳама-
гӣ 216 ҳазор мошини сабукрав ба қайд ги-
рифта шуда буд.

Дар зарфи солҳои соҳибистиқлолӣ ба 
кишвар беш аз 1 миллион мошини сабукрав 
ворид шудааст.

Агар соли 2000-ум ҳаҷми пасандозҳои 
аҳолӣ дар низоми бонкӣ ҳамагӣ 93 миллион 
сомониро ташкил карда бошад, ҳоло ин ни-
шондиҳанда ба 20,4 миллиард сомонӣ раси-
дааст, яъне 219 баробар афзоиш ёфтааст.

Агар соли 1992 ба соҳаи илм ҳамагӣ 58 
ҳазор сомонӣ маблағ равона гардида бошад, 
дар соли 2023 ба ин соҳа 180 миллион со-
монӣ ҷудо  гардида, дар буҷети соли 2024 
зиёда аз 225 миллион сомонӣ пешбинӣ карда 
шудааст.

Мо ба масъалаи маориф ва илм таваҷ-

чуҳи аввалиндараҷа дода, дар давоми беш 
аз 30 соли соҳибистиқлолӣ зиёда аз 3900 
муассисаи таҳсилоти умумӣ, аз ҷумла му-
ассисаҳои типи нав, яъне гимназия, литсею 
коллеҷ, инчунин,  донишгоҳу  донишкада 
бунёд кардем.

То замони истиқлол дар кишвар 13 му-
ассисаи таҳсилоти олӣ бо 65 ҳазор донишҷӯ 
фаъолият дошт.

Ҳоло ин рақам ба 47 ва шумораи до-
нишҷӯёни онҳо ба зиёда аз 220 ҳазор нафар 
расидааст.

Яъне ҳам шумораи мактабҳои олӣ ва ҳам 
шумораи донишҷӯёни онҳо қариб чор баро-
бар афзудааст.

Бо дастгирии Ҳукумати мамлакат аз 
соли 2001 то соли 2019 дар сохтори Акаде-
мияи миллии илмҳо бо роҳи азнавташкил-
диҳӣ муассисаҳои нави илмиву таҳқиқотӣ 
– пажӯҳишгоҳҳои масъалаҳои об, гидро- 
энергетика ва экология, иқтисод ва демогра-
фия, фалсафа, сиёсатшиносӣ ва ҳуқуқ, Аген-
тии амнияти ядроӣ ва радиатсионӣ, Маркази 
илмии Хатлон, Маркази синошиносӣ дар 
назди Пажӯҳишгоҳи фалсафа, сиёсатшиносӣ 
ва ҳуқуқ таъсис дода шуданд.

Ҳамчунин, таъсиси пажӯҳишгоҳи омӯзи-
ши масъалаҳои давлатҳои Осиё ва Аврупо, 
Маркази мероси хаттӣ, Маркази инноват-
сионии рушди илм ва технологияҳои нав, 
Маркази таҳқиқоти технологияҳои инноват-
сионӣ ва Маркази омӯзиши пиряхҳои Тоҷи-
кистон аз ҷумлаи дастовардҳои ҳамин давра 
мебошанд.

Ҳоло Академияи миллии илмҳои Тоҷи-
кистон узви баробарҳуқуқи даҳҳо муассисаи 
бонуфузи илмии ҷаҳонӣ мебошад.

Дар ин марҳала сохтори Академияи илм-
ҳои кишоварзии Тоҷикистон низ такмил 
дода, шумораи бастҳои корӣ зиёд карда шуд.

Соли 2003 дар назди ин академия Мар-
кази илмии кишоварзии Помир ва соли 2020 
Маркази ҷумҳуриявии илмиву таҳқиқотии 
пиллапарвариро таъсис додем.

Корҳои то имрӯз амалигардида гувоҳанд, 
ки  аз рӯзҳои аввали ташкили давлати соҳи-
бистиқлол илму маориф дар  сиёсати Ҳу-
кумати мамлакат мавқеи меҳварӣ дошта, 
олимону муҳаққиқон ва омӯзгорону зиёи-
ён неруи созанда ва пешбарандаи ҳамаи 
соҳаҳои ҳаёти кишвар мебошанд.

Аз ҷумла, олимони кишвар дар таҳи-
яи хуҷҷати муҳимми давлатӣ – Стратегияи 
миллии рушди Ҷумҳурии Тоҷикистон барои 
давраи  то соли 2030 саҳми арзишманд гу-
зоштанд.

Олимони мо минбаъд низ бояд барои 
расидан ба ҳадафҳои стратегии давлат, таъ-
мини рушди босуботи мамлакат, пешрафти 
соҳаҳои мухталифи он, хусусан, ташкили 
корхонаҳои истеҳсолӣ, таъсиси ҷойҳои корӣ, 
баланд бардоштани сатҳи зиндагии мар-
дум ва паст кардани шиддати муҳоҷирати 
меҳнатӣ саҳмгузор бошанд.

Иҷрои ин корҳо вазифаи танҳо Ҳукумат 
нест, балки дар ин раванд олимону зиёиёни 
кишвар низ бояд пешсаф бошанд.

Истиқлоли давлатӣ шароит фароҳам 
овард, ки таҳқиқи илмии дастовардҳои мод-
диву маънавӣ, мероси фарҳангӣ ва таъри-
хи куҳанбунёди тоҷикон вусъати бесобиқа 
пайдо карда, миллати тоҷик дар арсаи бай-
налмилалӣ ҳамчун миллати тамаддунсозу 
фарҳангсолор, эҷодкору илмпарвар ва шаҳр-
созу шаҳрнишин муаррифӣ гардад.

Қобили зикри хос аст, ки дар ин давра як 
силсила ташаббусҳои Тоҷикистон марбут ба 
ҳалли масъалаҳои глобалии обу иқлим аз ҷо-
ниби ҷомеаи ҷаҳонӣ дастгирӣ ёфта, доир ба 
амалӣ намудани онҳо қатъномаҳои дахлдори 
Маҷмаи умумии Созмони Милали Муттаҳид 
қабул гардиданд.

Барои нақши арзишманд дар рушди илм, 
маориф ва фарҳанг, таҳкими робитаҳои ил-
мии байналмилалӣ ва анҷом додани корҳои 
муштараки илмиву таҳқиқотӣ беш аз 40 на-
фар олимони Академияи миллии илмҳо ва 
Академияи илмҳои кишоварзии Тоҷикистон 
аз тарафи ташкилоту созмонҳои бонуфузи 
ҷаҳонӣ бо ҷоизаву унвонҳо ва мукофотҳои 
байналмилалӣ сарфароз гардонида шудаанд.

Аз тарафи Ҳукумати мамлакат барои 
саҳми арзанда дар иқтисодиёт, илм, фарҳанг, 
адабиёт,  фаъолияти  босамари давлатӣ, 
ҷамъиятӣ ва эҷодӣ то имрӯз садҳо нафар 
олимони кишвар бо ҷоизаҳо, унвонҳо ва му-
кофотҳои давлатӣ қадрдонӣ гардидаанд.

Дар баробари ин, бояд гуфт, ки бо вуҷуди 
дастгириву таваҷҷуҳи доимии давлату Ҳуку-

Ба  дониш   бувад  мардро обурӯй,
Ба   бедонишӣ, то тавонӣ, мапуй. А. Фирдавсӣ

мат натиҷаи кори олимон ва сохторҳои соҳаи 
илм посухгӯи талаботи замон нест.

Имрӯз саҳми илми ватанӣ дар маҷмӯи 
маҳсулоти дохилии кишвар ҳамагӣ 0,1 фоиз-
ро ташкил медиҳад, ки ин нишондиҳанда 
умуман қонеъкунанда нест.

Аз ин рӯ, Ҳукумати мамлакат вазифадор 
аст фаъолияти самарабахши соҳаи илмро 
талаб намояд ва иҷрои чорабиниҳои ба ин 
мақсад равонашударо таҳти назорати қатъӣ 
қарор диҳад.

Аз ин лиҳоз, таъкид менамоям, ки за-
рурати ислоҳоти ҷиддӣ, аз ҷумла таҷдиди 
сохтории Академияи миллии илмҳо ва му-
ассисаҳои илмиву таҳқиқотии он ба миён 
омадааст.

Ҳукумати мамлакатро зарур аст, ки бо 
таъсиси комиссияи босалоҳият таҳлили ҳа-
маҷонибаи фаъолияти ҳамаи зерсохторҳои 
Академияи миллии илмҳо ва Академияи 
илмҳои кишоварзӣ, аз ҷумла иншоот ва за-
минҳои аз даврони гузашта дар тавозуни ин 
сохторҳо боқимондаро анҷом диҳад.

Ҷиҳати таъмин намудани фаъолияти 
самарабахши онҳо, хусусан, тавассути кам 
кардани хароҷот барои нигоҳдории таҷҳизо-
ти нодаркор ва аз ин ҳисоб бо технология- 
ҳои замонавӣ таъмин намудани озмоиш-
гоҳҳои мавҷуда ва таҷдиди пояи иттилоотии 
таҳқиқоти илмӣ бояд пешниҳодҳои мушах-
хас манзур карда шаванд.

Таъкид месозам, ки сатҳи нисбатан пас- 
ти самаранокии фаъолияти кормандони Ака-
демияи миллии илмҳо яке аз масъалаҳои 
ташвишовари соҳаи илми кишвар мебошад.

Таҳлили ҳисоботи академия тайи солҳои 
2021 – 2023 нишон медиҳад, ки аз ҷониби 
қисме аз аъзои вобаставу пайваста ва ди-
гар кормандони илмӣ дар ин муддат ягон 
таҳқиқоти мушаххаси илмӣ анҷом дода на-
шудааст.

Таҳия нашудани санади дахлдор оид 
ба меъёрҳои  арзёбӣ  кардани самаранокии 
фаъолияти муассисаҳои илмӣ ва кормандони 
онҳо яке аз сабабҳои ин падидаи нигаронку-
нанда маҳсуб мешавад.

Бинобар ин, Вазорати маориф ва илм, 
Агентии назорат дар соҳаи маориф ва илм, 
Академияи миллии илмҳо, Академияи илм-
ҳои кишоварзӣ, Комиссияи олии аттестатси-
онӣ ва дигар сохторҳои марбута вазифадор 
карда мешаванд, ки бо таъсиси гурӯҳи корӣ 
дар муҳлати се моҳ доир ба ин масъала пеш-
ниҳоди мушаххас манзур намоянд.

Ҳозирини гиромӣ!
Маблағгузорӣ ва ҳавасмандсозиҳои ди-

гари давлатӣ барои соҳаи илм яке аз масъа-
лаҳои асосӣ мебошад, ки Ҳукумати мамлакат 
ба он таваҷҷуҳи ҳамешагӣ зоҳир менамояд 
ва онро бо дарназардошти имкониятҳои 
буҷет сол ба сол зиёд карда истодааст.

Чунонки болотар зикр гардид, маблағгу-
зории соҳаи илм танҳо дар соли 2024-ум ба 
225 миллион сомонӣ расонида шуд, ки назар 
ба соли 2023-юм 45 миллион сомонӣ зиёд 
мебошад.

Маоши миёнаи кормандони Академияи 
миллии илмҳо соли 2003-ум ҳамагӣ 45 со-
монӣ буд ва соли 2023 ба 2438 сомонӣ расо-
нида шуд, яъне қариб 54 баробар афзоиш 
дода шуд.

Аз моҳи июл дар баробари дигар соҳаҳо 
маоши кормандони илм боз 40 фоизи дигар 
зиёд карда мешавад.

Бо вуҷуди ин, ба сохтору мақомоти дахл-
дор супориш дода мешавад, ки ҷиҳати тат-
биқи нишондиҳандаҳои Стратегияи миллии 
рушди Ҷумҳурии Тоҷикистон барои давраи 
то соли 2030 корро ба мақсади то охири 
муҳлати стратегия ба 1,5 фоизи маҷмӯи маҳ-
сулоти дохилӣ расонидани ҳиссаи хароҷоти 
умумӣ ба соҳаи илм тақвият бахшанд.

Мо ба хотири ҳавасмандгардонии оли-
мон ва пешрафти илму маориф дар кишвар 
унвонҳои фахрии Арбоби илм ва техникаи 
Тоҷикистон ва Корманди шоистаи Тоҷикис- 
тонро таъсис додаем.

Ба замми ин, Ҷоизаи Президенти Тоҷи-
кистон дар соҳаи маориф, ҷоизаҳои давла-
тии ба номи Абӯабдуллоҳи Рӯдакӣ, ба номи 
Абӯалӣ ибни Сино дар соҳаҳои илм ва тех-
ника, Ҷоизаи давлатӣ барои олимону омӯз-
горони фанҳои табиӣ ва риёзӣ, ҷоизаҳои дав-
латии ба номи академик Бобоҷон Ғафуров, 
ба номи Исмоили Сомонӣ барои олимони 
ҷавон таъсис дода шудаанд.

Ҳоло даҳҳо ҳазор хонандагону до-
нишҷӯёни кишвар намудҳои гуногуни 
стипендия, аз стипендияи президентӣ то 

стипендияҳои раисони вилоятҳо ва шаҳру 
ноҳияҳоро мегиранд.

Ҳамаи тадбирҳои зикргардида далели 
ғамхориву дастгирии давлатӣ нисбат ба аҳли 
илму маориф буда, ҳоло ба дарёфти истеъ-
додҳо ва дастовардҳои нави илмӣ мусоидат 
карда истодаанд.

Мо соли 2022 Қонун «Дар бораи тиҷо-
ратикунонии натиҷаҳои фаъолияти илмӣ ва 
илмиву техникӣ»-ро қабул намудем.

Татбиқи қонуни зикршуда метавонад 
вазъи маблағгузории соҳаи илмро бамаротиб 
беҳтар гардонида, ба ҳарчи бештар амалӣ 
шудани дастовардҳои илм дар истеҳсолот 
мусоидат намояд.

Аммо таҳлилҳо нишон медиҳанд, ки 
ҳанӯз роҳу воситаҳои татбиқи самараноки 
қонун таҳия нагардидаанд ва қисми зиёди 
олимону ихтироъкорони мо доир ба моҳияти 
он маълумоти кофӣ надоранд.

Дар муассисаҳои илмиву таҳқиқотӣ ва 
таҳсилоти касбӣ раванди робитаи илм бо ис-
теҳсолот ва дар амал татбиқ намудани дасто-
вардҳои олимону ихтироъкорон ба талаботи 
имрӯза ҷавобгӯй нест.

Сатҳи пасти ҳамкории муассисаҳои ил-
миву таҳқиқотӣ бо соҳибкорон, шарикии 
давлат ва бахши хусусӣ дар корҳои илми-
ву таҳқиқотӣ ва таҷрибавию конструкторӣ, 
ҷорӣ нагардидани механизми тиҷоратику-
нонии натиҷаҳои таҳқиқоти илмӣ ва навова-
риҳо, алоқаи сусти байнисоҳавӣ дар пешбур-
ди таҳқиқот дар асоси қонунҳои бозорӣ аз 
ҷумлаи камбудиҳо дар ин самт ба ҳисоб ме-
раванд.

То ҳол воридоти молҳои ниёзи аввал ба 
кишвар зиёд буда, солона беш аз 17 милли-
ард сомонӣ ё 25 фоизи ҳаҷми умумии во-
ридотро ташкил медиҳад ва илми ватанӣ ба 
тағйир додани чунин вазъият таъсиргузор 
нест.

Дар робита ба ин, хотирнишон менамо-
ям, ки таъсиси сохтори алоҳида – Агентии 
инноватсия ва технологияҳои рақамии назди 
Президенти мамлакат бояд ба раванди пай-
ванди илм бо истеҳсолот ва рушди фаъолия-
ти инноватсионӣ такони ҷиддӣ бахшад.

Фаъолияти ин сохтор бояд ба рушд, тан-
зим ва дастгирии давлатии фаъолияти инно-
ватсионӣ ва таҳияи механизми татбиқи он 
равона карда шавад.

 Вазоратҳои адлия, молия, саноат ва 
технологияҳои нав, рушди иқтисод ва сав-
до, маориф ва илм, Агентии инноватсия ва 
технологияҳои рақамӣ, Академияи миллии 
илмҳо, Академияи илмҳои кишоварзӣ, мақо-
моти иҷроияи маҳаллии ҳокимияти давлатӣ 
ва сохторҳои марбутаро зарур аст, ки ҷиҳати 
таҳияи санадҳои зерқонунӣ, бунёди зерсох-
тори зарурӣ ва татбиқи самарабахши қонуни 
зикршуда чораҳои дахлдор андешанд.

Ҳозирини муҳтарам!

Ҳоло дар кишвар қариб 5900 нафар кадр-
ҳои дорои дараҷа ва унвони илмӣ фаъолият 
менамоянд, ки 886 нафар ё 15,5 фоизи онҳо 
доктори илм (аз ин 146 нафар ё 16 фоиз за-
нон), 4800 нафар номзади илм ва 158 нафар 
доктор аз рӯйи ихтисос мебошанд.

То замони соҳибистиқлолӣ дар кишвар 
3300 нафар кадрҳои дорои дараҷа ва унвони 
илмӣ, аз ҷумла 229 нафар докторҳои илм ва 
3074 нафар номзадҳои илм фаъолият мекар-
данд.

Яъне дар давраи соҳибистиқлолӣ шумо-
раи кадрҳои дорои дараҷа ва унвони илмӣ 
1,8 баробар, аз ҷумла докторҳои илм қариб 
чор баробар ва номзадҳои илм 1,6 баробар 
зиёд гардидааст.

Таъкид месозам, ки ин нишондиҳандаҳо 
ҳанӯз қонеъкунанда нестанд.

Дар кишвар вазъи тайёр кардани олимо-
ни ҷавон аз рӯи ихтисосҳои зилзилашиносӣ, 
энергетика, геология, меъморӣ, технологи-
яҳои иттилоотиву коммуникатсионӣ, ме-
таллургия, биологияи молекулӣ, генетика, 
селексия, биотехнология, биохимия ва эко-
логия ба тақозои замона ҷавобгӯй нест.

Мо, инчунин, ба олимону мутахассисони 
илмҳои вирусология, иммунология, гене-
тикаи тиббӣ, мантиқ ва методологияи илм, 
сотсиология, яъне иҷтимоъшиносӣ, ҳуқуқи 
байналмилалӣ, таърих ва назарияи забон-
шиносӣ, демография, ҷуғрофия ва як қатор 
илмҳои дигар ниёз дорем.

Бо дарназардошти чунин вазъ, ҷалби ҷа-
вонон ба илм ва ихтироъкорӣ дар пешбурди 
сиёсати соҳаи илм дар мамлакат яке аз вази-
фаҳои асосӣ ва зарурӣ ба шумор меравад.

Маҳз ба ҳамин хотир, мо ба рушди бома-
роми соҳаи маориф ва дарёфти шахсоне, ки 
таҳқиқоти арзишманди илмӣ анҷом дода ме-
тавонанд, эътибори аввалиндараҷа ва доимӣ 
дода истодаем.

Аммо дар ин самт якчанд омили нига-
ронкунанда вуҷуд дорад.

Масалан, имрӯз дар баъзе соҳаҳои илм, 
бахусус, дар соҳаи илмҳои ҷомеашиносӣ 
кормандони калонсол аксариятро ташкил 
медиҳанд, ки аслан ин падидаи манфӣ нест, 
зеро расидан ба камолоти зеҳниву илмӣ 
солҳои тӯлонии омӯзишу таҳқиқро талаб 
мекунад.

Аммо дар баробари ин, мо шоҳиди даст-
гирӣ наёфтани ҷавонон аз ҷониби олимону 
донишмандони калонсол ва камтаваҷҷуҳӣ 
нисбат ба талошҳои онҳо барои ноил шудан 
ба натиҷаҳои баланди илмӣ ҳастем.

Дар ин ҷо саволе ба миён меояд, ки барои 
чӣ баъзе устодону олимони номдори мо дар 
муддати беш аз панҷоҳ соли фаъолияти ил-
мии худ ақаллан чор – панҷ шогирди сазовор 
тарбия накардаанд?

Ба ақидаи ман, идома додани мактаби 
устоду шогирд дар ҳамаи касбу корҳо ва мах-

сусан дар соҳаи илм қарзе мебошад, ки онро 
ҳар як олими собиқадору соҳибтаҷриба дар 
назди шогирдони худ бояд адо намояд.

Фаромӯш набояд кард, ки ин анъана дар 
таърихи халқи мо собиқаи тӯлонӣ дорад.

Мо ҳамеша мегӯем, ки пайванди наслҳо-
ро бояд ҳифз кунем ва идома диҳем.

Расми дунё ҳамин аст, ки ҳеҷ кас дар 
зиндагӣ ва мансаб абадӣ нест ва касе ҳатман 
ҷойгузини каси дигар мешавад, аз ҷумла шо-
гирд ба ҷойи устод.

Аз ин лиҳоз, ба ҷойи дастгирӣ кардани 
ҷавонон нисбат ба онҳо кӯтоҳбиниву тангна-
зарӣ зоҳир намудан кори тамоман нодуруст 
мебошад.

Дар робита ба ин, хотирнишон менамо-
ям, ки дар арзёбии фаъолияти илмии ҳар 
як олим ва махсусан, доктори илм ду меъёр 
бояд асосӣ ва аслӣ бошад: аввал, натиҷаҳои 
таҳқиқоти ӯ, ки посухгӯи ниёзҳои рушди 
иқтисодиву иҷтимоӣ ва фарҳангии кишва-
рамон бошанд ва дуюм, тарбияи кадрҳои 
ҷавон, ки ба саҳм гузоштан дар рушди илми 
кишвар қодир бошанд.

Ҳамаи аҳли нишаст хуб медонанд, ки 
тарбияи кадрҳои соҳибмаърифат ва дониш-
манду илмдӯст яке аз масъалаҳои муҳим дар 
сиёсати пешгирифтаи давлати мо мебошад.

Мо ҳамасола ба ҳисоби миёна беш аз 
10000 нафар ҷавононро барои азхудкунии 
илму донишҳои муосир ва омӯзиши за-
бонҳои хориҷӣ ба донишгоҳу донишкадаҳои 
бонуфузи мамолики дигар мефиристем ва 
ҳоло шумораи умумии онҳо беш аз 40000 на-
фарро ташкил медиҳад.

Аммо  санҷиши   вазъи  тайёр  кардани 
кадрҳои илмӣ дар Пажӯҳишгоҳи математи-
каи Академияи миллии илмҳо муайян намуд, 
ки аз соли 2018 то соли 2023 дар ин муассиса 
18 нафар ба докторантура аз рӯйи ихтисос 
аз ҳисоби буҷет ва 1 нафар ба таври шартно-

мавӣ қабул карда шудааст.
Вале аз шумораи умумии хатмкардагон 

танҳо 2 нафар докторант рисолаи илмии худ-
ро ҳимоя кардааст.

Сабаби дар муҳлати муайяншуда ҳимоя 
нагардидани рисолаҳои илмӣ, агар аз як та-
раф, ба таври самаранок фаъолият накардани 
худи докторантҳо бошад, аз ҷониби дигар, 
бемасъулиятии роҳбарони илмии онҳо ме-
бошад.

Дар ин самт ҳолатҳои суиистифода аз ва-
зифа низ ҷой доранд.

Аз 19 нафар докторанти қабулгардида 
роҳбарии 8 нафари онҳоро собиқ директори 
Пажӯҳишгоҳи математика ба зимма гириф-
тааст, вале ягон нафари онҳо рисолаи илмии 
худро ҳимоя накардааст.

Чунин муносибат нисбат ба тайёр карда-
ни кадрҳои илмӣ дар дигар пажӯҳишгоҳҳо 
ва марказҳои Академияи миллии илмҳо ва 
Академияи илмҳои кишоварзӣ низ дида ме-

АҲЛИ ИЛМ ВА МАОРИФИ КИШВАР

Касе, к-у ба дониш тавонгар бувад,
Зи гуфтору кирдор беҳтар бувад. А.Фирдавсӣ

шавад.
Масалан, дар Пажӯҳишгоҳи чорводорӣ 

ва чарогоҳи Академияи илмҳои кишоварзӣ 
аз соли 2019 то имрӯз 16 нафар докторант 
аз рӯйи ихтисос аз ҳисоби буҷет қабул карда 
шудааст.

Аммо то имрӯз ягон нафар рисолаи ил-
мии худро ҳимоя накардааст.

Дар даҳ соли охир ба Пажӯҳишгоҳи ма-
соили амнияти биологӣ ва биотехнологияи 
Академияи илмҳои кишоварзӣ 28 нафар 
аспирант ва 10 нафар унвонҷӯ қабул гарди-
дааст.

Лекин дар ин муддат аз 38 нафар ҳамагӣ 
3 нафар рисолаи илмии худро ҳимоя карда-
аст, ки ташвишовар мебошад.

Дар Пажӯҳишгоҳи хокшиносӣ дар даҳ 
соли охир 13 нафар докторант аз рӯйи их-
тисос қабул шудааст, вале то ҳол ягон нафар 
рисолаи илмии худро ҳимоя накардааст.

Муҳтарам намояндагон ва кормандони 
муассисаҳои илмӣ, хусусан, роҳбарони ил-
мии унвонҷӯёну аспирантҳову докторантҳо!

Бо дарназардошти вазъе, ки гуфта шуд, 
ман аз шумо мепурсам, ки чунин муносибат 
илми тоҷикро ба куҷо мебарад?

Ин гуна хунукназарӣ нисбат ба тайёр 
кардани кадрҳои илмӣ метавонад дар оянда 
оқибатҳои бисёр ногувор, аз ҷумла паст гар-
дидани сатҳи маърифатро дар байни ҷомеа 
ба миён оварад.

Илова бар ин, таъкид месозам, ки маб-
лағҳои буҷет беҳисобу беохир ва беназорат 
нестанд.

Бинобар ин, аз роҳбарони муассисаҳо ва 
роҳбарони илмӣ қатъиян талаб менамоям, 
ки ба фориғболиву бемасъулиятӣ, хусумати 
шахсӣ, рӯйихотирбинӣ, нотавонбинӣ нисбат 
ба якдигар ва рақобати носолим миёни муас-
сисаҳои илмии кишвар ҳарчи зудтар хотима 
бахшанд.

Пас аз пошхӯрии шӯравӣ аксар 
кишварҳои ба мо наздик академияҳои худро 
ё барҳам доданд ё ба ниҳодҳои ҷамъиятӣ 
табдил доданд.

Мо баръакс, бо вуҷуди шароити вазнини 
он солҳо муассисаҳои илмӣ ва Академияи 
илмҳоро нигоҳ доштем, дастгирӣ кардем ва 
дастгирӣ карда истодаем.

Аммо дар ҷавоби ин ҳама ғамхориҳо баъ-
зан муносибат ва рафтори бисёр ташвишо-
варро мушоҳида мекунем.

Бахусус, мавқеи шаҳрвандии баъзе оли-
мону донишмандони мо бисёр нигаронку-
нанда мебошад.

Бетарафӣ, гоҳо танқиди беасос, норози-
гии доимӣ, эҷоди иғво дар ҷомеа ва монанди 
инҳо ба одати баъзеҳо табдил ёфтааст.

Фаромӯш набояд кард, ки яке аз сабаб- 
ҳои ҷанги шаҳрвандии солҳои 90-уми асри 
гузашта маҳз ҳамин гуна бетарафию хусу-
мат, бепарвоӣ ва ҳатто дастгирии қувваҳои 
ғайриқонунӣ аз ҷониби баъзе олимону до-
нишмандон ва зиёиёни асолатбохта буд.

Ҷобаҷогузории мутахассисон боз як ма-
съалаи дигари муҳим дар фаъолияти муасси-
саҳои илмӣ маҳсуб мешавад.

Масалан, дар Маркази омӯзиши пиряхҳо 
аз замони таъсисёбиаш ягон мутахассиси 
самти пиряхшиносӣ ба кор ҷалб нашудааст.

Аксари кормандони ин муассиса ҳатто 
ихтисоси наздик ба ин самтро надоранд.

Аз камбудиҳои зикргардида чунин хуло-
са бармеояд, ки ҷобаҷогузории кадрҳо дар 
муассисаҳои Академияи миллии илмҳо ва 
Академияи илмҳои кишоварзӣ қонеъкунан-
да нест ва ҳангоми пешниҳоди таъсиси ин 
ё он сохтори илмӣ масъалаи таъмин будани 
онҳо бо мутахассисони соҳа ба назар гириф-
та намешавад.

Аз ин лиҳоз, дастур дода мешавад, ки 
Академияи миллии илмҳо ва  Академияи  
илмҳои кишоварзӣ барои ишғоли вазифаҳои 
илмӣ озмуни ғайринавбатӣ эълон намоянд ва 
қабули довталабонро бо ҷалби мутахассисо-
ни соҳавӣ ба роҳ монанд.

Муовини  Сарвазири   мамлакат – сарпа-
расти соҳа ва ёрдамчии Президент оид ба ма-
съалаҳои рушди иҷтимоӣ ва робита бо ҷомеа  
вазифадор  карда   мешаванд,   ки   ин масъа-
ларо зери назорати қатъӣ қарор диҳанд.

Соли 1960 бо мақсади ҳалли масъа-
лаҳои муҳимми бемориҳои узвҳои ҳозима 
дар ҳайати Академияи илмҳои Тоҷикистон 
Пажӯҳишгоҳи гастроэнтерология таъсис 
дода шуда буд.

Соли 2009 дар назди Вазорати тандурус- 
тӣ ва ҳифзи иҷтимоии  аҳолӣ  Академияи  
илмҳои тиб таъсис дода шуда, пажӯҳишгоҳ 
аз тобеияти Академияи илмҳо ба сохтори ва-
зорати мазкур гузаронида шуд.

Вале Академияи илмҳои тиб бо сабаби 
ноил нагардидан ба дастовардҳои назаррас 
соли 2020 барҳам дода, соли 2021 ба сохтори 
Академияи миллии илмҳо ворид карда шуд.

Имкониятҳои васеи кишвари мо дар 
самти рушди саноати дорусозӣ, сайёҳии 
табобатӣ, бахусус, пандемияи КОВИД – 19 
моро бори дигар водор месозад, ки аз ҳар-
вақта дида, ба масъалаҳои инсон ва салома-

тии ӯ аҳаммияти ҷиддӣ зоҳир намоем.
Такрор ҳам шавад, хотирнишон менамо-

ям, ки барои давлат миллати солим даркор 
аст ва барои миллати солим табибони  ба-
ландихтисос заруранд.

Аз ин рӯ, ба Дастгоҳи иҷроияи Прези-
дент дастур дода мешавад, ки гурӯҳи кории 
босалоҳият таъсис дода, дар муддати се моҳ 
масъалаҳои вобаста ба дигарбора таъсис до-
дани Академияи илмҳои тиббиро баррасӣ 
намояд ва санадҳои дахлдорро дар ин хусус 
ба Ҳукумати мамлакат пешниҳод созад.

Ҳозирини арҷманд!
Рушди маърифатнокии аҳолӣ, тавсеаи 

тафаккур ва ҷаҳонбинии илмӣ ва ҷалби беш-
тари ҷомеа, алалхусус, наврасону ҷавонон 
ба илмомӯзӣ, ки бунёди онро илмҳои табиӣ 

ва риёзӣ ташкил медиҳанд, василаи асосии 
пешгирӣ кардани хурофот, ифротишавӣ, 
зоҳирпарастии динӣ ва гароидан ба ғояҳои 
иртиҷоӣ мебошад.

Бо ин мақсад мо солҳои 2020 – 2040-ро 
«Бистсолаи омӯзиш ва рушди фанҳои таби-
атшиносӣ ва риёзӣ дар соҳаи илму маориф» 
эълон карда, дар ин замина чор санади дахл-
дор қабул намудем.

Дар заминаи ин иқдом аз ҷониби вазо-
рату идораҳои масъул як қатор тадбирҳо 
роҳандозӣ гардидаанд, ки ба болоравии та-
факкури техникии ҷавонон, ҷалби ҷомеа ба 
омӯзиши илмҳои табииву риёзӣ ва таҳкими 
заминаи моддиву техникии муассисаҳои 
таълимӣ мусоидат менамоянд.

Бо вуҷуди ин, таъкид месозам, ки кор 
доир  ба  татбиқи  самарабахши  санадҳои 
зикршуда бояд ба таври ҷиддӣ вусъат бахши-
да шавад.

Ҷиҳати расидан ба ҳадафҳои Стратеги-
яи омӯзиш ва рушди фанҳои табиатшиносӣ 
ва риёзӣ дар соҳаи маориф ва илм навсо-
зии муҳити таълимӣ, илмиву таҳқиқотӣ дар 
соҳаи  омӯзиш  ва рушди фанҳои табиӣ ва 
риёзӣ идома дорад.

Вале дар баробари ин, иҷрои стратегияи 
мазкур ба талабот ҷавобгӯ набуда, як қатор 
тадбирҳои муҳим, аз ҷумла коркарди зами-
наҳои меъёрии хуқуқӣ ҷиҳати таъсис ва руш-
ди зерсохтори инноватсионӣ дар соҳаи мао-
риф ва илм, ташкили сохторҳои идоракунии 
соҳа ва омода кардани насли нави кадрҳо бо 
тахассуси олӣ аз фанҳои табиӣ ва риёзӣ қо-
неъкунанда нест.

Инчунин, нақшаи чорабиниҳои страте-
гияи мазкур барои солҳои минбаъда, ки бояд 
соли 2023 таҳия мегардид, ҳанӯз омода на-
шудааст.

Вазорати маориф ва илм ва Академияи 
миллии илмҳоро зарур аст, ки сабабҳои иҷро 
нагардидани корҳои банақшагирифташударо 
муайян намуда, ҷиҳати ислоҳи камбудиҳои 

ҷойдошта ва татбиқи босифату саривақтии 
қарорҳои Ҳукумати мамлакат дар ин самт 
чораҳои мушаххас андешанд.

Мо ҷиҳати ҳавасманд намудани навра-
сону ҷавонон ба омӯзиши илмҳои табиат-
шиносӣ ва риёзӣ озмуни ҷумҳуриявии «Илм 
– фурӯғи маърифат»-ро таъсис додем, ки 
ҳамасола наврасону ҷавонони зиёде дар он 
иштирок карда, ғолиб меоянд.

Инчунин, барои ҳавасмандгардонии 
омӯзгорон ҷоизаи махсус таъсис дода шуд.

Натиҷаҳои озмун нишон медиҳанд, ки 
дар кишвар наврасону ҷавонони соҳибис- 
теъдод хеле зиёданд, аммо аз ҷониби муас-
сисаҳои илмӣ интихоб кардан ва минбаъд аз 
ҳисоби онҳо тарбия намудану омода кардани 
кадрҳои илмӣ қонеъкунанда нест.

Яъне тақдири минбаъдаи ғолибони ин 
озмунҳо, ки аз ҷумлаи соҳибистеъдодҳои мо 
мебошанд, касеро аз масъулин ва олимону 
донишмандон ба ташвиш намеоварад.

Магар тарбия кардан ва такмил додани 
қобилияти чунин ҷавонон, дар навбати ав-
вал, вазифаи олимон ва муассисаҳои илмӣ 
нест?

Мақсади асосии мо аз таъсиси озмун 
дарёфти истеъдодҳои ҷавоне мебошад, ки 
дар оянда роҳи илмро интихоб карда, муш-
килоти кадрии ин ё он соҳаву бахшро барта-
раф намоянд ва дар пешрафти илму истеҳсо-
лоти ватанӣ саҳми худро гузоранд.

Ман дар суханрониҳои худ борҳо таъкид 
карда будам, ки тарбияи насли нави бомаъ-
рифат, илмдӯст ва шоистаи замон танҳо ва-
зифаи мактабу маориф нест, балки дар ин 
ҷода падару модарон, тамоми қишрҳои ҷо-
меа ва ниҳодҳои давлативу ҷамъиятӣ бояд 
фаъолона саҳм гузоранд.

Имрӯз мо ба мутахассисони баландпоя 
нисбат ба ҳар вақти дигар ниёзи бештар 
дорем, вале на ҳамаи донишмандон дар ин-
тихоб кардану ба камол расонидани истеъ-
додҳои ҷавон ҳиссагузорӣ мекунанд.

Бинобар ин, Ҳукумати мамлакат вази-
фадор карда мешавад, ки механизми тарбия 
намудани наврасону ҷавонони боистеъдодро 
на фақат тавассути озмуни «Илм – фурӯғи 
маърифат», балки бо роҳи ташкили дигар оз-
мунҳо низ таҳия ва тасдиқ намояд.

Дар ин раванд, барои баланд бардоштани 
сифати таҳсилот ва таълими фанҳои табиӣ 
ва риёзӣ дар ҳамаи зинаҳои таҳсилот бояд 
тадбирҳои иловагӣ андешида шаванд.

Ҳамчунин, зарур аст, ки дар муҳлатҳои 
муқарраргардида ва пурраву босифат иҷро 
намудани барномаҳои давлатӣ, истифодаи 
дурусту самараноки маблағҳои буҷетӣ ва 
грантҳои байналмилалӣ, бо ҷалби роҳба-
рони вилоятҳо ва шаҳру ноҳияҳо, инчунин, 
соҳибкорону шахсони саховатпеша, падару 

модарон ва собиқ хатмкардаҳои муассисаҳои 
таълимӣ таъсис додани синфхонаҳои амали-
ву таҷрибавӣ дар ҳамаи зинаҳои таҳсилот 
таъмин карда шавад.

Масъалаи таъсиси синфхонаҳои илова-
гӣ, муассисаҳои томактабӣ ва муҳайё кар-
дани шароити мусоиди таълиму тарбия, си-
фати машғулиятҳои озмоишгоҳиву амалии 
фанҳои табиӣ, риёзӣ ва техникӣ низ бояд дар 
мадди  назари  роҳбарону масъулон қарор 
дошта бошад.

Муовини Сарвазир, вазири маориф ва 
илм, ёрдамчии Президент оид ба масъалаҳои 
рушди иҷтимоӣ ва робита бо ҷомеа ва Пре-
зиденти Академияи миллии илмҳо дар ин 
самт масъулияти шахсӣ доранд.

Таъкид месозам, ки бинобар афзоиши 
аҳолӣ  мо бояд дар даҳ соли минбаъда боз 
сохтмону таъсиси 2400 муассисаи томакта-
бӣ, 3500 маркази инкишофи кӯдак ва 2200 
муассисаи таҳсилоти миёнаи умумиро амалӣ 
намоем, ки ин кор аз ҳар кадоми мо масъули-
яти ҷиддиро тақозо менамояд.

Ҳозирини гиромӣ!
Ҷиҳати вусъат бахшидан ба корҳои 

амалӣ ва ихтироъкориву навоварӣ мо Қону-
ни Ҷумҳурии Тоҷикистон «Дар бораи парк-
ҳои технологӣ»-ро қабул кардем, ки беш аз 
даҳ сол инҷониб амал карда истодааст.

Соли 2021 паркҳои технологии муасси-
саҳои таҳсилоти олии касбии кишварро аз 
андоз озод намуда, ба онҳо иловатан як қатор 
имтиёзҳо додем.

Тибқи маълумот ҳоло дар назди муасси-
саҳои таҳсилоти олии касбӣ ҳамагӣ 24 парки 
технологӣ амал мекунад.

Илова ба хеле кам будани чунин паркҳо, 
фаъолияти онҳо ба талабот ҷавобгӯй набуда, 
аксарашон ба ном вуҷуд доранд.

Бо дарназардошти ин, вазоратҳои мао-
риф ва илм, саноат ва технологияҳои нав ва 
муассисаҳои таҳсилоти олии касбиро зарур 
аст, ки ҷиҳати ба талаботи замон мувофиқ 
намудани фаъолияти паркҳои технологӣ то 
охири соли ҷорӣ тадбирҳои дахлдор анде-
шанд.

Ҳамаи мо медонем, ки дар бисёр 
кишварҳо дар асоси таҷҳизоту молҳои во-
ридшаванда бо мутобиқ кардани онҳо ба ша-
роит ва талаботи дохилӣ таҷҳизоту молҳои 
худиро истеҳсол мекунанд ва бо ин роҳ во-
ридотро иваз мекунанд.

Барои чӣ дар ҳамкорӣ миёни паркҳои 
технологии муассисаҳои таҳсилоти олӣ, 

Ҷамоли мардумӣ дар илм бошад,
Камоли одамӣ дар илм бошад. Н. Хусрав

Академияи миллии илмҳо ва корхонаҳои са-
ноатии кишвар истеҳсоли баъзе таҷҳизот ва 
молҳоеро, ки мо бо пардохти асъори хориҷӣ 
ворид мекунем, худамон дар дохил ба роҳ 
монда наметавонем?

Аз ин лиҳоз, вазоратҳои маориф ва илм, 
саноат ва технологияҳои нав, Академияи 
миллии илмҳо ва муассисаҳои таҳсилоти 
олии касбиро зарур аст, ки ҷиҳати ба тала-
боти замон мувофиқ намудани фаъолияти 
паркҳои технологӣ ва вобаста кардани онҳо 
ба корхонаҳои истеҳсолии алоҳидаи кишвар 
то охири соли ҷорӣ тадбирҳои дахлдор ан-
дешанд.

Дастгоҳи иҷроияи Президенти мамлакат 
вазифадор карда мешавад, ки ин масъаларо 
таҳти назорат гирифта, бо таъсиси комисси-
яи махсус самаранокии хароҷоти маблағҳои 
аз ҳисоби муассисаҳои таҳсилоти олӣ дар 
давоми даҳ соли охир барои паркҳои техно-
логӣ ҷудогардидаро таҳлил карда, аз корҳои 
то охири сол амалишаванда натиҷагирӣ на-
мояд.

Муҳтарам аҳли зиё!
Дар фаъолияти кормандони Академияи 

миллии илмҳо як қатор камбудиҳои дигар, аз 
ҷумла вобаста ба мубрам будан ё набудани 
мавзӯъҳои таҳқиқотӣ, сифати корҳои илмӣ, 
натиҷаҳои бадастовардашуда ва аҳаммияти 
амалӣ, яъне татбиқи онҳо дар истеҳсолот 
ҷой доранд.

Таҳлил ва омӯзиш собит сохт, ки на ҳа-
маи кормандони академия дар бист соли 
охир ба натиҷаҳои хуби илмӣ ноил шудаанд.

Баъзе маводди илмии пешниҳодгардида 
ба самти фаъолияти озмоишгоҳ ё шуъбае, 
ки корманд дар он фаъолият менамояд, ҳеҷ 
алоқамандӣ надорад.

Дар самти илмҳои табиӣ ва техникӣ, аз 
ҷумла дар пажӯҳишгоҳҳои физикаву техника 
ва химия баъзе олимон дар доираи мавзӯъ-
ҳое фаъолият доранд, ки барои илм ва истеҳ-
солоти ватанӣ аҳаммияти назариявӣ ё амалӣ 

надоранд ё таҳқиқоти такрорӣ мебошанд.
Як камбудии дигари аксари олимони 

кишвар ин аст, ки онҳо ғайр аз забони русӣ 
забонҳои дигари илми муосири ҷаҳониро на-
медонанд ва аз дастовардҳои навтарини оли-
мони дунё сари вақт огоҳ намешаванд.

Ҳол он ки дар шароити кунунии ҷаҳони-
шавӣ донистани забонҳои асосии илми му-
осири ҷаҳонӣ яке аз шартҳои ба сатҳи бай-
налмилалӣ баромадани натиҷаҳои таҳқиқоти 
илмӣ ва дастрасӣ ба дастовардҳои илмии 
кишварҳои пешрафта маҳсуб мешавад.

Аз ин рӯ, аз роҳбарони муассисаҳои 
илмӣ талаб карда мешавад, ки дар ин самт 
тадбирҳои муассир андешанд.

Қобили зикр аст, ки ба шарофати кӯши-
шу талошҳои Ҳукумати мамлакат дар самти 
расидан ба ҳадафҳои миллӣ, хусусан, ноил 
гардидан ба ҳадафи чоруми стратегӣ – са-
ноатикунонии босуръат имрӯзҳо дар соҳаи 
саноати кишвар дастовардҳои назаррас дида 
мешаванд.

Фаъолияти «Ширкати алюминийи 
Тоҷик», «Ноқил ТАЛКО», таъсиси даҳҳо 
корхонаи истеҳсоли семент, эҳё гардидани 
фаъолияти корхонаи «Тоҷик Азот», бунё-
ди Маркази барқу гармидиҳӣ, корхонаҳои 
хурду бузурги коркарди пахта ва истеҳсоли 
маводи ғизоӣ ин матлабро тасдиқ менамояд.

Вале бояд гуфт, ки дар таркиби саноати 
Тоҷикистон истеҳсолоти химиявӣ, метал-
лургия, саноати сабук, хӯрокворӣ коркарди 
маъдан ва металлҳои қиматбаҳо дар мадди 
аввал қарор дорад, ки аз олимону донишман-
дони мо коркардҳои мушаххасу фоидаовари 
илмӣ, омода кардани кадрҳои баландихтисо-
си илмӣ ва муҳандисиву коргариро тақозо 
менамояд.

Бо мақсади таъмин намудани ин кор-
хонаҳо бо мутахассисони баландихтисо-
си соҳавӣ, инчунин, рушди саноати сабук, 
хӯрокворӣ, маъдан ва геология ба Вазорати 
маориф ва илм дастур дода мешавад, ки ба 
масъалаи таъсиси факултети технологияи 
химиявӣ ва металлургия дар Донишгоҳи тех-
никии Тоҷикистон чораҷӯӣ намояд.

Ҳамчунин, ба ҷалби ҷавонон ба омӯзиши 
ихтисосҳои барои рушди минбаъдаи саноати 
кишвар, аз ҷумла саноати сабуку хӯрокворӣ 
муҳим ва ба таври ҷиддӣ баланд бардошта-
ни сатҳи таълим дар муассисаҳои таҳсилоти 
олии касбӣ бояд эътибори ҷиддӣ дода шавад.

Масъалаи татбиқи корҳои илмии анҷом- 
ёфта, истифодаи онҳо барои рушди иқти-

содиёти мамлакат ва ҷалби соҳибкорон ба 
истифодаи натиҷаи корҳои илмӣ низ яке аз 
масъалаҳои муҳим ба ҳисоб меравад.

Вазоратҳои рушди иқтисод ва савдо, 
саноат ва технологияҳои нав, маориф ва 
илм, Агентии инноватсия ва технологияҳои 
рақамӣ, Академияи миллии илмҳо ва Ака-

демияи илмҳои кишоварзӣ вазифадор карда 
мешаванд, ки барои баланд бардоштани ҳа-
васмандии кормандони соҳаи илми мамлакат 
механизми татбиқи натиҷаҳои коркардшудаи 
рисолаҳои илмиро дарёфт ва ба рушди иқти-
содиёти мамлакат равона созанд.

Мо Комиссияи олии аттестатсионии 
миллии худро таъсис додем, то ки мушкило-
ти ҳимояи корҳои илмӣ ва тайёр намудани 
кадрҳои илмиро бартараф намоем ва имко-
ният фароҳам оварем, ки муҳаққиқони мо 
имкони ҳимояи диссертатсияҳои худро дар 
кишварамон дошта бошанд.

Аммо таҳлилҳо нишон медиҳанд, ки си-
фати корҳои илмӣ, аз ҷумла диссертатсияҳо 
хеле нигаронкунанда мебошад.

Яке аз сабабҳои паст гардидани сатҳу 
сифати корҳои илмӣ хунукназарии шӯроҳои 
диссертатсионии амалкунанда, муассисаҳои 
пешбари тақриздиҳанда ва муқарризони 
расмӣ ба масъалаи арзёбии диссертатсияҳои 
ҳимояшаванда мебошад.

Дар баробари ин, дониши тахассусии 
баъзе довталабоне, ки рисолаҳои номзадӣ ва 
доктории худро тибқи низоми докторантура 
аз рӯйи ихтисос ҳимоя мекунанд, ҷавобгӯи 
талабот ва дараҷаи илмии дарёфтшаванда 
нест.

Ҳамчунин, баъзан ба чашм мерасад, ки 
кори илмии ба талабот ҷавобгӯй набуда, 
ки барои ҳимоя дар як шӯрои илмӣ иҷозат 
дода нашудааст, дар кӯтоҳтарин фурсат дар 
шӯрои диссертатсионии дигар ҳимоя меша-
вад.

 Бо дарназардошти чунин вазъ, ба роҳба-
рияти Комиссияи олии аттестатсионӣ, Ака-
демияи миллии илмҳо, Академияи илмҳои 
кишоварзӣ, муассисаҳои таҳсилоти олӣ ва 
дигар муасисаҳои илмии кишвар, ки дар 
назди онҳо шӯроҳои диссертатсионӣ таъ-
сис дода шудаанд, дастур дода мешавад, ки 
фаъолияти онҳоро зери назорати қатъӣ қарор 
диҳанд.

Моҳи марти соли 2020 ман дар мулоқот 
бо зиёиёни мамлакат таъкид карда будам, ки 
вақтҳои охир довталабони дараҷаҳои илмӣ 
ҳангоми таълифи диссертатсияҳо ба камбу-
диҳои ҷиддӣ ва ҳатто плагиат (асардуздӣ) 
роҳ медиҳанд.

Шумо хабар доред, ки шумораи зиёди 
рисолаҳои илмии олимони даст ба асардуз-
дизадаи тоҷик аз ҷониби шабакаи «Диссер-
нет» фош карда шудааст.

Вале аз тарафи Комиссияи олии атте-
статсионӣ барои ислоҳи вазъ ва пешгирии 

чунин амалҳои номатлуб чораҳои муассир 
андешида намешаванд.

Баръакс, ҳолатҳои ҳимоя намудани оли-
мони асардузд ва рӯйпӯш кардани кирдори 
онҳо ҷой доранд.

Моҳи апрели соли ҷорӣ аз тарафи Ко-
миссияи  олии  аттестатсионӣ  ба  Дастгоҳи 

иҷроияи Президент гузориш таҳти унвони 
«Оид ба таҳқиқоти диссертатсионӣ ва ҳимо-
яи шаҳрвандони ҷумҳурӣ дар хориҷи кишвар 
ва зарурати интихоби мавзӯи рисолаи илмӣ» 
пешниҳод гардид, ки дар он ворид намудани 
тағйиру иловаҳо ба Низомномаи шӯрои дис-
сертатсионӣ дархост шудааст.

Аммо аз тарафи комиссияи мазкур бе-
асос будани хулосаҳои пешниҳоднамудаи 
шабакаи «Диссернет» оид ба асардуздии му-
аллифони рисолаҳои илмӣ исбот нашудааст 
ва дар ин хусус ягон далел пешниҳод нагар-
дидааст.

То имрӯз аз ҷониби «Диссернет» 150 на-
фар олимони тоҷик (номзадҳо ва докторҳои 
илм) зимни таҳияи рисолаҳои илмӣ ба асар-
дуздӣ гунаҳкор дониста шудаанд.

Дипломи 7 нафари онҳо бо пешниҳоди 
«Диссернет» аз ҷониби Комиссияи олии ат-
тестатсионии Федератсияи Россия беэъти-
бор эълон гардидааст.

Боиси нигаронист, ки як қисми ун-
вонҷӯён рисолаи илмии номзадиро худашон 
наменависанд ва ҳатто моҳияти онро дарк 
намекунанд.

Ҳимояи рисолаҳо тибқи сенарияи пе-
шакӣ сурат мегирад, ки аз фаъолияти сохта-
коронаи шӯроҳои ҳимоя гувоҳӣ медиҳад.

Оё шумо – роҳбарони муассисаҳои илмӣ 
ва олимону донишмандон тасаввур мекунед, 
ки чунин вазъият ба обрӯи миллати тоҷик ва 
илми тоҷик чӣ қадар зарба мезанад?

Вақте мо ҳамеша мегӯем, ки гузаштаго-
ни мо ҳанӯз дар асрҳои миёна поягузорони 
шохаҳои гуногуни илм буданд, оё чунин 
рафтор ба шаъни мо нангу шармовар нест?

Ҳозирини арҷманд!
Яке аз масъалаҳои муҳимми илми 

кишвар муайян намудани самтҳои авлавият-
доштаи он мебошад.

Бо ин мақсад мо бо қарорҳои дахлдори 
Ҳукумати мамлакат чор маротиба – барои 
солҳои 2007 – 2009, 2010 – 2012, 2015 – 2020 
ва 2020 – 2025 «Номгӯйи самтҳои афзалият-
доштаи таҳқиқоти илмӣ дар Ҷумҳурии Тоҷи-
кистон»-ро қабул намудем.

Соли 2020 дар вохӯрӣ бо олимони 
кишвар таъкид карда будам, ки самту ра-
вияҳои авлавиятдошта бояд, пеш аз ҳама, 
ба навсозиву ислоҳоти иқтисоди миллӣ ва 
иҷрои ҳадафҳои стратегӣ – таъмини ис-
тиқлоли энергетикӣ, ҳифзи амнияти озуқа-
ворӣ ва саноатикунонии босуръат равона 
карда шаванд.

Дар баробари ин, зарурати таъмин карда-

ни пешрафти иқтисодиву иҷтимоӣ дар замо-
ни муосир, хусусан, дар шароити тағйирёбии 
босуръати иқлим натиҷаҳои самарабахши 
илмиро дар самтҳои ташаккули «энергияи 
сабз», «иқтисоди сабз», «иқтисоди рақамӣ», 
ихтироъ ва татбиқи технологияҳои инноват-
сионӣ ва зеҳни сунъӣ талаб менамояд.

Аз ҷумла саҳми олимони ватанӣ дар тат-
биқи Стратегияи рушди «зеҳни сунъӣ» дар 
Ҷумҳурии Тоҷикистон барои давраи то соли 
2040 ва тибқи он то ба 5 фоизи маҷмӯи маҳ-
сулоти дохилӣ расонидани даромад дар на-
тиҷаи ҷорӣ намудани технологияҳои «зеҳни 
сунъӣ» хеле зарур ва ҳатмӣ мебошад.

Таҳлили ҳамаҷонибаи номгӯйи самтҳои 
авлавиятдоштаи таҳқиқоти илмӣ нишон 
медиҳад, ки он ҳанӯз пешрафти илми вата-
ниро бо дарназардошти дастовардҳои илми 
ҷаҳонӣ таъмин карда наметавонад ва бозби-
нии ҷиддиро тақозо менамояд.

Дар санадҳои қаблан қабулгардида 
самтҳои авлавиятдоштаи таҳқиқоти илмӣ аз 
65 то 110 номгӯйро дар бар гирифта, қисми 
зиёди онҳо бо мазмун ва ҳадафи худ наме-
тавонанд дар ҳалли мушкилоти мавҷудаи 
кишвар дар марҳалаи рушд нақши калидӣ ё 
муассир дошта бошанд.

Бо вуҷуди ин, ки таҳқиқоти илмии 
самтҳои ғайригуманитарӣ қариб 75 фоизи 
ҳамаи таҳқиқоти амалишуда ва амалиша-
вандаро дар давоми даҳ соли охир ташкил 
медиҳад, пешбинӣ намудани чунин шумо-
раи бузурги самтҳои авлавиятдошта иҷрои 
сифатноки онҳоро ғайриимкон мегардонад.

Аз ин лиҳоз, вазоратҳои рушди иқтисод 
ва савдо, маориф ва илм, саноат ва техноло-
гияҳои нав, тандурустӣ ва ҳифзи иҷтимоии 
аҳолӣ, Академияи миллии илмҳо ва Акаде-
мияи илмҳои кишоварзӣ вазифадор карда 
мешаванд,  ки  номгӯйи самтҳои авлавият-
доштаи таҳқиқоти илмиро аз нав таҳия ва ба 
Ҳукумати мамлакат пешниҳод намоянд.

Бо мақсади густариши таҳқиқоти илмӣ 
дар самти рушди устувор, «иқтисоди сабз» 
ва сайёҳиву соҳибкорӣ бо қарори Ҳукумати 
мамлакат дар назди Донишгоҳи байналми-
лалии сайёҳӣ ва соҳибкории Тоҷикистон 
пажӯҳишгоҳҳои илмиву таҳқиқотии «Иқти-
соди сабз» ва «Сайёҳӣ ва соҳибкорӣ» таъсис 
дода шуданд.

Сохторҳои зикршуда вазифадоранд, ки 
бо ҷалби сармояи дохиливу хориҷӣ фаъоли-
яти худро тақвият бахшида, дар доираи мар-
кази татбиқи лоиҳа, ки дар назди донишгоҳ 
амал мекунад, оид ба тиҷоратикунонии на-
тиҷаҳои таҳқиқоти илмӣ ва пайванди илм бо 
истеҳсолот чораҳои зарурӣ андешанд.

Ҳамчунин, нашри мақолаҳои илмиро дар 
маҷаллаҳои бонуфузи ҷаҳонӣ зиёд карда, 
Тоҷикистонро дар арсаи байналмилалӣ ҳам-
чун «кишвари сабз» бештар ва ҳадафмандо-
на муаррифӣ намоянд.

Фаъолияти илмии муассисаҳои таҳси-
лоти олии касбӣ яке аз масъалаҳои дигари 
муҳим дар тайёр кардани кадрҳои илмӣ маҳ-
суб мешавад.

Дар сохтори муассисаҳои таҳсилоти 

олии касбӣ раёсату шуъбаҳои омода кардани 
кадрҳои илмӣ ва илмиву педагогӣ амал ме-
намоянд.

Бинобар ин, Вазорати маориф ва илм ва 
муассисаҳои таҳсилоти олии касбӣ вазифа-
дор карда мешаванд, ки фаъолияти раёсату 
шуъбаҳои мазкурро бозбинӣ намуда, ҷиҳа-
ти тақвият бахшидани кор дар ин самт тад-
бирҳои иловагӣ андешанд.

Ҳоло дар муассисаҳои таҳсилоти олии 
касбӣ беш аз 12 ҳазор нафар омӯзгор фаъо- 
лият менамояд, ки зиёда аз 5 ҳазору 500 
нафар, яъне қариб 45 фоизи онҳо дорои да-
раҷаҳои илмӣ мебошанд.

Устодону омӯзгорони муассисаҳои таҳ-
силоти олии касбӣ, бахусус, Донишгоҳи мил-
лии Тоҷикистон ҳамчун муассисаи пешсаф 
ғайр аз фаъолияти таълимӣ барои пешрафти 
илми мамлакат низ саҳми худро мегузоранд.

Яке аз авлавиятҳои илми донишгоҳӣ дар 
он аст, ки омӯзгор ба ҳайси муҳаққиқ барои 
дар амалияи таълимӣ татбиқ гардидани кор-
кардҳои назариявӣ ва натиҷаҳои илмии бада-
стовардаи худ имкони бештар дорад.

Яъне ӯ метавонад дар радифи донишҳои 
назариявӣ таваҷҷуҳи шогирдони худро ба 
дониши амалӣ ҷалб намояд.

Аммо тибқи таҳлилҳо талаботи имрӯзаи 
соҳаи маориф ва сарбории вазнини таъли-
мии омӯзгорон имкон намедиҳад, ки онҳо 
ба фаъолияти самараноки илмӣ машғул ша-
ванд.

Аз ин рӯ, Вазорати маориф ва илмро за-
рур аст, ки ҷиҳати роҳандозӣ намудани тано-
суби дурусту босамари сарбории таълимӣ ва 
илмии омӯзгорони муассисаҳои таҳсилоти 
олии касбӣ чораҳои иловагӣ андешад.

Ба корҳои илмиву таҳқиқотӣ кам ҷалб 
гардидани ҷавонони лаёқатманду забондон, 
рушд накардани мактабҳои илмии олимони 
собиқадор ва ҳавасмандии нокифояи аспи-
рантҳову докторантҳо, хусусан, дар самти 
илмҳои табиӣ ва риёзӣ аз ҷумлаи мушкило-
ти асосии омода кардани кадрҳои илмӣ дар 
муассисаҳои таҳсилоти олӣ мебошад.

Вазорати маориф ва илм бояд ба руш-
ди илми донишгоҳӣ таваҷҷуҳи ҷиддӣ зоҳир 
карда, барои ҷалбу ҳавасманд гардонидани 
олимони ҷавон, ташаккули мактабҳои илмӣ 
ва дастгирии олимони соҳаҳои табиӣ ва ри-
ёзӣ тадбирҳои иловагиро роҳандозӣ намояд.

Баланд бардоштани мақоми илми до-
нишгоҳӣ  дар сатҳи байналмилалӣ яке аз 
масъалаҳои дигари рушди илм дар низоми 
таҳсилоти олии касбӣ ба шумор меравад.

Дар робита ба ин, Вазорати маориф ва 
илм вазифадор карда мешавад, ки фаъолия- 
ти худро ҷиҳати такмили пойгоҳи илмиву 
таҳқиқотии муассисаҳои таҳсилоти олӣ ва 
ҷалби сармояи дохиливу хориҷӣ дар самти 
рушди илм ҷоннок карда, барои ворид шуда-
ни муассисаҳо ба рейтингҳои байналмилалӣ 
чораҳои муассир андешад.

Ба Дастгоҳи иҷроияи Президент дас-
тур дода мешавад, ки бори дигар масъалаи 
тақвият бахшидани фаъолияти Агентии 
назорат дар соҳаи маориф ва илм ва ҷалби 
кадрҳои ҷавобгӯ ба талаботи ин муассисаро 
таҳлилу баррасӣ карда, бахусус, барои так-
мили механизмҳои назоратии ин муассиса 
чораҳои судмандро роҳандозӣ намояд.

Ҳозирини муҳтарам!
Истифодаи самарабахши натиҷаҳои 

илми бунёдӣ ва амалӣ яке аз омилҳои муҳим-
ми рушди устувори ҳар як давлат мебошад.

Бо мақсади суръат бахшидан ба рушди 
инноватсионӣ ва саноатикунонии кишвар мо 
соли 2021 Стратегияи Ҷумҳурии Тоҷикистон 
дар соҳаҳои илм, технология ва инноватсия 
барои давраи то соли 2030-ро қабул намудем.

Вале бояд гуфт, ки татбиқи ҳадафҳои 
пешбининамудаи стратегияи мазкур дар 
сатҳи зарурӣ ба роҳ монда нашудааст ва дар 
ин самт мушкилоту камбудиҳои зиёд ҷой до-
ранд.

Қисми зиёди ҳадафҳои пешбининамудаи 
стратегия дар муҳлатҳои муайяншуда амалӣ 
нагардидааст.

Масалан, нақшаи чорабиниҳои стратеги-
яи мазкур аз 122 банд иборат буда, ҳадафҳои 
барои солҳои 2021 – 2023 пешбинигардида 
аз рӯйи 50 банди он иҷро нашудаанд.

Татбиқи сифатноку самарабахши стра-
тегия метавонад рушди инноватсионии 
кишвар ва пайванди илм бо истеҳсолотро 
густариш бахшида, коркардҳои нави техно-
логиро ба вуҷуд оварад.

Бо ин мақсад вазорату идораҳо, ташки-
лоту муассисаҳо, корхонаҳо ва мақомоти 
иҷроияи маҳаллии ҳокимияти давлатӣ ва-
зифадор карда мешаванд, ки дар муҳлатҳои 

муқарраршуда иҷро гардидани санади маз-
курро таъмин намоянд.

Масъалаи дигаре, ки мехоҳам махсус 
хотирнишон созам, мутобиқ ба манфиатҳои 
миллӣ, риояи принсипҳои дунявият, асосҳои 
сохти конститутсионӣ, таҳкими минбаъдаи 
сулҳу ваҳдати миллӣ ва ифтихори ватандорӣ 
анҷом додани корҳои илмиву таҳқиқотӣ ва 
таълифи асарҳои илмӣ мебошад.

Фаромӯш  набояд  кард,  ки барои мо 
меъёрҳои муқарраркардаи Конститутсия ва 
арзишҳои миллии таърихиву фарҳангӣ ҳа-
меша афзалият доранд.

Олимону зиёиёни мо ҳамчун неруи огоҳу 
пешсафи ҷомеа бояд дар корҳои илмӣ ва эҷо-
диёти худ ба ин меъёру арзишҳо таваҷҷуҳ ва 
эҳтироми хосса зоҳир карда, аз бегонапарас- 
тиву тарғиби ғояҳои носолим қатъиян худ-
дорӣ кунанд.

Дар низоми илму маорифи кишвар ду 
ниҳоди муҳим – Академияи таҳсилоти Тоҷи-
кистон ва Пажӯҳишгоҳи рушди маориф фаъ-
олият мекунанд, ки таҳқиқи илмии масъа-
лаҳои вобаста ба таълиму тарбия ва баланд 
бардоштани сифати таҳсилот ба зиммаи 
онҳо гузошта шудааст.

Таҳияи стандартҳои таълимиву фаннӣ, 
таълифи китобҳои дарсӣ, омӯзиши масъа-
лаҳои педагогикаи муосир, таҳлили нишон-
диҳандаҳои барномаву консепсияҳои дав-
латӣ, мониторинги сифати таълим ва иҷрои 
нақшаву барномаҳои таълимӣ вазифаи асо-
сии олимони муассисаҳои илмии зикршуда 
мебошад.

Аз таҳлилҳо бармеояд, ки фаъолияти ин 
муассисаҳои илмӣ чандон самарабахш нест.

Яке аз масъалаҳои ҳалталабе, ки солҳои 
зиёд дар назди ин муассисаҳо қарор дорад, 
таълифи китобҳои дарсии ба талаботи замо-
ни муосир ҷавобгӯй мебошад.

Сифати таҳсилот асосан ба сатҳу сифати 
китоби дарсӣ, маводди таълимӣ ва маҳорати 
педагогии омӯзгор вобаста мебошад, ки ин 
масъалаҳо ҳанӯз беҳбудии ҷиддӣ мехоҳанд.

Зарур аст, ки аз ҷониби Вазорати маориф 
ва илм, Академияи таҳсилот ва Пажӯҳиш-
гоҳи рушди маориф ба масъалаҳои баланд 
бардоштани сатҳу сифати таълим ва кито-
бҳои дарсӣ диққати аввалиндараҷа дода ша-
вад.

Дар ин росто, ба инъикоси ғояҳои дав-
латдории миллӣ ва арзишҳои ҳувиятсози 
халқамон дар китобҳои дарсии фанҳои ҷоме-
ашиносиву гуманитарӣ, раванди таълим, та-
носуби соатҳои фаннӣ, усулҳои фаъоли таъ-
лим, роҳҳои самараноки омӯзиши фанҳои 
табииву риёзӣ ва ташаккули зеҳни фаъоли 
хонандагону донишҷӯён бояд тадбирҳои за-
рурӣ андешида шаванд.

Вазорати меҳнат, муҳоҷират ва шуғли 
аҳолӣ ва Кумита оид ба таҳсилоти ибтидоӣ 
ва миёнаи касбӣ вазифадор карда мешаванд, 
ки ба масъалаи забономӯзӣ, касбомӯзӣ ва 
мутобиқ ба бозори меҳнати дохиливу берунӣ 
омода кардани ҷавонону калонсолоне, ки 
дар муассисаҳои зертобеи онҳо таҳсил меку-
нанд, чораҷӯӣ намоянд.

Ҳозирини гиромӣ!
Дар даҳ соли охир ба муассисаҳои илмии 

кишвар барои амалисозии 3354 лоиҳаи фар-
моишии илмиву таҳқиқотӣ зиёда аз 1 милли-
арду 200 миллион сомонӣ ҷудо гардидааст.

Дар вохӯрӣ бо олимони кишвар соли 
2020 мақомоти дахлдор вазифадор гардида 
буданд, ки тавассути механизми нави ма-
блағгузорӣ дар интихоби мавзӯъҳо ва ло-
иҳаҳои фармоишӣ ба илмҳои барои кишвар 
зарурӣ афзалият дода шавад.

Дар ин замина, Қарори Ҳукумати мам-
лакат «Дар бораи қоидаҳои маблағгузории 
лоиҳаҳои фармоишии илмиву таҳқиқотӣ дар 
Ҷумҳурии Тоҷикистон» таҳия ва тасдиқ гар-
дид, ки тартиби ташкил ва баргузории озму-
ни лоиҳаҳои фармоишии илмиву таҳқиқотии 
заминавӣ, грантӣ ва барномавии мақсадно-
кро танзим менамояд.

Вале дар ин самт ҳанӯз мушкилоти зиёд 
ҷой дошта, танҳо лоиҳаҳои фармоишии за-
минавӣ  маблағгузорӣ  шуда истодаанд ва 
лоиҳаҳои грантӣ ва барномавии мақсаднок 
то ҳол оғоз нашудаанд.

Бинобар ин, вазоратҳои молия, рушди 
иқтисод ва савдо, Академияи миллии илм- 
ҳоро зарур аст, ки ҷиҳати пешбинӣ ва ҷудо 
намудани маблағҳои муайян барои лоиҳаҳои 
фармоишии илмиву таҳқиқотии ба рушди 
иқтисодиву иҷтимоӣ ва таъмини амнияти 
кишвар нигаронидашуда тадбирҳои зарурӣ 
андешанд.

Мо барои аз ҳолати таназзул раҳо наму-
дани илмҳои бунёдӣ ҳанӯз соли 1996 Фон-

ди президентии таҳқиқоти бунёдиро таъсис 
додем.

Дар он рӯзҳо ҳоло ҷанги шаҳрвандӣ 
идома дошт ва Созишномаи истиқрори сулҳ 
имзо нашуда буд.

Таҳлили вазъи иҷрои корҳои таҳқиқотӣ 
дар ин самт собит менамояд, ки бо вуҷуди 
таъсиси фонд ва дигар кумаку дастгириҳои 
Ҳукумати мамлакат вазъи илмҳои бунёдӣ 
дар сатҳи зарурӣ қарор надорад.

Камбудии ҷиддӣ, пеш аз ҳама, ба 
самтҳои авлавиятдоштаи фаъолияти илмиву 
таҳқиқотӣ ва инноватсионӣ мувофиқ набуда-
ни мавзӯи лоиҳаҳо дахл дорад, ки дар аксари 
онҳо зарурат, яъне муҳимму мубрам будани 
онҳо, навгонии илмӣ, фарогирии масъалаҳои 
илмӣ, иқтисодиву иҷтимоӣ ва ноил шудан ба 
натиҷаҳои назаррас дар истеҳсолот дида на-
мешавад.

Сифат ва ҳадафҳои асосии таҳқиқот аз 
назари иҷрокунандагон дур монда, онҳо то 
имрӯз натавонистанд, ки бо кашфиёту наво-
вариҳо ба пешрафти илми ватанӣ мусоидат 
намоянд ва ба рушди самтҳои дигари илм 
роҳ кушоянд.

Таъкид бояд кард, ки қисми зиёди лои- 
ҳаҳои илмӣ дар асоси рисолаҳои номзадӣ 
ё доктории қаблан ҳимояшудаи роҳбарони 
лоиҳаҳо таҳия ва пешниҳод карда мешаванд.

Роҳбарони баъзе лоиҳаҳо рисола омода 
карда, онро ҳимоя мекунанду дараҷаи илмӣ 
мегиранд ва ҳам номи рисоларо каме тағйир 
дода, ҳамчун лоиҳаи илмии таҳқиқотӣ пеш-
ниҳод менамоянд.

Бинобар ин, масъалаи дар сатҳи зарурӣ 
роҳандозӣ намудани таҳқиқоти бунёдиву 
лоиҳаҳои илмӣ дар муассисаҳои академӣ 
ва таҳсилоти олии касбии кишвар бағоят 
муҳимму мубрам маҳсуб мешавад.

Зарур аст, ки вазъи татбиқи лоиҳаҳои 
илмиву таҳқиқотӣ давра ба давра арзёбӣ 
гардида, натиҷаҳои илмии бадастомада ба 
таври мушаххас ба Президенти мамлакат 
пешниҳод гарданд.

Илова бар ин, дар ҳисоботи даврӣ ва со-
лонаи Академияи миллии илмҳо натиҷаҳои 
фаъолияти фонди мазкур ва татбиқи лои- 
ҳаҳои илмиву таҳқиқотии он алоҳида маври-
ди таҳлил қарор дода шаванд.

Дар шароити кунунӣ ҳифзи амнияти 
озуқаворӣ ба қисми таркибии амнияти мил-
лӣ табдил ёфта, барои таъмини он истифо-
даи роҳу василаҳои илмиву инноватсионӣ 
зарур мебошад.

Ин масъала яке аз вазифаҳои асосии Ака-
демияи илмҳои кишоварзӣ мебошад.

Академияи илмҳои кишоварзӣ вазифа-
дор аст, ки барои ноил гардидан ба пешравӣ 
дар ҳамаи бахшҳои кишоварзӣ ва татбиқи 
яке аз ҳадафҳои стратегии кишвар – ҳифзи 
амнияти озуқаворӣ ҳамаҷониба мусоидат 
намояд.

Муҳтарам олимону донишмандон!
Кормандони соҳаи маорифи мамла-

кат!
Ҳозирини арҷманд!
Вазъи кунунии ҷаҳон ҳар яки моро водор 

месозад, ки дар кишварамон сулҳу оромӣ, 
суботи сиёсӣ ва ваҳдати миллиро боз ҳам 
мустаҳкам гардонем ва манфиатҳои миллии 
худро аз  таъсири  пайомадҳои манфии ра-
вандҳои ҷаҳони муосир ҳифз намоем.

Ҳифзи ҷомеаи кишвар аз таъсири зуҳу-
роти манфии ҷаҳони муосир, аз ҷумла 
фарҳангу маънавиёти бегона, дар рӯҳияи 
худшиносиву ватандӯстӣ, ифтихори ватан-
дорӣ, эҳтироми забони модарӣ, таърих, сун-
нату анъанаҳо, расму ойинҳо ва либоси мил-
лӣ тарбия кардани наслҳои наврасу ҷавон 
қарз ва вазифаи муҳимтарини ҳар яки мо ба 
шумор меравад.

Дар ин раванд, ҷалби ҳарчи бештари ҷа-
вонон ба илмомӯзӣ ва густариши тафаккури 
илмӣ миёни онҳо, инчунин, фароҳам овар-
дани тамоми шароити зарурӣ дар ин самт 
вазифаи муқаддаси зиёиёни кишвар ва дар 
навбати аввал, кормандони соҳаи илму мао-
риф мебошад.

Зеро бори дигар хотиррасон месозам, 
ки дар замони мо, яъне давраи шиддати рӯ-
зафзуни рақобату мухолифатҳо танҳо дав-
латҳое ҳастии худро ҳифз карда, пеш рафта 
метавонанд, ки миллати босаводу огоҳ, ни-
зоми пешрафтаи илмиву инноватсионӣ ва 
олимону навоварони донишманд дошта бо-
шанд.

Мо дар ин ҷода, ба хотири он, ки ҷаво-
нону наврасон ва умуман, шаҳрвандони 
худро дар рӯҳияи гиромидошт ва омӯзиши 
илму дониш ва фарҳангу маърифат, худ-
шиносиву худогоҳии миллӣ, ватандӯстиву 

ватанпарварӣ ва ифтихори ватандорӣ тарби-
яву раҳнамоӣ кунем, бо истифода аз тамоми 
имкониятҳо шароити заруриро муҳайё карда 
истодаем.

Фаромӯш набояд кард, ки яке аз омилҳои 
асосии хурофотпарастӣ ва гароидан ба ғоя- 
ҳои иртиҷоӣ сатҳи пасти маърифатнокӣ ва 
тафаккури илмӣ дар ҷомеа мебошад.

Маҳз илму маориф асоси пешрафти дав-
лат ва раҳоии ҷомеа аз ҳама бадбахтиҳо, аз 
ҷумла ифротишавӣ, хурофотпарастӣ ва ҷаҳо-
лат аст.

Бовар дорам, ки олимони мо чун ҳамеша 
рисолати худро дар назди миллату давлат бо 
садоқати баланди ватандорӣ иҷро намуда, 
дар ҳифзи дастовардҳои истиқлол, муқад-
дасоти миллӣ таҳкими хотираи таърихиву 
фарҳангии  миллати тоҷик ва муаррифии 
шоистаи Ватани азизамон – Тоҷикистон саҳ-
ми арзишманди худро мегузоранд.

Мехоҳам бори дигар хотирнишон на-
моям, ки имрӯз вазъи соҳаи илми кишвар 
ислоҳоти ҷиддиро тақозо мекунад ва мо ба 
қудрати созандаи олимони мамлакат эъти-
моди комил дорем, ки онҳо камбудиҳои ҷой-
доштаро ислоҳ намуда, пешрафти илмиву 
инноватсионии Ватани азизамонро таъмин 
месозанд.

Дар шароити ташаннуҷи рӯзафзуни 
вазъи геосиёсии ҷаҳони имрӯза мо набояд 
нисбат ба тақдири миллату давлат ва ҳар як 
шаҳрванди кишвар бетараф бошем.

Ман ба мардуми шарифи Тоҷикистон, 
бахусус, ҷавонони бонангу номуси он такро-
ран муроҷиат карда, иброз медорам, ки мо 
ҳаргиз набояд ба умеди дигарон бошем.

Мо бояд ҳамеша ба имконоту неруи худ 
такя кунем, Ватани биҳиштосоямонро си-
дқан дӯст дорем, заҳмат кашем, кишвари 
маҳбубамонро бо дастони хеш ва бо нерӯи 
зеҳнии худамон боз ҳам обод кунем, ба як-
дигар ғамхору меҳрубон бошем, ҳамдигарро 
дар лаҳзаҳои душвору вазнин дастгирӣ на-
моем.

Ба миллати  тоҷдорамон, ба давлати 
соҳибистиқлоламон ҳамеша содиқ бошем, 
доим дар хотир дошта бошем, ки миллати 
тоҷик ба туфайли забону фарҳанг, илму до-
ниш ва маърифати баланди хеш дар мурак-
кабтарин давраҳои таърихи беш аз шашҳа-
зорсолаи худ аз байн нарафт, зинда монд ва 
минбаъд низ зиндаву ҷовидон хоҳад монд.

Мо бояд дилпур бошем, ки ояндаи давла-
ти тоҷикон дурахшон аст.

Мо истиқлолу озодиро, ки неъмати бу-
зургтарину муқаддастарини зиндагиамон 
мебошад, ба ягон чиз ва ҳаргиз иваз намеку-
нем.

Борҳо таъкид кардаам ва такроран таъ-
кид менамоям, ки мо бояд илму дониш омӯ-
зем, забонҳои хориҷиро аз худ кунем, шогирд 
тарбия намоем, наврасону ҷавононамонро 
соҳибмаърифат ва соҳибкасбу соҳибҳунар 
гардонем, ки онҳо дар оянда муҳтоҷи дига-
рон нашаванд.

Имрӯз замоне расидааст, ки мо бояд беш 
аз ҳар вақти дигар зираку ҳушёр бошем, дав-
латдории миллии худ ва манфиатҳои давлату 
миллатамонро ҳимоя намоем, амнияти дав-
лат ва ҷомеа, сулҳу субот ва ваҳдати мил-
лиро ҳамчун пояи устувори давлати озоду 
соҳибихтиёрамон эҳтиёт ва ҳифз кунем.

Ҳар яки мо бояд шукрона кунем, ки 
соҳиби Ватани озод ва давлати соҳибис- 
тиқлол ҳастем ва Тоҷикистони азизи моро, 
ки дар созмонҳои бонуфузи байналмилалӣ 
баробари тамоми кишварҳои мутамаддину 
пешрафта як овоз дорад, имрӯз дар дунё на 
танҳо мешиносанд, балки ташаббусҳои онро 
ба хотири ҳалли мушкилоти сайёра ҷониб-
дорӣ ва эътироф мекунанд.

Мо бояд ҳамеша сарҷамъу муттаҳид бо-
шем ва ҳаргиз фаромӯш накунем, ки кафили 
ояндаи дурахшони давлату миллати мо ит-
тиҳоду ягонагӣ ва ваҳдати миллии мо мебо-
шад.

Бовар дорам, ки шумо – олимону до-
нишмандон ва омӯзгорону зиёиёни муҳта-
рам – бо таҳқиқоти арзишманди илмии худ 
ва мавқеи созандаатон дар рушду пешрафти 
давлат саҳми бештар мегузоред ва минбаъд 
низ рисолати ватандории худро бо садоқат ба 
Тоҷикистони маҳбуб ва мардуми шарафман-
ди он иҷро менамоед.

Саломат бошед!

http://www.president.tj/node/33540

СУХАНРОНӢ ДАР МУЛОҚОТ БО АҲЛИ ИЛМ ВА МАОРИФИ КИШВАР

Илм ба кор судман бувад,
Илми бекор пойбанд бувад. Саноӣ

ҲЕҶ ГАНҶЕ НЕСТ АЗ ФАРҲАНГ БЕҲ

Бузургтарин эҷодкори таърих инсон 
аст. Маҳз ӯ созандаи дунёи мутамаддин 
мебошад.  Агар масъаларо ба тарзи 
умда баррасӣ кунем, ҳатто худи инсон 
тасаввуротро дар бораи қувваҳои 
фавқуттабиат ба вуҷуд оварда, онро ҷону 
руҳу тан бахшидааст.

Худи одамӣ аз номи ин қувваҳо инсонро 
бо ҳар тариқе, бо ҳар ривояте, бо ҳар афсонае 
«тавлид» карда ва то ҳозир худ пойбанди 
онҳо мебошад.

Ин қабил одамон омодаанд ҳамарӯза 
маънавиёт, молу ҷон ва ҳастии худро нисор 
кунанд. Манзалати таърихиву муосир, 
дастовардҳо, манфиатҳои миллӣ, баъзан, 
ҳастии миллатро зери суол баранд.

Одамизод, бешубҳа, ҷузъи табиат, 
бузургтарин офаридаи он аст. Майнаи 
инсон олитарин шакли материяи 
ҳастӣ, натиҷаи эволютсияи табиат, 
ҷамъият ва тафаккур маҳсули тавлиди 
миллионсолаҳост.

Ҷараёни аз одам сохтани инсони 
созанда, ҳаракати абадӣ ва беохири ҷомеаи 
башарӣ ба сӯйи зиндагии шоиста буд, ҳаст, 
мемонад.  Дар ин раванд оила, муҳити 
маънавӣ, мактабу маориф, бо як ибора 
— муносибатҳои ҷамъиятӣ   нақши 
муҳим, созанда, асосӣ, муайянкунандагӣ, 
ҳалкунанда ва қонунмандӣ доранд.

Вақте сухан дар бораи коргоҳи 
офариниши инсон меравад, бидуни шак, 
фақат шахсиятҳои донишманд, масъул ва 
соҳибирода сабабгори сохтани одамони асил 
мегарданд.

Тасаввурот дар бораи маълумоти олӣ ҳам 
аз лиҳози меъёрҳои ҳуқуқӣ ва ҳам бархӯрду 
интизориҳои анъанавӣ – ноил гаштан ба 
дараҷаи баланди илму маърифати замонавӣ 
дар соҳаи муайян мебошад.

Яъне инсон бо азхуд кардани илму 
таҷриба дар самти интихобнамуда, аз 
пешоҳангони касби худ эътироф мешавад.

Донишгоҳҳо ҳам фақат замоне дар ҷомеа 
соҳибэътибор ва муассир мегарданд, шуҳрат 
пайдо мекунанд, агар онҳо дар ҷараёни 
мураккаби таълим устодон – олимони 
фаъолияташон бо амалия пайваста дошта 
бошанд. Бо шумули чунин шахсиятҳо 
муассисаи илмӣ-таълимӣ як ҷузъи ояндасоз, 
муҳим ва пурсамари мамлакат мегардад.

Донишгоҳи Кӯлоби солҳои ҳафтодум 
бо чунин устодон маъруф буд. Яке аз 
шахсиятҳои муътабари замон муаллим 
Қаюм Сангов ба шумор мерафт. Ӯ аз фанни 
методикаи таълими забони модарӣ дарс 
мегуфт.

Дар дарсҳо Қаюм Сангов хотиррасон 
мекард, ки донишҳои инсонӣ хосияти 
системавӣ – занҷирӣ доранд. Одам 
наметавонад ҳамадон бошад. Аммо  «Касе, 
ки фақат химияро медонад, ӯ химияро ҳам 
намедонад». Барои ҳамин таъкид менамуд, 
ки мутахассис мебояд илмҳои мансуб ба 
хешигарии марбут ба касбияташро дар 
дараҷаи баланд донад.

Мо дар солҳои таҳсил ба ин андеша 
бовар ҳосил кардем. Муаллимони мо, ки аз 
забоншиносӣ, назарияи адабиёт ва аз дигар 
фанҳо дарс мегуфтанд, на танҳо ихтисоси 
худ ва фанҳои дар алоқамандӣ қарордошта 
бо онҳоро ба навъи аҳсан медонистанд, 
балки аз нозукиҳои этимология, семантика, 
забоншиносӣ, забоншиносии муқоисавӣ, 
лексикологияи забонҳои гурӯҳҳои 
ҳиндуаврупоӣ, таърих, асосҳои фалсафа, 
психология ва дигар фанҳои гуманитарӣ 
хуб баҳравар буданд. Барои далелнокии 
сухан ба ин донишҳо такя мекарданд. 
Далел ва мисолҳои мувофиқ меоварданд. 
Шогирдҳоро ба моҳияти масъала муътақид 
мегардонданд.

Мо ин сифатҳоро дар тарз, усул, 
муҳтавои дарсдиҳӣ ва шахсияти муаллим 
Қаюм Сангов хуб эҳсос мекардем.

Азбаски ихтисоси асосии муаллим 

С. Ятимов-профессор

Сангов луғатшиносӣ,  ё ки тафсир намудан, 
дарк кардан ва тарзу усули фаҳмонидани 
маънӣ, мафҳум  ва мантиқи калима, истилоҳ 
ва ибораҳо буд, ӯ аз методу усулҳои 
этимологӣ, семантикӣ, полисемӣ, таърихӣ,  
муқоисавӣ, муқоисавӣ-таърихӣ, типологияи 
фонетикӣ ва дигарҳо хуб истифода мекард.

Иқтибоси дӯстдоштаи ӯ буд аз олимони 
энсиклопедист:  «Дар бораи гап, сухан 
баҳс кардан, албатта,  кори хирадмандон 
нест. Мо бояд ба дарки мафҳум, истилоҳ, 
категорияҳо ва дефинитсияҳо бирасем. 
Агар майли баҳс ва муайян кардани 
ҳақиқат ва воқеиятро дошта бошем».

Аз натиҷагирии ин тавсия мо донишҷӯён 
чунин хулоса мебаровардем:  Сухан на 
дар шакли хабар, иттилоъ, овозаи 
ғаразнок, балки ҳангоми фаҳмо шудани 
муҳтавои он, ки фақат дар ин асос вазни 
ҳарф судманд, далелнокӣ арзишманд, 
сифати муқоисавӣ бегазанд, қалъаи 
андеша зӯрманд мешавад ва собит 
мегардад,  манзалати   муҳокимавӣ ва 
тасмимгирӣ касб мекунад. Чунки дар ин 
сурат, ҳақиқат, сарфи назар ба фоидаи кӣ 
буданаш, равшан мегардад.  То сухангӯ 
дар анҷуман   хор нашавад. Масъул 
хиҷолатзада намонад.

Дарсҳои муаллим Қаюм Сангов як 
навъ раванди муташаккили идорашаванда, 
ба нияти аз худ кардани донишҳо, малака 
ва касбият, инкишофи ҷаҳонбинии илмӣ, 
тавоноии маънавӣ, коркард ва тақвият 
бахшидани афкорӣ донишҷӯӣ дар 
самти  андешаи мустақилонаи   суханшиносӣ 
буданд.

Ӯ ҷараёни дарсро мақсаднок ва ҷолиб 
мегузаронд. Шогирд бовар ҳосил мекард, 
донишҳое, ки устод барои аз худ кардани онҳо 
заҳмат мекашад, на танҳо барои муаллими 
забон ва адабиёт кумак мекунанд, бал-
ки мутахассисони соҳаҳои муҳандисӣ, 
табибон, риёзидонон,    умуман мардуми 
соҳибзабон ба онҳо ниёзманданд. Дар 
касби онҳо низ муҳим ва судманд, усули 
хуби аз худ кардани воқеияти ҳастӣ 
мебошанд.

Устод дар бораи фонди луғавӣ ва 
таркиби луғавии забони тоҷикӣ сухан 
ронда, таъкид мекард, ки соҳибзабон 
дар байни даҳҳо ҳазор калима бояд моли 
худро бишиносад. Онро аз дигарон фарқ 
карда тавонад.

Яке аз дарсҳои хотирмони муаллим 
Сангов бештар дар ёдам мондааст. Он 
даҳсолаҳо барои мо ҳамчун одитарин 
мисоле ба шумор меравад, ки худамон 
муваффақона истифода мекунем. Бо 
ифтихор ба шогирдон меомӯзем. Агар 
лозим ояд ба дӯстон ва ҳамкасбон ҳам 
мефаҳмонем.

Гап дар бораи шинохти усулии 
калимаҳои арабӣ дар таркиб ва фонди 
луғавии забони адабии ҳозираи тоҷикӣ 
меравад.

Албатта, дар ин маврид сухан дар 
бораи кишваркушоӣ ва ба тааҷҷуб 
андохтани хонанда нест. Шояд дар 
алоҳидагӣ онро мо ҳам донем. Аммо 
муаллим Сангов бо як усули ба худ хос 
мефаҳмонд, ки зиёда аз бист фоизи фонди 
луғавии забони тоҷикиро калимаҳои арабӣ 
ташкил мекунанд. Аломатҳои ин калимаҳо 
зиёданд. Лекин усули маъмулӣ ва хеле осони 
шинохти онҳо асосан аз шаш  унсур иборат 
мебошад:

Калимаҳое, ки аломати сакта — 
ъ (ъайн) доранд, арабиасос ҳастанд: маълум, 
таъйин, фаъол, маъсум, ашъор ва ғайра.

Калимаҳое, ки префикси му-; ма-; та-; 
то- доранд:  муаллим, муомила, муколама, 
муҳокима, мактаб, мансаб, манзил, талаба, 
толиб ва монанди инҳо.

Суффикси ҷамъбандии -от, -ёт 
гирифтани калимаҳо:  ҷавоҳирот, атриёт, 
ҳафриёт, кашфиёт ва ғ.

Шакли ҷамъбандии арабӣ гирифтани 
калимаҳо:  ахбор, анвор, аъзо, анвоъ  ва 
монанди инҳо.

Бо роҳи флексияи дохилӣ ва берунӣ 
тағйир ёфтани шакли калимаҳо:  илм, олим, 
улум, муаллим, таълим; хабар, ахбор, 
мухобира, мухбир; китоб, котиб, мукотиба, 
мактуб ва ғайра.

Тавассути ихтисор кардани префикс, 
суффикс ва хат задани садонокҳо 
муайян кардани мансубияти решагии 
калима:  муҳосира (ҳср)-ҳисор; манзур (нзр) 
– назар; мансубият (нсб) – насб; мафҳумот 

(фҳм)-фаҳм ва ғайра.
Дар замоне ки мо дар донишгоҳи Кӯлоб 

таҳсил мекардем, номзади илми иқтисод 
Хушвахтов Иқбол Давлатович, зодаи ноҳияи 
Рӯшони Бадахшон ректор буд. Албатта, дар 
пайравӣ ба ин шахсият, ки садоқатмандона 
заҳмати раҳбарӣ мекашид, бародарони 
бадахшонитабор ҳам барои таҳсил ба ин 
боргоҳи маърифат меомаданд.

Аз ҷумлаи онон ман ду донишҷӯро 
мешинохтам. Баъдан, бо амри тақдир бо 
Давлатов Пайшанбе вохӯрдам. Бо ҳам эҳсоси 
рафоқат, дӯстӣ ва бародарӣ пайдо кардем.

Албатта, мавзуи бештари суҳбати мо, 
пеш аз ҳама, дар атрофи давраи донишҷӯӣ, 
ёди донишгоҳ ва устодон буд.

Боре Пайшанбе суханро дар бораи 
муаллимони номдори факултет Иззатулло 
Тамлихоев ва Қаюм Сангов оғоз кард. Дар 
бораи хотироти ниҳоят қавӣ, донишҳои 
воқеан, илмии муаллим Тамлихоев ёдовар 
шуда, Давлатов гуфт:

– Муаллим Тамлихоев устоди нотакрори 
соҳаи забоншиносии тоҷик буд. Ба дарс бо 
тайёрии намунавӣ меомад. Ҳеҷ вақт дар 
даст коғазу дафтар намеовард. Дар чанд 
гурӯҳе лексия хонад, медонист, ки охирон 
бор дар кадом дарс, дар кадом ҷумла нуқта 
гузоштааст. Ва бидуни иштибоҳ, хониши 
навбатиро бо ёдоварӣ аз ҳамон ҷумла оғоз 
мекард. Муаллими дақиқкор ва поксиришт, 
хушсухан ва озодарафтор буд.

Ҳамзамон, – гапашро давом дода гуфт 
Пайшанбе, – ба ёди ман бисёр хотираҳо аз 
муаллим Қаюм Сангов мондааст. Аз тамоми 
дарсҳои эшон лаҳзаеро дарёфт кардан 
мушкил буд, ки он аз доираи мавзуъ берун 
бошад.

Маълум аст, ки ду қабил одамон ниҳоят 
ҳушёр, зирак, борикбин ва мушоҳидакоранд. 

Ва бардошти худро як умр дар хотираашон 
нигоҳ медоранд: шогирдон ва зердастон.

Барои ҳамин, муаллимон ва умуман 
нафароне, ки ҳатто ба як кас ҳуқуқи 
роҳнамоӣ ва роҳбариро доранд, мебояд ин 
масъулиятро батамом эҳсос кунанд ва риоя 
намоянд.

Албатта, ин сухани нав нест. Дар 
эҷодиёти халқ ва адабиёти бадеӣ ҳам дар 
мавриди зикргардида садҳо, ҳазорҳо мисол 
ҳаст. Ҳатто зарбулмасали машҳури  «Ба 
гуфти мулло кун, аммо ба кардааш не», аз 
бозигарӣ ва дурӯягии абадии иҷтимоии ин 
тоифа шаҳодат медиҳад.

Фаромӯш набояд кард, ҳатто шогирдоне, 
ки ҳавсалаи аз худ кардани дарсҳои 
маъмулиро надоранд ва зердастоне, ки дар 
ҳамин дараҷаи инкишоф ҳастанд, одитарин 
хато ё афзалияти муаллим ва раҳбари худро 
мушоҳида мекунанд. Солҳо дар хотир нигоҳ 
медоранд.

Дар бисёр ҳолат, табиат одамро аз лиҳози 
ботинӣ мутаносиб ба он шакли зоҳирӣ ва 
мутобиқ ба он касбият ва дараҷаи маърифат 
меофарад. Ин хосият ба шахсиятҳои бузург 
бештар мувофиқ меафтад.

Муаллим Сангов қаду баст ва чеҳраи 
хотирмон дошт. Қомати миёна, чеҳракушод, 
чашму абрӯи сиёҳ, нигоҳҳои ҷолиб ва моил 

ба дарки майли одамӣ ва омодагии дастгирӣ, 
оромтабиат, дар интихоби калима ва ибороти 
сухан ниҳоят эҳтиёткор. Дар ҳаракатҳо ҳам 
аз худ шитобкорӣ нишон намедод.

Ӯ ба тарзи либоспӯшии худ таваҷҷуҳи 
махсус мекард. Одатан шиму костюми 
расмии «муаллимӣ» — сиёҳ ё хокистарранг, 
куртаи сафед, гарданбанди мувофиқ, кафши 
мувофиқ ба сару либос мепӯшид.

Дар хиёбон, дар беруни донишгоҳ 
ӯро фақат дар даст китоб ё рӯзнома дидан 
мумкин буд. Гӯё ки як зиндагии «аз рӯйи 
қоида» дошт.

Яке аз ҳамкурсони мо, воқеан, 
«муҳаққиқ»-и тарҷумаи ҳол ва рӯзгори 
муаллимон буд. Шӯхиомез баъзеи онҳоро 
дар гуфтору рафтор тақлид ҳам мекард.

Омӯзгорони алоҳидаро пойида, мехост 
дар бораи рафтору хулқу атвори онон берун 
аз дарс ҳам маълумот дошта бошад. Ин 
ҳама, асосан, аз рӯйи муҳаббат ва кунҷковии 
шогирдона буд.

Муаллимон, устодони бузург ба 
донишҷӯён мисли муъҷиза менамуданд. 
Ҳамаи мо мехостем дар бораи саҳифаҳои 
норавшани зиндагиномаи ин нобиғагон 
бисёртар донем.

Як рӯз ҳамсабақи зираки мо ҳангоми 
суҳбат дар бораи муаллим Сангов хабар 
овард, ки устод дар хонаи аз падараш 
мондагӣ, дар лаби сангов умр ба сар мебарад. 
Он мавзеъ дар қисмати шарқии шаҳр дар 
масофаи тақрибан чор-панҷ километр аз 
донишгоҳ дуртар ҷойгир ва хеле хоксорона 
будааст.

Аҳли оилаи Санговҳо дар ҷойи зист 
ҳамчун оилаи соҳибмаърифат ва китобдӯст 
муаррифӣ мегаштаанд. Муаллим Сангов 
одат доштааст, ки   ба ғайр аз шуғли 
дарсгӯӣ, кори кафедра ва мутолиаи зиёд 

дар китобхона, ҳар ҳафта як маротиба 
рӯзҳои ҷумъа ба кинотеатри марказии 
шаҳри Кӯлоб рафта, як филми навро 
тамошо кунад.

Ин кор то дараҷае маъмулӣ будааст, 
ки хазинадори кинотеатр, сарфи назар 
барои он филм чӣ қадар довталаб 
бошад ё не, дар қатори чордаҳум 
курсии бисту панҷумро ба хотири 
муаллим Сангов нигоҳ медоштааст. 
Аммо рӯзе    намешудааст, ки омӯзгори 
хушсалиқа ва дақиқкор аз реҷаи ҳафта, 
ки барои маърифати як шахси зиёӣ зарур 
аст, дер монад.

Ҳамин тариқ, ҳаёти ин марди хирад, 
устоди соҳибмактаб як тарзи зиндагии 
доимии ба меъёр даровардашударо 
мемонд. Ва албатта, ӯ муътақид буд, ки 
танҳо тавассути истифодаи дуруст ва 
мақсадноки вақт, шахс ба зинаи камолот 
мерасад. Доимо дар даст доштани 
маводи мутолиа, масири ҳаракат – 
коргоҳ, китобхона, муассисаи фарҳангӣ 
як навъ нишонаи ташаккули шахсияти 
муаллим ва огоҳии рӯзмарраи ӯ аз илму 
маърифат буд.

Муаллим Сангов ба нутқи хаттӣ ва 
шифоҳии шогирдон таваҷҷуҳи хосса 
зоҳир мекард. Таъкид менамуд, ки яке 
аз шуғлҳои марказии инсон гуфтан ва 

шунидан аст. Агар шуур нишонаи ягона ва 
сифати муайянкунандаи инсон бошад, он, 
пеш аз ҳама, тавассути нутқ ифода меёбад.  
Бояд корро тарзе ба роҳ монд, ки сухан на 
ба тарзи пароканда, бидуни пайдарҳамӣ, 
балки боандеша  ҳамчун  маҳсули воқеии 
тафаккур ва нишонаи аслии маводи  олии 
табиат — майна бошад.  Таъкид месохт, 
зарур аст, ки  омӯзгор нутқи  равон,  зебо, 
фаҳмо, равшан ва таъсирбахш дошта, 
ҳамин сифатҳоро ба шогирдони худ 
омӯзад ва аз онҳо ин авлавиятҳоро талаб 
кунад.

Ҳамзамон бо донишмандӣ ва сахтгирӣ, 
муаллим Қаюм Сангов ниҳоят шахси 
фурӯтан, заҳматқарин, хоксор, некниҳод 
ва поксиришт буд. Аз худ намунаҳои олии 
рафторҳои инсонӣ нишон медод.

Устоди ҳақиқӣ онест, ки шогирдон 
тавонанд намунае аз маърифат ва 
маънавиёти поку заминии ӯ барои нафъи 
Ватан  дар зиндагии  ҳамарӯза  истифода 
намоянд.  Чунин намунаҳо аз муаллим 
Сангов ҳазорҳост.

                                                          
Бознашр аз «Ҷумҳурият», №93 (24956) 

аз 20.05.2024

Анвори дониш8 КОНФРОНС

Кори беилм бору бар надиҳад,
Тухми бемағз  бас самар надиҳад. Саноӣ

МАКТАБИ СИЁСИИ ПЕШВОИ МИЛЛАТ
17 майи соли 2024 дар Донишгоҳи давлатии Кӯлоб 

ба номи Абуабдуллоҳи Рӯдакӣ бо ибтикори Кумитаи 
Иҷроияи Марказии Ҳизби Халқии Демократии Тоҷи-
кистон бахшида ба 30-солагии таъсисёбии Ҳизби 
Халқии Демократии Тоҷикистон, 30-солагии Консти-
тутсияи Ҷумҳурии Тоҷикистон Конференсияи 4-уми 
байналмилалии илмӣ-амалӣ таҳти унвони “МАКТА-
БИ СИЁСИИ ПЕШВОИ МИЛЛАТ” баргузор гардид. 

Қисми расмии Конференсия дар толори асосии 
донишгоҳ баргузор гардид, ки дар он меҳмонони ба-
ландмақом, зери раёсати муовини якуми Раиси Ҳизби 
Халқии Демократии Тоҷикистон муҳтарам Азизӣ Аб-
дуҷаббор Абдуқаҳҳор, муовини Сарвазири Ҷумҳурии 
Тоҷикистон, доктори илмҳои техникӣ, узви вобастаи 
Академияи миллии илмҳои Ҷумҳурии Тоҷикистон 
муҳтарам Дилрабо Мансурӣ, Муовини раиси вилояти 
Хатлон Абдусаломзода Анзурат Абдусалом,  ректо-
ри Донишгоҳи миллии Тоҷикистон, доктори илмҳои 
ҳуқуқшиносӣ,  узви вобастаи Академияи миллии 
илмҳои Ҷумҳурии Тоҷикистон Насриддинзода Эмо-
малӣ Сайфиддин, Директори Маркази исломшиносии 
назди Президенти Ҷумҳурии Тоҷикистон, доктори 
илмҳои ҳуқуқшиносӣ Холиқзода Абдураҳим, Раиси 
шаҳри  Кӯлоб Назарзода Бахтиёр Худоёр иштирок, 
суханронӣ ва баромад намуданд. Ҳамчунин дар кори 
Конференсия ректорони муассисаҳои таҳсилоти олии 
касбии кишвар, олимону муҳаққиқон ва коршиносони 
сиёсӣ аз донишгоҳу донишкадаҳо, Академияи илмҳо 
ва академияҳои соҳавӣ, кормандони дастгоҳи Кумитаи 
Иҷроияи Марказии ҲХДТ, раисони кумитаҳои иҷро-
ияи ҲХДТ дар шаҳру ноҳияҳои вилояти Хатлон, раи-
сони ташкилотҳои ибтидоии ҳизбӣ ва дигар фаъолони 
ҳизб иштирок доштанд.

Ҳамчунин, аз донишгоҳҳои Федератсияи Россия 
тариқи фосилавӣ олимону муҳаққиқон бо баромадҳои 
алоқаманд баромад намуданд. Илова бар ин, намоян-
даи Сафорати Россия дар Тоҷикистон Тайсаев Куцук 
Казбекович дар кори Конференися тариқи фосилавӣ 
иштирок намуд.

Дар қисмати расмии конференсия муовини Сарва-
зири Ҷумуҳурии Тоҷикистон Дилрабо Мансурӣ, муо-
вини раиси вилояти Хатлон Анзурат Абдусаломзода 
ва раиси шаҳри Кӯлоб Назарзода Бахтиёр сухани иф-
титоҳӣ намуданд.

Иброз гардид, ки илм поягузори рушди устувор, 
самаранокӣ дар иқтисодиёту истеҳсолот, пойдорӣ дар 
муносибатҳои ҷамъиятӣ ва комгорӣ дар сиёсату маъ-
навиёт арзёбӣ мегардад. Дар ҷаҳони муосир собит гар-
дидааст, ки ҳар ҷое амалия ба илм тавъам аст, он ҷо 
рушд ва пешрафту комёбиҳо назаррас мебошанд. 

Пешвои миллат, Раиси муаззами Ҳизби Халқии Де-
мократии Тоҷикистон муҳтарам Эмомалӣ Раҳмон дар 
яке аз суханрониҳои хеш иброз намудаанд: «Баланд 

бардоштани маҳорати касбии роҳбарон, истифодаи 
ҳаматарафаи натиҷаҳои илмию таҳқиқотӣ дар раванди 
истеҳсолот, васеъ намудани фаъолияти инноватсионӣ, 
ҳамкории давлат бо бахши хусусӣ, пайвастагии илм ва 
истеҳсолот ва дигар чораҳо муҳим мебошанд».

Ҷалби олимону муҳақиқон ба коркарди илмии тат-
биқи ҳадафҳои барномавии ҲХДТ имкон медиҳад, ки 
нишондиҳандаҳои муайяншуда сари вақт, суроғавӣ, 

пурмаҳсул ва устувор дастёб гарданд; мактаби илмии 
Ҳизби Халқии Демократии Тоҷикистон ташаккул ёфта, 
кадрҳои болаёқат аз лиҳози идеологӣ омодагашта ба 
таҳкими иқтидори илмии мактаби сиёсии Пешвои 
миллат ба роҳ монда шуда, механизмҳои муосири 
рушди устувори асосҳои институтсионалии мамлакат 
ташаккул дода мешаванд.

Зимнан, бо мақолаҳои таҳлилию илмӣ муовини 
якуми Раиси Ҳизби Халқии Демократии Тоҷикистон 
Азизӣ Абдуҷаббор Абдуқаҳҳор, муовини якуми вази-
ри маориф ва илми Ҷумҳурии Тоҷикистон, Ҷуразода 
Ҷамшед Ҳабибулло, Директори Маркази исломшино-
сии назди Президенти Ҷумҳурии Тоҷикистон Холиқзо-
да Абдураҳим, ноиби Президенти Академияи миллии 
илмҳои Ҷумҳурии Тоҷикистон Саломиён Маҳмадо-
вуд,  Ректори Академияи идоракунии давлатии назди 
Президенти Ҷумҳурии Тоҷикистон Сафарзода Дав-
рон, ректори Донишгоҳи давлатии Кӯлоб ба номи А. 
Рӯдакӣ Раҳмон Дилшод  Сафарбек, роҳбари дирексияи 
барномаҳои таҳсилоти иловагии Донишгоҳи давлатии 
иҷтимоии Россия Саломатин Александр Василевич 
(тариқи фосилавӣ), дотсенти кафедраи сиёсатшиносии 
муқоисавии Донишгоҳи давлатии Москва Популях 
Даниил Сергеевич ва омӯзгори муассисаи таълимии 
Россия-Тоҷикистон Прокопенко Мария Николаевна 
баромад намуданд. 

Баромадкунандагон зимни ироаи маърӯзаҳои илмӣ 
таъкид доштанд, ки дар саҳифаҳои таърихи давлатдо-
рии миллӣ санаҳои пурарзиш ва сабақомӯзе ҳастанд, 
ки аз ояндаи нек башорат медиҳанд ва мардумро ба 
амалӣ намудани ташаббусҳои шоиставу ифтихорӣ ҳи-
доят менамоянд. 

Маҳз ҳамин садоқату ифтихор заминаи устувори 
марҳилаи рушду пешрафт ва таъмини таҳкими поя- 
ҳои давлатдории миллӣ арзёбӣ гардида, дар саргаҳи 
амалӣ намудани ҳадафҳои созанда  ташаббусҳои сатҳи 
баланд ва шоистаи таҳсини Асосгузори сулҳу ваҳда-
ти миллӣ, Пешвои миллат, Президенти Ҷумҳурии 
Тоҷикистон, Раиси муаззами Ҳизби Халқии Демокра-
тии Тоҷикистон муҳтарам Эмомалӣ Раҳмон нақши 
меҳварӣ доранд.         

Ҳизби Халқии Демократии Ҷумҳурии  Тоҷикистон, 
ки дар заминаи мақсаду аҳдофи сиёсии оинномавӣ 
фаъолияти худро шарафмандона амалӣ намуда истода-
аст, ҷиҳати мусоидат ба таъмини сулҳу субот дар ҷо-

меа, рушди самтҳои муҳими иқтисодиёту иҷтимоиёт, 
маорифу фарҳанг, тандурустӣ  ва тарғиби афкори мил-
лии иҷтимоӣ корҳои назаррасро анҷом дода истодааст.         

Дар ин марҳилаи пурмаҳсул аъзо ва ҷонибдорони 
ин ҳизби пешсаф зери шиори “Барои пешрафт ва зин-
дагии шоистаи мардум” садоқати худро ба арзишҳои 
умумимиллӣ, соҳибихтиёрӣ ва рушди минбаъдаи дав-
латдорӣ равона намуда, бо мақсади муҳайё намудани 
сатҳу сифати арзандаи зиндагии аҳолӣ  фаъолияти 
назарраси худро дар тамоми самтҳои муҳими хоҷагии 
халқи кишвар таҳким бахшида истодаанд.      

Бо мақсади таҳким бахшидани рукнҳои илмӣ-на-
зариявии фаъолият ва ҳадафҳои барномавии Ҳизби 
Халқии Демократии Тоҷикистон ҳамчун мактаби си-
ёсӣ, ҳамзамон дастовардҳои сиёсии Ҳукумати Ҷумҳу-
рии Тоҷикистон дар давраи 30-соли Истиқлолияти 
давлатӣ  Кумитаи иҷроияи Ҳизби Халқии Демократии 
Тоҷикистон дар вилояти Хатлон мунтазам Конферен-
сияи байналмилалии илмӣ-назариявии «Мактаби сиё-
сии Пешвои миллат” баргузор карда мешавад.

Маълумот дода шуд, ки Конференсияи мазкур ма-
ротибаи чорум аст, ки бо мақсади таҳким бахшидани 
рукнҳои илмӣ-амалии фаъолият ва ҳадафҳои барно-
мавии Ҳизби Халқии Демократии Тоҷикистон ҳамчун 
мактаби сиёсӣ, ҳамзамон дастовардҳои сиёсии Ҷумҳу-
рии Тоҷикистон дар давраи Истиқлолияти давлатӣ ҳам-
чун идомаи мантиқии конференсияҳои гузашта баргу-

зор мегардад. Ин Конференсияи илмӣ соли 2020 дар ш. 
Бохтар (дар ҳамкорӣ бо Донишгоҳи давлатии Бохтар) 
бо иштирок 50 олимону муҳаққиқон ва 6 октябри соли 
2021 дар ҳамкорӣ бо Донишгоҳи давлатии Данғара 
дар ноҳияи Данғара бо иштироки 150 нафар олимону 
муҳаққиқон ва 24 июни соли 2022 дар ҳамкорӣ бо До-
нишкадаи Энергетикии Тоҷикистон бо иштироки 67 
нафар олимону муҳаққиқони донишгоҳҳо ва донишка-
даҳо, Академияи миллии илмҳо ва академияҳои соҳа-
вии ҷумҳурӣ баргузор шуд.

Конференсия дар ҳамкорӣ бо Донишгоҳи давлатии 
Кӯлоб ба номи Абуабдуллоҳи Рӯдакӣ дар шакли мус-
тақим ва фосилавӣ (онлайн) доир гардид, ки дар он 140 
нафар олимон, муҳаққиқон, ходимони сиёсӣ аз мактаб- 
ҳои олии шаҳру ноҳияҳои Душанбе, Хуҷанд, Кӯлоб, 
Данғара ва хориҷи кишвар аз ҷумла аз Федератсияи 
Россия ва дар он 140 мақолаи илмӣ мавриди баррасӣ 
ва омӯзиш қарор дода шуд.

Дар анҷоми қисми пленарии конфронс ба як қатор 
фаъолон ва олимону муҳаққиқон сипоснома супорида 
шуд.

Кори конференс қисмати 2-юми рӯз дар панҷ бахш: 
«Сиёсатшиносӣ ва идоракунӣ»,  «Иқтисодиёт ва энер-
гетика», «Ҳуқуқ, амнияти миллӣ ва муносибатҳои бай-
налмилалӣ», «Маориф ва Илм», «Кишоварзӣ ва саноа-
тикунонӣ»  идома ёфт.

Санаи 15- уми майи соли 2024 Бобоев Неъ-
матҷон Давлатович - муаллими калони кафедраи 
география ва сайёҳии Донишгоҳи давлатии Кӯлоб 
ба номи Абуабдуллоҳи Рӯдакӣ дар мавзуи «Та-
шаккул ва хусусиятҳои рушди деситинатсияҳои 
сайёҳӣ дар Ҷумҳурии Тоҷикистон (ҷанбаҳои таъ-
рихӣ ва муосир)» рисолаи илмиашро дар Шурои 
диссертатсионии 6D.КОА-058 назди Донишгоҳи 
давлатии омӯзгории Тоҷикистон ба номи Садрид-
дин Айнӣ барои дарёфти дараҷаи номзади илмҳои 
география бо ихтисоси 25.00.24 - Географияи 
иқтисодӣ, иҷтимоӣ, сиёсӣ ва рекреатсионӣ, зери 

роҳбарии Муртазоев Уктам Исматович, доктори илмҳои география, профессори ка-
федраи географияи табиии Донишгоҳи давлатии омӯзгории Тоҷикистон ба номи 
Садриддин Айнӣ бомуваффақият дифоъ намуд.

Санаи 23-юми майи соли 2024 муаллими ка-
лони кафедраи фалсафа Зайналов Қурбон Мир-
зоевич дар мавзуи «Таҳлили илмӣ-фалсафӣ ва 
иҷтимоии принсипи антропӣ», рисолаи илмиашро 
дар Шурои диссертатсионии 6D. КОА-029-и наз-
ди Донишгоҳи миллии Тоҷикистон барои дарёфти 
дараҷаи илмии номзади илмҳои фалсафа аз рӯйи 
ихтисоси 09.00.11- Фалсафаи иҷтимоӣ, зери роҳ-
барии доктори илмҳои фалсафа, профессор Ибо-
дов Маҳмадулло Орифович муваффақона дифоъ 
намуд.

Раёсати донишгоҳ муҳаққиқон ва роҳбаро-
ни илмии онҳоро барои ин муваффақият сами-
мона табрик гуфта, дар корҳои минбаъдаашон комёбиҳои беназирро таманно 
доранд.

ДИФОИ РИСОЛАҲОИ НОМЗАДӢ

ИШТИРОКИ РЕКТОРИ 
ДОНИШГОҲ ДАР КОНФРОНСИ 

БАЙНАЛМИЛАЛӢ

Санаи 23 майи соли 2024 ректори 
Донишгоҳи давлатии Кӯлоб ба номи 
Абуабдуллоҳи Рӯдакӣ, ҳамзамон раи-
си Кумитаи Маҷлиси миллии Маҷлиси 
Олии Ҷумҳурии Тоҷикистон оид ба таъ-
мини асосҳои конститутсионӣ, ҳуқуқу 
озодиҳои инсон, шаҳрванд ва қонуният, 
узви Комиссияи 
доимии Ассамбле-
яи байнипарлу-
монии кишварҳои 
ИДМ, доктори 
илмҳои ҳуқуқши-
носӣ, профессор 
Раҳмон Дилшод 
Сафарбек дар кон-
фронси байналми-
лалии илмӣ-амалӣ 
таҳти  унвони 
«Институти идора-
кунии президентӣ 
дар кишварҳои 
ИДМ» («Инсти-
тут президентской 
власти в странах 
СНГ») дар шаҳри Санкт-Петербурги 
Федератсияи Россия иштирок ва дар ҳар 
ду қисмати конфронс: мизи мудаввар ва 
мубоҳисаи панелии аъзои парлумонҳои 
кишварҳо бо маърӯзаҳо баромад намуд.

Конфронси мазкур бо ташаббуси 

муштараки Ассамблеяи бай-
нипарлумонии ИДМ, Ака-
демияи идоракунии назди 
Президенти Ҷумҳурии Бе-
ларус, Донишгоҳи давлатии 
омӯзгории Россия ба номи 
А.И. Гертсен, Институти 
шимолу ғарбии идоракунии 
Академияи хоҷагии халқ 
ва идораи давлатии Россия 
дар назди Президенти Феде-
ратсияи Россия, Академияи 
идоракунии давлатии назди 
Президенти Ҷумҳурии Тоҷи-
кистон ташкил ва баргузор 

гардида, дар он намояндагони кор-
пусҳои парлумонӣ ва комиссияҳои ин-
тихоботии кишварҳои Иттиҳод, ҳайати 
омӯзгорони донишгоҳҳои шарики АБП 
ИДМ, аз ҷумла Россия, Тоҷикистон, Уз-
бекистон, Қазоқистон, Белорус, Озар-

бойҷон ва Молдова дар шакли ҳузурӣ ва 
маҷозӣ иштирок намуда, оид ба рушди 
институти идоракунии президентӣ дар 
давлатҳои Иттиҳод маърӯзаҳо ироа кар-
данд.

ИМЗОИ САНАДИ ҲАМКОРӢ 
БО ДОНИШГОҲИ ДАВЛАТИИ 

ЛЕНИНГРАД
Дар шароити кунунии таҳаввули рӯ-

зафзуни сохтори иҷтимоии кишварҳо 
бар асари тараққиёти илму техника ва 
технологияи рақамӣ, тақозои такмили 
пайвастаи низому барномаҳои таълимӣ, 
тақвияти ҳамкориҳои байналмилалӣ 
яке аз самтҳои афзалиятноки фаъоли-
яти муассисаҳои таҳ-
силоти олии касбӣ, аз 
ҷумла Донишгоҳи дав-
латии Кӯлоб ба номи 
Абуабдуллоҳи Рӯдакӣ 
ба ҳисоб меравад. 

Хушбахтона,  Ас- 
самблеяи байнипар-
лумонии  кишварҳои 
ИДМ, дар баробари ри-
солати оинномавии хеш, 
ба яке аз минбарҳои ва-
сеъ ва мусоиди мукола-
маи муассисаҳои таҳси-
лоти олии касбии кишварҳои Иттиҳод 
табдил ёфта, зимни чорабиниҳои илмӣ 
ва нақшавии он байни муассисаҳои таъ-
лимии кишварҳо санадҳои гуногуни 
ҳамкорӣ ба тасвиб мерасанд.

Санаи 24 майи соли равон ректо-
ри донишгоҳ, доктори илмҳои ҳуқуқ-
шиносӣ, профессор Раҳмон Дилшод 
Сафарбек дар доираи сафари корӣ ба 
шаҳри Санкт-Петербурги Федератсияи 
Россия ҷиҳати иштирок дар конфрон-
си байналмилалии илмӣ-амалӣ таҳти 
унвони «Институти идоракунии прези-
дентӣ дар кишварҳои ИДМ» бо ректо-
ри Донишгоҳи давлатии Ленинград ба 
номи А.С. Пушкин Григорий Викто-
рович Двас Ёддошти тафоҳум ба имзо 
расонид.

Дар маросими тасвиби Ёддошти 
тафоҳум, инчунин муовини Котиби ге-

нералии Шурои Ассамблеяи байнипар-
лумонии кишварҳои ИДМ – намояндаи 
ваколатдори Маҷлиси Олии Ҷумҳурии 
Тоҷикистон дар АБП ИДМ Ғафурзода 
Абдухалил Давлаталӣ, муовини ректор 
оид ба корҳои тарбиявӣ, сиёсати ҷаво-
нон ва робита бо ҷомеаи Донишгоҳи 

давлатии Ленинград Журавлев Влади-
мир Павлович ва мудири шуъбаи бай-
налмилаии ин донишгоҳ  Матвеева Ма-
рия Викторовна иштирок доштанд.

Меҳмонон бо шароити таҳсил, синф- 
хонаҳо, озмоишгоҳҳо ва марказҳои таъ-
лимию илмии Донишгоҳи давлатии 
Ленинград аз наздик ошно шуда, дар 
бораи ин муассисаи таълимии бонуфуз 
маълумоти муфассал дарёфтанд.

Қобили зикр аст, ки тайи 2 соли охир 
бо ибтикори бевоситаи ректори Дониш-
гоҳ профессор Раҳмон Д.С. дар доираи 
тақвият ва густариши ҳамкориҳои бай-
налмилалӣ натиҷаҳои чашмгире ба са-
мар омада, бо 16 муассисаи таълимии 
кишварҳои ИДМ ҳамкориҳои судманд 
ва борвари илмию таълимӣ ва методо-
логӣ ба роҳ монда шудааст.

Таърихи 18 майи соли 2024 дар толори Донишгоҳи 
давлатии тиббии Тоҷикистон ба номи Абӯалӣ ибни 
Сино маросими ҷоизасупорӣ ба ғолибони 
даври ҷумҳуриявии олимпиадаи фаннӣ 
миёни донишҷӯёни муассисаҳои 
таҳсилоти олии касбии кишвар баргузор 
гардид, ки дар он муовини аввали 
вазири маориф ва илм Ҷамшед Ҷуразода, 
кормандони дастгоҳи марказии Вазорати 
маориф ва илм, ректорон ва муовинони 
ректорони муассисаҳои таҳсилоти олии 
касбӣ, устодону донишҷӯён иштирок 
доштанд.

Зимни ифтитоҳи маросими 
ҷоизасупорӣ ба ғолибон маълумот дода 
шуд, ки дар олимпиадаи имсола 470 нафар 
донишҷӯ аз 42 муассисаи таҳсилоти 
олии касбӣ иштирок намуда, аз рӯйи 15 
фанни таълимӣ бо ҳам сабқат намуданд. 
Дар натиҷа 47 нафар сазовори ҷойҳои 
1-ум, 2-юм ва 3-юм гардида, 19 нафар 
барои иштироки фаъолона сазовори 
“Ифтихорнома”-и Вазорати маориф ва 
илм гардиданд.

Хурсандиовар аст, ки дастаи олимпии 
Донишгоҳи давлатии Кӯлоб ба номи 
Абуабдуллоҳи Рӯдакӣ бо гирифтани 6 ҷойи ифтихорӣ 
(1 ҷойи аввал, 2 ҷойи дуюм ва 3 ҷойи сеюм) ва 2 
“Ифтихорнома”-и Вазорати маориф ва илм барои 
иштироки фаъолона миёни дастаҳои олимпии 
муассисаҳои таҳсилоти олии касбии кишвар, дар бах-
ши фанҳои гуманитарӣ, иқтисодию иҷтимоӣ ҷойи 
дуюмро касб намуд.

Иштирокчиёни дастаи олимпӣ ва роҳбарони онҳо:
ҶОЙИ АВВАЛ

Исоева Дилдода Толибҷоновна - донишҷӯи курси 

3-юми факултети филологияи хориҷӣ, ихтисоси 
забони англисӣ- хитоӣ, аз фанни забони англисӣ, 

зери роҳбарии Яқубов Довуд – ассистенти кафедраи 
забонҳои хориҷӣ ва методикаи таълими он;

ҶОЙИ ДУЮМ
Муродов Муҳаммадҷон Музаффарович - донишҷӯи 

курси 4-юми факултети таърих, ҳуқуқ ва муносибатҳои 
байналмилалӣ, ихтисоси сиёсат ва идораи давлатӣ, 
аз фанни сиёсатшиносӣ, зери роҳбарии Муродова 
Гулчеҳра – номзади илмҳои сиёсӣ, дотсент;

Раҳимов Насим Абдуғаффорович - донишҷӯи курси 
2-юми факултети таърих, ҳуқуқ ва муносибатҳои 

байналмилалӣ, ихтисоси идораи давлат ва ҳуқуқ, 
аз фанни ҳуқуқшиносӣ, зери роҳбарии Мазарипов 

Манучеҳр – номзади илмҳои 
ҳуқуқшиносӣ, дотсент;

ҶОЙИ СЕЮМ
Саймуртазои Комил - донишҷӯи 

курси 4-уми факултети химия ва 
биология, ихтисоси биология-экология, 
аз фанни биология-экология, зери 
роҳбарии Исупов Дилшод – номзади 
илмҳои кишоварзӣ, дотсент;

Мирзозода Насибаи Музаффар-
донишҷӯи курси 3-юми факултети 
иқтисод ва идора, ихтисоси география, 
аз фанни география, зери роҳбарии 
Гадоев Шералӣ – номзади илмҳои 
география, дотсент;

Ярбеков Самандар Нуралиевич 
- донишҷӯи курси 4-уми факултети 
филологияи рус, ихтисоси забон ва 
адабиёти рус. Забон ва адабиёти тоҷик, 
аз фанни забони русӣ, зери роҳбарии 
Нурматова Зарина – номзади илмҳои 
филологӣ, дотсент.

ИФТИХОРНОМА
Талбов Абубакр - донишҷӯи курси 

2-юми факултети филологияи хориҷӣ, ихтисоси 
забони англисӣ, аз фанни фалсафа, зери роҳбарии 
Ғаюров Лоиқ – доктор PhD аз рӯи ихтисоси фалсафа;

Мирзозода Шаҳноза - донишҷӯи курси 1-уми 
факултети омӯзгорӣ ва фарҳанг, ихтисоси таҳсилоти 
ибтидоӣ бо иловаи забони русӣ, аз фанни педагогикаи 
умумӣ, зери роҳбарии Ёрматов Алишер – муаллими 
калони кафедраи фанҳои гуманитарӣ ва методикаи 
таълими он.

Дастовардҳо муборак бошад!

ДАСТАИ ОЛИМПИИ ДОНИШГОҲ МИЁНИ МУАССИСАҲОИ 
ТАҲСИЛОТИ ОЛИИ КАСБӢ ҶОЙИ ДУЮМРО КАСБ КАРД

Илм чун  бар дил занад,  ёре шавад,
Илм чун бар тан занад, боре шавад. Ҷ. Балхӣ

ОН ИЛМ ТАЛАБ, КИ СУДМАНД АСТ
(дар ҳошияи мулоқоти Президенти Ҷумҳурии Тоҷикистон муҳтарам Эмомалӣ 

Раҳмон бо аҳли илм ва маорифи кишвар аз 30.05.2024) 
Имрӯз замоне расидааст, ки мо бояд беш аз ҳар вақти дигар зираку ҳушёр бошем, давлатдории миллии худ ва манфиатҳои дав-

лату миллатамонро ҳимоя намоем, амнияти давлат ва ҷомеа, сулҳу субот ва ваҳдати миллиро ҳамчун пояи устувори давлати озоду 
соҳибихтиёрамон эҳтиёт ва ҳифз кунем.

Эмомалӣ Раҳмон
Дар давраҳои гуногуни таърих мил-

лати тоҷик чун насли созандаву бунёд-
кор, илмдӯсту фарҳангпарвар шинох-
та шуда, миёни дигар қавму миллатҳо 
ҷойгоҳи махсус дорад. Корнамоиҳои 
олимони тоҷик дар соҳаҳои гуногун, ба 
монанди риёзиёт, ҳандаса, нуҷум, кимиё 
ва тиб басо арзишманданд.

Ҷаҳони имрӯз бо пешрафти илму 
техника ва навовариҳои илмиву техникӣ 
ба дастовардҳои бемисл ноил гардида 
истодааст. Вале мушоҳидаҳо баёнгари 
онанд, ки бо гузашти замон вазъи зин-
дагии мардум боз ҳам мураккабу печида 
гардидааст.

Дуруст аст, ки пайдо гардидани тех-
ника ва технологияи нав раванди иҷрои 
як қатор корҳо, ки онро бевосита инсон 
бо машаққати зиёд иҷро мекард, сабук 
гардид. Аммо аз тарафи дигар, бо зиёд 
гардидани аҳолии курраи замин, та-
лабот нисбат ба ҳама самтҳо бештар 
гардидааст. Дар ин роҳ, пеш аз ҳама, 
дастовардҳои илмиро афзудан лозим 
аст, албатта, корҳои илмие, ки барои 
беҳбудии ҳаёти мардум нигаронида шу-
дааст. Тавре муҳтарам Пешвои миллат 
қайд карданд: «Ҳоло истифодаи «зеҳни 
сунъӣ» дар ҷабҳаҳои гуногуни ҳаёти 
ҷомеаи ҷаҳонӣ торафт густариш пайдо 
карда истодааст.

Ба ин маънӣ, дастоварди олимон на 
танҳо пешрафти як давлату миллатро 
такон мебахшад, балки метавонад мав-
риди истифодаи башарият қарор гирад».

Умуман, дар ҷамъияти инсонӣ ҳар як 
соҳаи илм ҷойгоҳи худро дорад. Аммо, 
ба андешаи мо, имрӯз на соҳаи илм, 
балки муҳаққиқони соҳа роҳи интихоб-
кардаи худро дуруст истифода набурда 
истодаанд. Ин, албатта, дарди нав нест, 
балки решааш ба чанд даҳсола қабл аз 
истиқлолияти давлатӣ рафта мерасад. 
Лекин солҳои охир боз ҳам вазъ бадтар 
шуда истодааст.

Барои дарки масъала мисолҳои зиёд 
овардан мумкин аст. Вақте ки озмуни 
ҷумҳуриявии «Фурӯғи субҳи доноӣ ки-
тоб аст» аз ҷониби муҳтарам Пешвои 
миллат роҳандозӣ гардид, баъзан сару 
садоҳо ба гӯш мерасид, ки «боз ҳамон 
шеъру шоирӣ», «адабиёт барои пешра-
вии кишвар чӣ лозим»… Аммо хира-
ди волои Президенти маҳбуби кишвар 
муҳтарам Эмомалӣ Раҳмон бо роҳан-
дозии озмунҳои дигари ҷумҳуриявӣ бар 
даҳони чунин нафарони баҳонаҷӯ ва 
мудом гиламанд муҳри хомӯшӣ ниҳод. 
Адабиёти бадеиро Н.Г. Чернишевский 
“китоби зиндагӣ” номидааст. Аз ин 
рӯ, мутолиаи он барои тамоми соҳаҳо 
манфиатбахш аст. Роҳандозии озмуни 
ҷумҳуриявӣ – «Илм – фурӯғи маърифат» 
майдони қуваозмоиро барои дӯстдорон 
ва муҳаққиқони илмҳои табиию риёзӣ 
васеъ гардонид. Лекин, тавре муҳтарам 
Пешвои миллат дар мулоқот бо зиёиён 
баён намуданд, натиҷаҳо ҳамоно қонеъ-
кунанда нест. Агар кушоду равшан баён 
кунем,  баъзан  мутахассисони  соҳаи 
илмҳои табиию риёзӣ, иқтисодиёт ва 
ғайра интихоби мавзуъҳои афзалиятно-
кро сарфи назар кардаанд. Бинобар ин, 
азму талоши ҳар муҳаққиқ дар роҳи илм 
бояд содиқона бошад. 

Дар ин фишурдаи мақола аз сар 
халондан ба дигар соҳаҳо худдорӣ на-
муда, мехоҳам бо илҳом аз суханро-
нии Асосгузори сулҳу ваҳдаи миллӣ 
– Пешвои миллат муҳтарам Эмомалӣ 

Раҳмон чанд суха-
не аз ганҷинаи бойи 
осори классикон 
оварда бошам. Ҳар 
фарди соҳибдил аз 
суханронии муҳта-
рам Пешвои миллат 
дарк хоҳад кард, ки 
иқтидори асосии ҳар 
як миллат ба даст- 
овардҳои илмӣ во-
баста мебошад. Кам-
будиҳое, ки дар ин 
соҳа қайд шуданд, 
гувоҳ бар он аст, ки 
илми тоҷик ҳанӯз 
ҳам ҳамқадами замон 
нест. 

М у ҳ т а р а м 
Пешвои миллат та-
моми камбудиҳои 
соҳаро бо мисолҳои 
мушаххас баён на-
муданд. Аз олимон 
ситоиш карданд, дар 
ҷойи дигар интиқод 
намуданд. Олими 
воқеӣ кист, муноси-
бат бо шогирдон чӣ гуна бояд бошад ва 
баъзе падидаҳои номатлуб, ки дар миё-
ни ин қишри ҷомеа ҷой дорад, кушоду 
равшан баррасӣ гардид. Мо хиради воло 
ва азалии муҳтарам Пешвои миллатро 
мероси ниёгони худ медонем.

Абуалӣ ибни Сино дар таърихи мил-
лати тоҷик тавассути асарҳои илмӣ ва 
ашъори баландмазмун ҷойгоҳи махсус 
дорад. Мутафаккир ҷонро мисоли шиша 
ва илмро ба чароғ ташбеҳ дода, инсони 
бе илму амалро мазаммат кардааст:

Тарк бинмо ҷумларо, ҷон бар ҳама 
маъво бувад,

Пешрафту беҳтарӣ ҷонро яқин бо 
илмҳост.

Ҷон мисоли шиша асту илм 
монанди чароғ,

Ҳикмати инсониро равған 
ҳисобидан равост.

Дар ҳақиқат зинда ҳастӣ дар дами 
рахшиданаш,

Гар шавад торик, он лаҳза ҳаётат 
дар фаност.

Муҳтарам Пешвои миллат саҳми 
олимонро дар пойдории давлату миллат 
баланд арзёбӣ карда қайд намуданд, ки 
«дар замони мо, яъне давраи шиддати 
рӯзафзуни рақобату мухолифатҳо танҳо 
давлатҳое ҳастии худро ҳифз карда, пеш 
рафта метавонанд, ки миллати босаводу 
огоҳ, низоми пешрафтаи илмиву инно-
ватсионӣ ва олимону навоварони до-
нишманд дошта бошанд».

Байти зерини донишманди номдо-
ри мо Носири Хусрав айни ҳамин гуф-
таҳост:

Ҳазорон тавон ёфт ханҷар ба 
дониш,

Яке илм натвон гирифтан ба 
ханҷар.

Воқеан чунин аст, агар миллат бо-
савод бошад, ҷавонон зираку ҳушёр 
бошанд, қувваю тавоноии мо даҳчанд 
мешавад. Дар вазъияти ногувори ҷаҳонӣ 
давлатҳои пешрафта маҳз аз чунин усул 
кор гирифта истодаанд. Онҳо бо ҳар роҳ 
ҷавонони гумроҳу дур аз илму донишро 
ба доми худ бурда, дар иҷрои ҳадафҳои 
нопоки худ муваффақ ҳам шуда исто-
даанд. Аз ин лиҳоз, роҳи асосӣ дар ин 
самт тақвият бахшидани корҳои илмию 

таҳқиқотӣ ва тарғиби худшиносию ғоя- 
ҳои ватандӯстӣ мебошад.

Дар ҷойи дигар муҳтарам Эмомалӣ 
Раҳмон нигаронӣ аз он намуданд, ки 
баъзан барои тарбия ва рушду камоли 
мутахассисони ҷавон монеаҳо ҷой до-
рад. Аз он шодам, дар роҳи илм, ки дар 
саргаҳи он қарор дорам, бо чунин ҳо-
лат мувоҷҷеҳ нашудам. Роҳнамои ман 
дар соҳаи илм- матншинос, профессор 
устод Аламхон Кучарзода мебошанд, 
ки ҳастии худро барои илм бахшидааст, 
бо шогирдон чун роҳбари серталаб ва 
чун падари ғамхор муносибат мекунад. 
Шараф ба чунин инсонҳо! Аммо аз ҷо-
ниби баъзе муҳаққиқони ҷавон чунин 
гиламандӣ шунида мешавад ва, албатта, 
боиси таассуф аст. Ба таъкиди Пешвои 
миллат “Ин гуна хунукназарӣ нисбат ба 
тайёр кардани кадрҳои илмӣ метавонад 
дар оянда оқибатҳои бисёр ногувор, аз 
ҷумла паст гардидани сатҳи маърифатро 
дар байни ҷомеа ба миён оварад”.

Падидаи номатлуби дигаре, ки дар 
байни муҳаққиқон роҳ ёфтааст, танба-
ливу хунукназарӣ нисбат ба илм мебо-
шад. “Боиси нигаронист, ки як қисми 
унвонҷӯён рисолаи илмии номзадиро 
худашон наменависанд ва ҳатто моҳия- 
ти онро дарк намекунанд”, - қайд кар-
данд муҳтарам Пешвои миллат.

Басо равшан аст, ки дар ин кор на 
танҳо унвонҷӯ, балки ҳамонҳое, ки ба 
ин амал раҳнамоӣ мекунанд, гунаҳко-
ранд. Ба андешаи мо, илмро набояд 
фурӯхт, балки натиҷаи он бояд сама-
раовар бошад. Ин амал теша ба решаи 
худ задан аст. Яъне ин падида оқибати 
нохушро дар пай хоҳад дошт. Ин амали 
ношоиста монанди барфе хоҳад шуд, ки 
баъди боридани зиёд ногоҳ об шуда, за-
рари зиёд ба бор меорад.

Дар  амал татбиқ намудани илм 
аз масъалаҳои асосӣ дар суханронии 
муҳтарам Пешвои миллат  маҳсуб 
меёбад. Тавре ёдовар шудем, баъзе аз 
соҳаҳо ба ташаккули ҳаёти маънавии 
инсон марбут мешаванд, қисмати дигар 
барои хоҷагии халқ хеле заруранд. Аз 
ин лиҳоз, мутахассисони соҳаи илмҳои 
табиӣ, дақиқ, саноату меъморӣ ва тиб 
ба ин ҷиҳати масъала бояд таваҷҷуҳи 

махсус зоҳир намоянд. Ба андешаи му-
тафаккир Носири Хусрав:

Туро лаззат зи илм аст, аз амал 
бӯй,

Камолатро ту аз илму амал ҷӯй!

Ё ҷойи дигар баён доштааст:
Зиҳӣ ҷоҳил, ки олим ном дорӣ,
Ту ин илм аз барои дом дорӣ.
Шунидӣ илм, кардӣ ном солус,
Хирад бар илми ту медорад афсӯс.
 Аз гуфтаҳои боло равшан мешавад, 

ки дар ҷомеаи инсонӣ нақши олимону  
фозилон басо баланд аст. Давлату ҳуку-
мат ба ин қишри ҷомеа таваҷҷуҳи мах-
сус дорад. Аз ин лиҳоз, дар амал татбиқ 
гардидани корҳои илмӣ вазифаи авва-
линдараҷа мебошад. Мавзуъҳое барои 
пажуҳиш интихоб гарданд, ки барои ҷо-
меа манфиат дошта бошанд. На насиҳат-
гар, мушоҳидачӣ, балки меҳнатдӯст ва 
содиқ ба касби худ бошем. Таҳлилу ху-
лосабарориҳои Асосгузори сулҳу ваҳда-
ти миллӣ – Пешвои миллат, муҳтарам 
Эмомалӣ Раҳмон оид ба вазъи кунунии 
илми тоҷик бояд сармашқи кори мо бо-
шад ва барои ислоҳи камбудиҳо камари 
ҳиммат бандем. Дар интиҳои матлаб ду 
байт аз ҳаким Низомии Ганҷавӣ меорем:

Назм арчи ба мартабат баланд 
аст,

Он илм талаб, ки судманд аст.
Дар ҷадвали ин хати қиёсӣ
Мекӯш ба хештаншиносӣ!

Шамшоди Ҷамшед – доктори 
фалсафа (PhD), аз рӯйи ихтисоси 

филология, дотсент, мудири 
кафедраи адабиёти тоҷик

Бани одам ба илм ёбад камол,
На аз ҳашмату ҷоҳу молу манол. Саъдӣ

Устоди азиз ва олими баркамол- Ис-
лом Назарович!

Шуморо ба муносибати рӯзи тавал-
лудатон (9-уми май) табрик менамоям!

Ба Шумо аввало саломатии бардавом 
ва умри дарози пурбаракат орзумандам!

Тамоми фаъолияти илмию педагогии 
Шумо як навъ фазилат ва маърифати 
башарист ва он дар миёни мардум ни-
шонаи интишорёфтатарини фарҳангу 
тамаддуни миллӣ ба ҳисоб меравад. 
Вай дар ҳамбастагӣ бо созу маънавиёти 
завқи зебоӣ ва бадеии мардумро таҷас-
сум мекунад. Аз ин рӯ, тамоми фаъолия-

ти зиёда аз шаст-
солаи илмию 
педагогии Шумо 
шоистаи омӯхта-
ну ибрат гириф-
тан ва шинохтан 
аст. Кулли мар-
думи Ҷумҳурии 
азизи мо Шуморо 
хуб мешиносанд 
ва қадрдонӣ ме-
кунанд, аз ҷумла 
ёру рафиқон, дӯс-
тон, пайравону 
шогирдони зиёди 
Шумо.

Карл Маркси 
бузург фарму-

даанд: «Қимати аслии ҳар як инсон аз 
сатҳи фоиданокии он ба дигар инсонҳо 
муайян мегардад!».

Шумо дар назди аҳли башар шахсия-
ти бузург, олими комил ва сермаҳсулта-
рин мебошед, ки файзу баракат, таъси-
ри илмию эҷодии Шумо ба садҳо ҳазор 
одамҳо расидааст. Дар фаъолияти як 
нафар аз ин дида муваффақияти бузург 
дигар дида намешавад. Имрӯз ҳазор- 
ҳо пайравон аз диду бардошти илмии 
Шумо баҳравар гардида истодаанд.

Таваҷҷуҳи зиёди ҳамкорон, аҳли ҷо-

меа, эҳтиром ва қадршиносӣ нисбати 
Шумо гувоҳи он аст, ки Шумо барои 
ободию шукуфоии ин Ватан ва ин сарза-
мин заҳмати бисёр кашидаед. Аз ҷумла 
ҷиҳати ташаккул ва эҳсоси худшиносӣ 
ва эҳтиром ба арзишҳои миллӣ заҳмати 
бисёре кашидаед ва одамон инро нағз 
медонанд ва эҳсос менамоянд.

Шумо муҳтарам Ислом Назарович, 
ҳамчун олими шинохта ва педагоги вар-
зида, ҳатто дар солҳои вазнинтарини 
вазъи маорифи Ҷумҳурии Тоҷикистон 
ҳамеша фаъолияти илмӣ ва илмию пе-
дагогии худро бо ҳам пайвастед ва аз ин 
соҳаи пурифтихор худро канор нагириф- 
тед ва аз худ мероси бузурги илмиро ба 
аҳли қалам пешниҳод намудед.

Пушида нест, солҳое буд, ки дар як 
вақти муайян (1992-1997) маориф хор 
шуд, дар роҳи илм ва пешбурди соҳа 
мушкилоти зиёд ба миён омад. 

Ҳамин ҳолат буд, аммо дар ҳамин 
давру замон низ Шумо Ислом Назаро-
вичи азиз, фаъолияти пурсамари илмию 
педагогии худро тарк накардед ва то ҳол 
содиқ мондед.

Маҳз сифатҳои баланди инсонӣ, по-
кизагии виҷдон, меҳру муҳаббат ба дӯс-
тон, хоксории Шумо буд, ки имрӯз ин 
хислатҳо Шуморо ба обрӯ ва эҳтироми 
баланд ноил гардонд.

ОЛИМИ ШИНОХТА ВА ПЕДАГОГИ АСИЛ

ҶАВОНОН МАСУНИЯТИ МИЛЛАТАНД

Миллат маҷмӯи фардҳоест, ки бо 
ҳам тавассути худшиносии миллӣ, пай-
доиши умумӣ, забон, эътиқоди динӣ, 
ахлоқ, расму оин, таърихи гузашта ва 
якдилию ҳамрайъии иҷтимоию сиёсӣ 
пайвастаанд. Мафҳуми “миллат” ва 
“халқ” дар аксар сарчашмаҳо ҳаммаъно 
арзёбӣ гардидаанд.

Аз нигоҳи сиёсӣ бошад, зери мафҳу-
ми “миллат” аҳолии кишвари алоҳида-
ро мефаҳманд. Давлат бошад, бе мил-
лат вуҷуд дошта наметавонад.

Пас, метавон ба хулосае омад, ки 
миллатро метавон ба организми зин-
дае ба монанди одам шабоҳат дод, ки 
метавонад дар муддати кӯтоҳтарин дар 
сурати надоштани масунияти қавӣ ва 
ё механизми ҳимоякунандаи масуният 
ҳалок шавад.

Аз ин лиҳоз, миллат низ бояд до-
рои масунияти қавӣ бошад. Дар сурати 
соҳиби масунияти заиф будан ва ё чӣ 
тавре қайд кардем, надоштани меха-
низми ҳимоякунандаи масуният миллат 
метавонад ҳар лаҳза гирифтори сироят 
гардида, бемор шавад. Бемории масуни-
ят бошад, табобатнашаванда аст. Маҳз 
ҳамон масунияте, ки бояд миллатро аз 
сирояти бемориҳо ва вирусҳо ба монан-
ди: ифротгароӣ, терроризм, экстремизм, 
бегонапарастӣ, ҷаҳлу бесаводӣ, бекорӣ, 
гумроҳӣ, пайравӣ аз хоинону душмано-
ни миллат ҳифз кунад, табобат кунад, 
ин бемориҳо ва вирусҳоро несту нобуд 
гардонад, то ки миллат дар оянда низ ги-
рифтори инҳо нагардад-ҷавононанд. Ҷа-
вонони оқилу доно, худогоҳу худшинос, 
аз нуқтаи назари сиёсӣ зирак, ҷавононе, 

ки миссия (вазифа)-и худро дар назди 
миллату давлат медонанд, эътироф ва 
риоя мекунанд.

Асосгузори сулҳу Ваҳдати миллӣ, 
Пешвои миллат, Президенти Ҷумҳурии 
Тоҷикистон муҳтарам Эмомалӣ Раҳмон 
ба ҷавонон такя намуда, дар зимни яке 
аз суханрониҳои худ қайд намуданд, ки 
“Ҷавонони Тоҷикистони соҳибистиқлол 
неруи созандаи Ватан буда, нақши онҳо 
дар тараққиёти ҳамаи соҳаҳои ҳаёти 
давлат ва ҷомеа бисёр арзишманд ва на-
заррас мебошад”.

Инчунин Пешвои миллат аз ҷавоно-
ни кишвар ифтихор мекунанд: “Мо бо 
ҷавонони кишвари худ ифтихор дорем, 
зеро онҳо дар рушди давлат ва ободии 
Ватан фаъолона саҳм мегузоранд, марзу 
буми сарзамини аҷдодиро ҳимоя меку-
нанд, ватандӯсту ватанпараст, бонангу 
номусанд ва ба халқу давлати Тоҷикис- 
тон содиқ мебошанд”.

Ҷавонон дар кадом ҳолат метавонанд 
ҳамчун масунияти қавӣ миллатро аз таъ-
сиру сирояти бемориҳо ва вирусҳои бо-
лозикр ҳифз карда, барои насли оянда со-
лиму инкишофёфта ба мерос гузоранд? 
Дар он вақт, ки сиёсати хирадмандонаи 
Пешвои миллатро дарк, қадршиносӣ ва 
дастгирию пайравӣ намоянд. Яъне, ху-
сусан таҳо яке аз иқдомоти Пешвои мил-
латро пай-
равӣ кардан 
ва онро дар 
амал татбиқ 
намудан ки-
фоя аст, ки 
масунияти 
миллати мо 
қавӣ бошад 
ва ё осебпа-
зири сироя- 
ти ҷаҳлу 
ифротгароӣ 
н а г а р д а д . 
Ин ҳам бо-
шад машғул 
шудан ба 
китобхонӣ. 
Ба китоб-
хонӣ рӯй овардани ҷавонон беҳтарин ва 
муҳимтарин дорӯи зиддивирусӣ баҳри 
қавӣ кардани масунияти миллати мо 
маҳсуб меёбад. Пешвои миллат бошанд, 
ҳамчун табиби хирадманд барои таҳким 
бахшидан  ва қавӣ гардонидани масу-

нияти миллат ин дорӯро тавсия доданд. 
Зеро чи гунае, ки дар Паёмашон қайд 
карданд: 

“Имрӯзҳо гурӯҳҳои тер-
рористиву эктремистӣ ба-
рои даъват ва ҷалб намудани 
шаҳрвандон ба сафҳои худ бо 
истифода аз технологияҳои 
муосири иттилоотӣ роҳу 
усулҳои навро истифода кар-
да, ҷавонони камтаҷрибаву 
ноогоҳро бо ғояҳои тундгароӣ 
гумроҳ месозанд.

Сухани Пешвои миллатро хулоса 
карда, бояд гуфт, ки дар шароити инқи-
лоби техникӣ бе донистан ва истифода 
бурдани технологияҳои муосири итти-
лоотӣ ҳаёти инсониро дар маънои то-
маш тасаввур кардан ғайриимкон аст. 
Яъне, тамоми миллату давлатҳо аз тех-
нологияҳои муосири иттилоотӣ истифо-
да мебаранд. Тоҷикистон ҳам дар қатори 
дигар кишварҳои дунё аз технологияҳои 
муосири иттилоотӣ самаранок истифода 
мебарад. Аммо, мутаассифона хоинону 
муғризон, душманону бадбинони мил-
лату давлати мо низ барои расидан ба ҳа-
дафҳо ва нақшаҳои нопокашон бо ёрии 
технологияҳои муосири иттилоотӣ, ху-

суан тавассути шабакаҳо иҷтимоӣ ва со-
монаҳои интернетӣ ба тарғибу ташвиқи 
ҳамон ҳадафҳо ва нақшаҳои нопокашон 
машғул шуда, ҷавонони ҷоҳилу нодон, 
ноогоҳу сустиродаро гумроҳ месозанд. 
Онҳоро тавассути ақидаҳои шабеҳи ко-

ронавирусашон сироят намуда, ба масу-
нияти миллати мо сироят мекунанд.

Вазъи геополитикии ҷаҳон рӯз аз рӯз 
мураккабу тунд мегардад. Дар ин вазъия- 
ти мушкил барои давлату ҳукумати мо 
нигоҳдории низоми давлатдорӣ, рушду 
инкишофи иқтисоди кишвар, таъмини 
хоҷагии халқ ба молу хизматҳо, қонеъ 
гардонидани талаботи рӯзафзуни аҳолӣ 
мушкил гардида истодааст. Ин равандҳо 
ба амнияти сиёсӣ, иҷтимоӣ, иқтисодӣ, 
маънавӣ, фарҳангӣ ва дар маҷмӯъ ба ам-
нияти миллӣ таҳдиду хатарҳои зиёдеро 
пеш меорад. Дар ин радиф метавон су-
ханони Пешвои миллатро асос овард, ки 
дар Паёмашон ба тамоми миллат ҳанӯз 
моҳи декабри соли гузашта таъкид на-
муданд: 

“Имрӯзҳо равандҳои гео- 
политикӣ ҳамоно муракка-
бу печида боқӣ монда, боиси 
афзоиши мухолифату низоъ-
ҳо, шиддат гирифтани рақо-
бат ва талоши кишварҳо 
барои тавсеаи нуфуз дар 
минтақаҳои гуногуни ҷаҳон 
гардидаанд. Ин ҳолат боиси 
ба миён омадани таҳдиду ха-
тарҳои бесобиқаи амниятӣ 
гардида, дар маҷмӯъ, ба сох-
тори бунёдии муносибатҳои 
байналмилалӣ таъсири ҷиддӣ 
мерасонад.

Ҳамин тариқ, мо ҷавонон дар назди 
миллату давлат дар ҳоли ҳозир ва дар 
ояндаи дур ҳамчун масунияти миллат 
вазифадорем, ки қавӣ бошем, ба китоб-
хонӣ, илмомӯзӣ, қадршиносӣ, пайрвӣ ва 
ҳифзи расму оинҳо ва ананаҳои миллӣ 
пардохта, насиҳатҳо ва суханҳои падари 
хирадманди миллат Эмомалӣ Раҳмон-
ро сармашқи кору фаъолияти худ қарор 
дода, дар муқобили ҳама гуна вирусҳо 
ва бемориҳои сироятӣ аз қабили: иф-
ротгароӣ, терроризм, экстремизм, бе-
гонапарастӣ, ҷаҳлу бесаводӣ, бекорӣ, 
гумроҳӣ, пайравӣ аз хоинону душма-
нони миллат муборизаи шадид бурда, 
нагузорем, ки миллати мо бемор шавад. 
Чунки сироятёбии миллат аз дилхоҳ ви-
рус ва бемориҳои сироятии номбаршу-
да, дар муддати кӯтоҳтарин метавонад 
ояндаи мавҷудияти миллати моро дар 
таърих зери суол қарор диҳад.

Абдухолиқ Фатҳуллозода, 
номзади илмҳои иқтисодӣ, 

дотсент, декани факулети 
молиявию иқтисодӣ

Имрӯз ман ҳамчун дӯст ва шогирди 
Шумо бо сари баланд гуфта метавонам, 
ки роҳи тайкардаи ҳаёти шахсии Шумо 
барои даҳҳо ва ҳазорон одамоне, ки ақли 
солим доранд, як мактаби бузург аст. 

Устоди азиз!
Шумо як умр ҳаёти хоксорона ба сар 

бурдед! Хизмати Шумо ба ҳазорон ода-
мон расидааст. Як умр меҳнати ҳалол 
кардед ва чи тавре ки мегӯянд, ҳалол 
хӯрдед. Ҳатто дар ҷодаи оиладорӣ ва 
таълиму тарбияи фарзандон ба ҳамагон 
ибрат мебошад. Дар соҳаи илм заҳмати 
бисёр кашидед ва асарҳои барҷастаи 
илмӣ навиштед.

Шумо бо ҳамаи ин хизматҳо ва хис-
латҳои неке, ки дар боло зикр шуд ба 
дилу дидаи одамон ҷой гирифтаед, аз он 
ҷумла дар дили ман ҳам.

Шуморо ҷамъи одамоне, ки дили соф 
ва ақли солим доранд, дӯст медоранд ва 
ҳурмату эҳтиром менамоянд.

Устоди азиз! Доимо хушбахт бошед 
ва бо солимию хушбахтии худ дили 
моро низ шод гардонед!

Бо эҳтироми самимӣ, Корманди 
шоистаи Тоҷикистон, дотсенти 

кафедраи таърихи халқи тоҷик 
Хурсанд Аъзамов

Илмро дузд бурда натвонад,
Бо аҷал низ мурда натвонад. Авҳадӣ

ТОҶИКОНА МЕПӮШЕМ!

Либоси миллӣ яке аз рукнҳои фарҳанги 
миллат ба шумор рафта, ёдгоре аз гузашта-
гон аст. Таърих гувоҳ аст, ки зан-модари 
тоҷик дар ҳама давру замон посдори ойину 
анъанаҳои муқаддаси миллат буд, инчунин, 
яке аз нишонаҳои асосии фарҳангу тамадду-
ни миллатҳои мухталифи дунё либоси мил-
лии онҳост. Ба хотири ҳифз ва нигоҳдошти 
фарҳанги аҷдодӣ ва тарғиби либоси мил-
лӣ имрӯзҳо дар саросари ҷумҳурӣ аксияи 
“Тоҷикона мепӯшем” баргузор гардида исто-
дааст. Дар ин миён бонувону донишҷӯёни 
Донишгоҳи давлатии Кӯлоб ба номи Абуаб-
дуллоҳи Рӯдакӣ низ бо руҳияи баланди ва-
тандӯстӣ ва ифтихор аз фарҳангу тамаддуни 
оламшумули хеш, либоси атласу адрас ва 
чаканро ба бар намуда, дар аксияи “Тоҷико-

на мепӯшем” фаъолона ширкат 
варзиданд. 

Аксияи мазкур бо мақсади 
арҷгузорӣ ба анъанаҳои миллӣ, 
эҳсоси ватандӯстиву худшино-
сии миллӣ, тарбия намудани до-
нишҷуён, инчунин, баланд бар-
доштани ҳисси зебоипарастии 
занону духтарон ва тарғиби ли-
босҳои миллӣ, дурӣ аз фарҳанги 
бегона ҷиҳати муаррифии либо-
си атлас, адрас, чакан, алоча ва 
дигар либосҳои миллӣ роҳандо-
зӣ гардид.

Дар ин рӯз, омӯзгоронзанон ва донишҷӯ-
духтарони Донишгоҳ бо либосҳои миллӣ 
дар саҳни Донишгоҳ ба сайру гашт барома-
да, либосҳои миллии тоҷиконаро муаррифӣ 
намуданд.

Либоси миллӣ чун рукне аз фарҳанги 
миллӣ ва ёдгор аз гузаштагон  дар тамо-
ми марҳилаҳо муaррификунaндa вa бaён-
гaри фaрҳaнги миллии хaлқи тоҷик мaҳсуб 
ёфтa, бо шaрофaти сиёсaти хирaдмaндонa, 
тaбъу зaвқи бaлaнд, ояндaнигaрии пояндa вa 
меҳaнпaрaстии беҳaмтои Пешвои  маҳбуби 
миллaт, Президенти Ҷумҳурии Тоҷикистон 
муҳтaрaм Эмомaлӣ Рaҳмон дaр aрсaи ҷaҳонӣ 
муaррифӣ гaрдидa истодaaст.

Бо чунин ном дар Донишгоҳи давлатии Кӯлоб ба 
номи Абуабдуллоҳи Рӯдакӣ аксияи тарғиботи либоси 

миллӣ бо иштироки омӯзгорону донишҷуён мунтазам гу-
заронида мешавад

ҚАҲРАМОНИ БОКСИ ОСИЁ
Абубакр Муродзода-до-

нишҷӯи курси 4-уми факул-
тети тарбияи ҷисмонӣ ва 
омодагии дифои ҳарбии До-
нишгоҳи давлатии Кӯлоб ба 
номи Абуабдуллоҳи Рӯдакӣ 
нишони биринҷии  мусо-
биқаи қаҳрамонии бокси 
Осиёро миёни наврасону 
ҷавонон дар вазни (-60 кг) 
соҳиб шуд. 

Муборак бошад!
Ёдовар мешавем, ки вар-

зишгарони тоҷик дар му-
собиқаи қаҳрамонии бокси 
Осиё миёни наврасону ҷа-
вонон, ки аз 25-уми апрел то 
7-уми май дар шаҳри Осто-
наи Қазоқистон баргузор 
гардид, 7 медал (3 нишони 
нуқра ва 4 биринҷӣ) ба даст 
оварданд.

Ба иттилои Созмони бок-
си Осиё, дар мусобиқа миё-
ни наврасону ҷавонони то 
22-сола 397 варзишгар (130 
зан ва 267 мард) аз 25 кишвари қора ширкат 
карданд.

Ҳайати дастаи мунтахаби Тоҷикистонро 
дар ин мусобиқаи қитъавӣ 22 варзишгар - 11 
наврас ва 11 ҷавон – ташкил медод.

Дар мусобиқаи наврасони то 18-сола 
муштзанҳои мо ду медали нуқра, Муинхоҷа 
Муъминов дар вазни то 48 кило ва Руслан 
Ғафуров дар вазни то 63,5 кило сарфароз 
гаштанд. Дамир Мубайлихонов дар вазни то 

57 кило бо медали биринҷӣ мукофотонида 
шуд.

Дар мусобиқаи ҷавонони то 22-сола 
варзишгарони тоҷик як медали нуқра ва ду 
нишони биринҷӣ ба даст оварданд. Довуд 
Маҳкамов (-71 кг) медали нуқра, Хусравхон 
Раҳимов (-57 кг), Абубакр Муродзода (-60 
кг), инчунин Фотима Бегмуродова (-54 кг) 
дар миёни духтарон бо медалҳои биринҷӣ 
мукофотонида шуданд.

БОЗДИДИ ТАРБИЯТГИРАН-
ДАГОНИ КӮДАКИСТОНИ 
“СИТОРА” АЗ ОСОРХОНА

Дар пайравӣ аз сиёсати фарҳангпар-
варонаи Асосгузори сулҳу Ваҳдати миллӣ 
– Пешвои миллат, Президенти Ҷумҳурии 
Тоҷикистон муҳтарам Эмомалӣ Раҳмон 
ҷиҳати афзудани ҳисси хештаншиносӣ ва бе-
дор намудани эҳсоси ватандӯстӣ дар замири 
насли наврас санаи 14.05.2024 бо ташаббу-
си кӯдакистони “Ситора”-и назди Дониш-
гоҳи давлатии Кӯлоб ба номи Абуабдуллоҳи 

Рӯдакӣ тарбиятгиранданго-
ни кӯдакистон дар доираи 
нақшаи чорабиниҳо бахши-
да ба Рӯзи байналмилалии 
осорхонаҳо аз осорхонаи 
таъриху кишваршиносии 
2700-солагии Кӯлоб дидан 
намуданд.

Ҳангоми боздид кӯда-
кон аз осори ниёгон, бо-
зёфтҳои куҳани ҳунарҳои 
миллӣ, амсоли кулолгарӣ, 
заргарӣ, дуредгарӣ, таъри-
хи ниёгон ва ғайраҳо шино-
соӣ пайдо намуданд. 

Воқеан ҳам, чунин 
иқдом дар замони ҷаҳо-

нишавӣ бисёр ҳам муҳим буда, боздид аз 
лавҳаҳо ва ёдгориҳои таърихӣ ба кас ғизои 
маънавӣ дода, барои баланд гаштани ҳисси 
ватандӯстию меҳанпарастӣ замина мегузо-
рад. Ҷалби наврасону тарбиятгирандагони 
муассисаҳои томактабӣ низ дар ин мако-
ни фарҳангӣ аз аҳамияти бузург бархурдор 
буда, заминаи мусоидро ҷиҳати тарбияи ва-
тандӯстии онҳо фароҳам хоҳад овард.

БАРГУЗОРИИ КОНФРОНСИ 
ИЛМӢ-НАЗАРИЯВӢ

Санаи 16.05.2024 дар факул-
тети филологияи руси Донишгоҳи 
давлатии Кӯлоб ба номи Абуабдул-
лоҳи  Рӯдакӣ  бо ташаббуси кафед- 
раи адабиёти  хориҷӣ бо МТЗАР 
конфронси имӣ-назариявӣ дар 
мавзуи «Робитаҳои адабии шарқ 
ва ғарб» дар доираи амали намудан 
“Барномаи давлатии такмили таъ-
лим ва омӯзиши забонҳои русӣ ва 
англисӣ дар Ҷумҳурии Тоҷикистон 
барои давраи то соли 2030” баргу-
зор гардид.

Дар конфронс муовини ректор 
оид ба муносибатҳои байналми-
лалӣ, дотсент Шарофат Худой-
додова, декани факултет, номзади илмҳои 
филологӣ, дотсент Шарифзода Одинамо, 
мудири кафедраи адабиёти хориҷӣ бо МТ-
ЗАР, номзади илмҳои филологӣ Ғуломова 
Садбарг, номзади илмҳои педагогӣ, дотсент 
Раҳимова Савронбӣ, номзади илмҳои фило-
логӣ, дотсент Бобоқулов Ҷумахон, мудири 
кафедраи забони муосири рус, номзади илм-
ҳои филологӣ Нурматова Зарина ва дигар 
омӯзгорону донишҷӯён ширкат варзиданд.

Нахуст, мудири кафедраи адабиёти хо-
риҷӣ бо МТЗАР Ғуломова Садбарг сухан-
ронӣ намуда, конфронсро ҳусни оғоз бахшид. 

Сипас, декани факултет, дотсент Шариф-
зода Одинамо дар мавзуи “Луғатшиносӣ ва 
алоқаи он бо дигар фанҳои тадрисшаванда”, 
дотсент Шарофат Худойдодова дар мавзуи 
“Пушкин- мунақид ва публисист”, дотсент 
Бобоқулов Ҷумахон дар мавзуи “Аз таъ-
рихи робитаҳои адабиёти форсу-тоҷик бо 
адабиёти рус”, дотсент Раҳимова Савронбӣ 
дар мавзуи “Тарҷумаи асарҳои Шолохов ба 
забони тоҷикӣ” ва муаллими калони кафед- 
раи адабиёти хориҷӣ бо МТЗАР Ҳалимова 
Мавҷуда дар мавзуи “Хусусиятҳои тарҷумаи 
шеъри “Школник”-и Н.А. Некрасов ба забо-
ни тоҷикӣ” баромад карданд.

БАРГУЗОРИИ МУСОБИҚАИ 
ГӮШТИНИ МИЛЛӢ 

Рӯзи 18 май дар Донишгоҳи давлатии 
Кӯлоб ба номи Абуабдуллоҳи 
Рӯдакӣ бо ташаббуси шуъ-
баи ҷавонони донишгоҳ 
бахшида ба Рӯзи ҷа-
вонони Тоҷикис- 
тон мусобиқаи 
гӯштини миллӣ  
баргузор гар-
дид. 

Бояд ёдо-
вар шуд, ки ба 
андешаи мута-
хассисони соҳа, 
тамоми намуд- 
ҳои гӯштини дунё 
аз гӯштини миллии 
тоҷикӣ сарчашма меги-
рад. Имрӯз ҷашнҳои мардуми 
тоҷикро бе мусобиқа оид ба намудҳои 
гӯштини миллӣ тасаввур кардан ғайриимкон 
аст. Анъанаи мусобиқаи гӯштингирӣ тақри-
бан 3000 сол пеш пайдо шудааст. Аз рӯи анъ-
ана, пиронсолон бо рақобати худ гӯштинги-
риро оғоз карда, ба ин восита ба бозигарони 

ҷавон фотиҳа медоданд. Баъдан кӯдакон 
вориди майдон мешаванд, ҳатто 

бачаҳои 4-5-сола низ ме-
тавонанд дар ин гуна 

мусобиқот иштирок 
кунанд.

Дар мусо-
биқаи дониш-
гоҳии гушти-
ни миллӣ 
паҳлавонон- 
донишҷӯёни 
факултетҳои 

д о н и ш г о ҳ 
иштирок намуда, 

байни ҳам рақобат 
намуданд. Фазои му-

соиди тороли варзишӣ ва 
ташрифи зиёди донишҷӯён- 

мухлисони ин навъи фарҳанги миллӣ 
раванди мусобиқаро боз ҳам зебову диданӣ 
намуданд.

Бояд гуфт, ки аз ҷониби раёсати дониш-
гоҳ ба ғолибон дар вазъияти тантанавӣ туҳ-
фаҳои арзишманд тақдим карда шуд.

МУСОБИҚАИ ФУТБОЛИ  
ХУРД МИЁНИ ДОНИШҶӮЁН
Санаи 21-майи 

соли 2024 дар Дониш-
гоҳи давлатии Кӯлоб 
ба номи Абуабдуллоҳи 
Рӯдакӣ  бо ташаббу-
си факултети тарбияи 
ҷисмонӣ ва шуъбаи кор 
бо ҷавонон дар доираи 
чорабиниҳо бахши-
да ба Рӯзи ҷавонони 
Тоҷикистон ва Рӯзи 
ҷаҳонии футбол миёни 
донишҷӯёни донишгоҳ 
мусобиқаи варзишӣ 
оид ба футболи хурд 
барои дарёфти «Ҷоми 
ректори Донишгоҳи давлатии Кӯлоб ба номи 
Абуабдуллоҳи Рӯдакӣ» дар соли 2024 оғоз 
гардид.

Ҳадаф аз баргузории мусобиқаи мазкур 
ин, пеш аз ҳама, тарғибу ташвиқи сиёсати 
Ҳукумати Ҷумҳурии Тоҷикистон, ба вижа 
Асосгузори сулҳу ваҳдати миллӣ-Пешвои 
миллат, Президенти Ҷумҳурии Тоҷикистон 

муҳтарам Эмомалӣ Раҳмон дар самти руш-
ди соҳаи варзиш ва ҷонибдорӣ аз иқдоми 
байналмилалии Президенти Федератсияи 
футболи Тоҷикистон муҳтарам Рустам Эмо-
малӣ дар робита ба эълон гардидани 25 май 
ҳамчун Рӯзи ҷаҳонии футбол ва таҷлил аз 
Рӯзи ҷавонони Тоҷикистон, ки ҳамасола 23-
май дар ҷумҳурӣ ҷашн гирифта мешавад, ба 
ҳисоб меравад. 

Тоҷи сари ҷумла ҳунархост илм,
Қулфкушои ҳама дарҳост илм.  А. Ҷомӣ

ҲАВАСМАНДГАРДОНИИ 
ҒОЛИБОНИ ОЛИМПИАДА

ЭЪТИБОР НАДОРАД
Билети донишҷӯие, ки соли 2021 Донишгоҳи давлатии Кӯлоб ба номи Абуабдуллоҳи 

Рӯдакӣ ба донишҷӯи курси 1-уми факултети филологияи тоҷик ва журналистика Назаров 
Худобахш (таҳсилоти рӯзона) додааст бинобар сабаби гум шуданаш аз эътибор соқит дониста 
шавад.

******
Дафтарчаи имтиҳонотие, ки соли 2020 Донишгоҳи давлатии Кӯлоб ба номи Абуабдул-

лоҳи Рӯдакӣ ба донишҷӯи курси 4-уми факултети молиявию иқтисодӣ Хоҷаева Муатара (таҳ-
силоти рӯзона) додааст бинобар сабаби гум шуданаш аз эътибор соқит дониста шавад.

******
Дафтарчаи имтиҳонотие, ки соли 2020 Донишгоҳи давлатии Кӯлоб ба номи Абуабдул-

лоҳи Рӯдакӣ ба донишҷӯи курси 4-уми факултети молиявию иқтисодӣ Каримзода Мавлуда  
(таҳсилоти фосилавӣ) додааст бинобар сабаби гум шуданаш аз эътибор соқит дониста шавад.

Санаи 31.05.2024 дар Донишгоҳи дав-
латии Кӯлоб ба номи Абуабдуллоҳи Рӯдакӣ 
дар ҳошияи баргузории ҷаласаи Шурои 
олимон ғолибони даври ниҳоии Олимпиадаи 
донишҷӯёни муассисаҳои таҳсилоти олии 
касбии Ҷумҳурии Тоҷикистон аз ҷониби 
раёсати Донишгоҳ ҳавасманд гардонида 
шуданд. 

Дар ин робита фармоиши ректори 
донишгоҳ ба тасвиб расида, роҳбарони 
илмии донишҷӯёне, ки дар даври ниҳо-
ии Олимпиадаи донишҷӯёни муассисаҳои 
таҳсилоти олии касбии Ҷумҳурии 
Тоҷикистон иштирок намуда, ҷойҳои на-
моён ва ифтихориро ба даст оварданд, ба 
тариқи зерин: Яқубов Довуд-омӯзгори ка-
федраи забонҳои хориҷӣ ва методикаи таъ-
лими он, барои ишғоли ҷойи 1-ум, дар ҳаҷми 
2 маоши вазифавӣ; Муродова Гулчеҳра- 
дотсент, мудири кафедраи муносибатҳои 
байналмилалӣ ва Мазарифов Манучеҳр 
– дотсент, мудири кафедраи ҳуқуқшиносӣ, 
барои ишғоли ҷойи 2-юм, дар ҳаҷми  1 
маоши вазифавӣ;  Исуфов Дилшод-
дотсент, декани факултети химия ва био-
логия, Гадоев Шералӣ-дотсент мудири 
кафедраи география ва сайёҳӣ, Нурматова 
Зарина-дотсент, мудири кафедраи забони 
муосири рус, барои ишғоли ҷойи 3-юм, 
дар ҳаҷми 0,75 маоши вазифавӣ; Ғаюров 
Лоиқ-н.и.ф., мудири кафедраи фалсафа 
ва Ёрмадов Алишер-муаллими калони  
кафедраи фанҳои гуманитарӣ ва методикаи 
таълими он, барои иштироки фаъолонаи 
шогирдон дар ҳаҷми 0,5 маоши вазифавӣ 
ҳавасманд гардонида шуданд.

Инчунин донишҷӯёне, ки  дар 
даври ниҳоии Олимпиадаи донишҷӯёни 
муассисаҳои таҳсилоти олии касбии 
Ҷумҳурии Тоҷикистон иштирок намуда, 
ғолиб дониста шудаанд, дар шакли зерин: 
1 нафар барои ишғоли ҷойи аввал  дар 

ҳаҷми 10 стипендияи муқаррарӣ (Исоева 
Дилдода-донишҷӯи курси 3-юми факултети 
филологияи хориҷӣ, ихтисоси забони ан-
глисӣ-хитоӣ, аз фанни забони англисӣ);  
2 нафар барои ишғоли ҷойи дуюм дар 
ҳаҷми 7 стипендияи муқаррарӣ (Муродов 
Муҳаммадҷон-донишҷӯи курси 4-уми факул-
тети таърих, ҳуқуқ ва муносибатҳои байнал-
милалӣ, ихтисоси сиёсат ва идораи давлатӣ, 
аз фанни сиёсатшиносӣ, Раҳимов Насим-
донишҷӯи курси 2-юми факултети таърих, 
ҳуқуқ ва муносибатҳои байналмилалӣ, их-
тисоси идораи давлат ва ҳуқуқ, аз фанни 
ҳуқуқшиносӣ); 3 нафар барои ишғо-
ли ҷойи сеюм дар ҳаҷми 5 стипендияи 
муқаррарӣ (Ярбеков Самандар-донишҷӯи 
курси 4-уми факултети филологияи рус, 
ихтисоси забон ва адабиёти рус. Забон ва 
адабиёти тоҷик, аз фанни забони русӣ, 
Саймуртазои Комил-донишҷӯи курси 4-уми 
факултети химия ва биология, ихтисоси 
биология-экология, аз фанни биология-
экология, Мирзозода Насиба-донишҷӯи 

курси 3-юми факултети иқтисод ва идора, 
ихтисоси география, аз фанни география) 
ва 2 нафар барои иштироки фаъолона ва 
сазовор шудан ба Ифтихорномаи Вазорати 
маориф ва илм дар ҳаҷми 3 стипендияи 
муқаррарӣ (Талбов Абубакр - донишҷӯи 
курси 2-юми факултети филологияи хориҷӣ, 
ихтисоси забони англисӣ, аз фанни фалсафа, 
Мирзозода Шаҳноза - донишҷӯи курси 
1-уми факултети омӯзгорӣ ва фарҳанг, 
ихтисоси таҳсилоти ибтидоӣ бо иловаи 
забони русӣ, аз фанни педагогикаи умумӣ) 
ҳавасманд карда шуданд.

Ёдовар мешавем, ки дастаи олимпии 
Донишгоҳи давлатии Кӯлоб ба номи 
Абуабдуллоҳи Рӯдакӣ миёни дастаҳои 
муассисаҳои таҳсилоти олии касбии кишвар, 
дар бахши фанҳои гуманитарӣ, иқтисодию 
иҷтимоӣ ҷойи дуюмро касб намуд. 

ҲАМГИРОИИ ИЛМ БО ИСТЕҲСОЛОТ - ТАҚОЗОИ ЗАМОН

Таҳти чунин унвон 31 май дар Дониш-
гоҳи давлатии Кӯлоб ба номи Абуабдуллоҳи 
Рӯдакӣ дар ҳошияи суханронии Президен-
ти Ҷумҳурии Тоҷикистон, Пешвои миллат 
муҳтарам Эмомалӣ Раҳмон дар мулоқот бо 
аҳли илм ва маорифи мамлакат ҳамоиши ил-
мӣ-назариявии ҳайати олимону омӯзгорон 
баргузор гардид. 

Дар ҳамоиш ректори донишгоҳ, доктори 
илмҳои ҳуқуқшиносӣ, профессор Раҳмон 
Дилшод Сафарбек таассурот ва бардошти 
худро аз вохӯрии Пешвои миллат муҳтарам 
Эмомалӣ Раҳмон бо аҳли илм ва маорифи 
мамлакат баён дошта, иброз намуд, ки дар 
ин мулоқот натиҷаҳои мулоқоти қаблии 
Пешвои миллат бо аҳли зиё, ҳолати куну-
нии рушди илм ва дурнамои он, масъалаҳои 
баланд бардоштани сатҳи омӯзиши илмҳои 
табиӣ ва риёзӣ, ташаккули тафаккури тех-
никӣ, дастгирии ташаббусҳо дар самти их-
тироъкорӣ, инчунин сифат ва самаранокии 

тарбияи кадрҳои илмӣ 
дар мамлакат маври-
ди баррасӣ қарор дода 
шуд.

Иброз гардид, ки 
Сарвари давлат муҳта-
рам Эмомалӣ Раҳмон 
зимни суханронӣ на-
тиҷаҳои кори олимон-
ро дар солҳои соҳибис- 
тиқлолӣ таҳлили амиқ 
намуда, барои дарёфти 
роҳҳои ба талаботи за-
мон ҷавобгӯ сохтани 
илми ватанӣ ва хизмат 
кардани он дар роҳи 
рушду пешрафти дав-
лат дар назди ҳукумати 
кишвар ва сохторҳои 

марбута вазифаҳои мушаххас гузоштанд.
Ҳамчунин дар вохӯрӣ Президенти Тоҷи-

кистон муҳтарам Эмомалӣ Раҳмон дар ро-
бита ба беҳдошти сатҳу сифати таълим дар 
муассисаҳои олӣ ва миёна, ба замони муо-
сир мутобиқ сохтани соҳаи таълим ва дигар 
омилҳои пешбарандаи ҷомеа ба масъулин 
ва сохторҳои марбута дастуру супоришҳои 
мушаххас  дода, таъкид намуданд, ки ба 
масъалаи баланд бардоштани сатҳу сифати 
китобҳои дарсӣ диққати аввалиндараҷа дода 
шавад.

Дар идомаи кори ҳомоиш Холиқов Са-
фар - мудири кафедраи химия ва методикаи 
таълими он, номзади илмҳои химия, дотсент 
дар мавзуи “Нақши зиёиён дар рушди маъ-
навии миллат” ва Фатҳуллозода Абдухолиқ - 
декани факултети молиявию иқтисодӣ, ном-
зади илмҳои иқтисодӣ, дотсент дар мавзуи 
“Истифодаи самарабахши натиҷаи корҳои 

илмӣ-таҳқиқотӣ-омили муҳимми рушди 
устувори иқтисодӣ” маърӯзаҳои худро ироа 
намуданд.

Иштирокдорон зимни маърӯзаҳояшон 
аз сиёсати хирадмандонаи Пешвои муазза-
ми миллат муҳтарам Эмомалӣ Раҳмон дар 
соҳаи илму маориф ёдовар шуда, иброз на-

муданд, ки Ҳукумати Тоҷикистон илмро яке 
аз омилҳои асосии рушди кишвар ва оли-
монро захираи бузурги зеҳнии ҷомеа донис- 
та, бо мақсади пешрафти ҳамаҷонибаи он 
ва беҳтар гардонидани шароити иҷтимоии 
кормандони соҳаи илм ҳамаи имкониятро 

муҳайё намудааст.
Аз ин рӯ, олимону донишмандон ва 

аҳли зиёи мамлакат, хосатан омӯзгорону 
кормандони Донишгоҳи давлатии Кӯлобро 
мебояд, ки ҷавобан ба дастгириву ғамхо-
риҳои Пешвои маҳбуби миллат муҳтарам 
Эмомалӣ Раҳмон барои иҷрои рисолати худ 

дар назди миллату давлат бо садоқати балан-
ди ватандӯстӣ  фаъолият намуда, дар ҳифзи 
дастовардҳои истиқлол, муқаддасоти миллӣ, 
таҳкими хотираи таърихиву фарҳангии мил-
лати тоҷик ва муаррифии шоистаи Ватани 
азизамон-Тоҷикистон саҳм гузоранд.

ТАШАККУЛИ “ИҚТИСОДИ САБЗ”-
ҲАМЧУН ОМИЛИ РУШДИ УСТУВОР

Бо чунин ном санаи 22.05.2024 дар До-
нишгоҳи давлатии Кӯлоб ба номи Абуаб-
дуллоҳи Рӯдакӣ бо ташаббуси факултети 
иқтисод ва идора конфронси ҷумҳуриявии 
илмӣ-назариявӣ баргузор гардид.

Дар ҷаласаи ифтитоҳӣ муовини ректор 
оид ба илм ва инноватсия,  дотсент 
Рафиев Сафархон, садорати факултет, 
ҳайати профессорону устодони дониш-
гоҳҳои мухталифи кишвар ва омӯзго-
рону донишҷӯёни донишгоҳ иштирок 
намуданд.

Кори конфронс бо сухани ифтитоҳии  
муовини ректор оид ба илм ва инноват-
сия, дотсент Рафиев Сафархон оғоз гар-
дида дар идома доктори илмҳои иқти-
содӣ, профессор Раҳимзода Ҳисайн дар 
мавзуи “Иқтисоди сабз”-и Тоҷикистон: 
роҳҳои ташаккул ва дурнамои рушд”, 
номзади илмҳои иқтисодӣ, дотсен-
ти Донишгоҳи миллии Тоҷикистон Тағоев 
Ҷумъахон дар мавзуи “Коркарди маҳсулоти 
кишоварзӣ: вазъият ва сармоягузорӣ”, ном-
зади илмҳои иқтисодӣ, дотсенти Донишгоҳи 
байналмилалии сайёҳӣ ва соҳибкории Тоҷи-
кистон Бобоев Алимурод дар мавзуи “Рушди 
иқтисоди сабз - омили муҳими татбиқи ҳа-
дафҳои стратегии Ҷумҳурии Тоҷикистон” ва 
номзади илмҳои иқтисодӣ, муаллими калони 
кафедраи менеҷмент ва маркетинг Сафарова 
Муборак  дар мавзуи “Консепсияи иқтисоди 
сабз: моҳият ва мафҳумҳо” маърӯзаҳои худ-
ро ироа намуданд. 

Дар бахши музокирот декани фа-
култети иқтисод ва идора, номзади илм-

ҳои иқтисодӣ, дотсент Расулова Лут-
фия ва номзади илмҳои кимиё, дотсент 
мудири кафедраи химия ва методикаи таъ-
лими он Холиқов Сафар баромад намуданд. 
Баромадкунандагон зикр доштанд, ки 
«Стратегияи рушди «Иқтисоди сабз» 

дар Ҷумҳурии Тоҷикистон барои солҳои 
2023-2037» бо мақсади рушди «Иқтисо-
ди сабз», мутобиқшавӣ ба тағйирёбии иқ-
лим, кам кардани партовҳои газҳои гул-
хонаӣ, истифодаи самараноки захираҳои 
табиӣ ва ҷалби сармояю технологияҳои 
каммасраф қабул гардида, дар 15 соли 
минбаъда мавриди татбиқ қарор мегирад. 
Маҷмуаи мақолаҳои илмии конфронс, ки 
бо дастгирии Раёсати донишгоҳ ба нашр 
расонида шуд, беш аз 70 мақолаи олимону 
муҳаққиқонро бобати бахшҳои гуногуни 
рушди “Иқтисоди сабз”, ҷиҳати расидан ба 
ҳадафи чоруми миллӣ-саноатикунонии бо-
суръати мамлакат дар бар мегирад.

ТАЪЗИЯ
Раёсат ва ҳайати кормандони Донишгоҳи давлатии Кӯлоб ба номи Абуабдуллоҳи 

Рӯдакӣ ба муовини ректор оид ба муносибатҳои байналмилалӣ, номзади илми филоло-
гия, дотсент-Худойдодова Шарофат, бинобар сабаби даргузашти ПАДАРИ БУЗУРГВО-
РАШОН ҳамдардии амиқ баён намуда, ба пайвандону наздикон дар таҳаммули дарди 
фироқ неруву шикебоӣ мехоҳанд.

Рӯҳу равони марҳум шоду манзили охираташ обод бод!

Ба дониш шавад кори гетӣ басоз,
Зи  бедонишӣ кор гардад дароз.  Биноӣ

Ғамхорӣ нисбат ба кӯдакону наврасон 
ҳамеша дар мадди назари Ҳукумати 
Ҷумҳурии Тоҷикистон ва Асосгузори сулҳу 
ваҳдати миллӣ, Пешвои миллат, Президенти 
Ҷумҳурии Тоҷикистон Эмомалӣ Раҳмон 
қарор дошта, яке аз самтҳои муҳимми 
сиёсати давлату ҳукумат ба шумор меравад. 
Ин сиёсати Пешвои миллат, Президенти 
Ҷумҳурии Тоҷикистон Эмомалӣ Раҳмон аз 
инсондӯстӣ ва ҳисси масъулият доштани 
эшон нисбат ба кӯдакон дарак медиҳад.

Дар воқеъ, кӯдакон азизтарин, 
дӯстдоштарин, хушҳолтарин фариштаҳои 
зиндагӣ, муъҷизаи Худованд, зебу зиннати 
рӯзгор, бахту саодати ҳар як падару модар 
мебошанд. Зиндагӣ бе вуҷуди онҳо, суханони 
нарму ширину меҳру муҳаббати онҳо, шӯру 
ғавғои ҳамешагии онҳо ҳеҷ маъное надорад.

Иди онҳо низ мисли худашон зебову 
дӯстдоштанист ва мисли ҳар як идҳои 
дигар таърихи худро дорад. Ҳанӯз соли 
1925 дар анҷумани ҷаҳонии вазъи кӯдак 
дар шаҳри Женеваи Швейтсария кӯдаконро 
осебпазиртарин табақаи ҷомеа ҳисобида, 
доир ба баргузории ин ҷашн қарор қабул 
карда буданд.

Соли 1949 баъди ба анҷом расидани ҶБВ 
дар конгресси занон, ки дар шаҳри Париж 
баргузор шуд, вазъи мушкилоти саломатии 

кӯдакон ва беҳбудӣ дар ҳаёти онон баррасӣ 
карда шуд. Дар ин конгресс занон иброз 
намуданд, ки роҳи ягонаи ҳаёти осоиштаи 
кӯдакон ин сулҳи саросарӣ дар ҷаҳон аст. Ин 
масъала худи ҳамон сол дар шаҳри Москва 
дар сессияи Анҷумани Шурои федератсияи 
байналмилалии демократии занон  ёдрас 
гардид.   

 Ҳамин тавр, аввалин бор Рӯзи ҳифзи 
ҷаҳонии кӯдакон соли 1950 дар 51 кишвари 
ҷаҳон таҷлил гардид.

Ногуфта намонад, ки Рӯзи 
байналмилалии ҳифзи кӯдакон парчами 
хешро дорад, ки он ранги сабз аст ва 
рамзи рушд, ҳамоҳангӣ, тароват ва 
ҳосилхезӣ мебошад.  Ҷуссаҳои одамчаҳои 
хурд дар парчам рамзи гуногунрангӣ ва 
таҳаммулпазирӣ буда, аломати Замин дар 
марказ рамзи хонаи умумии ҳамаи мо будан 
аст.

Созмони Милали Муттаҳид низ 
конгресси занон дар шаҳри Париж ва Шурои 
федератсияи байналмилалии демократии 
занон дар шаҳри Москваро дастгирӣ намуда, 
ҷонибдории худро барои ҳифзи ҳуқуқҳои 
кӯдакон ва баргузории ин ҷашн эълон 
намуд, ҳамчунон СММ эълон дошт, ки барои 
ҳуқуқҳои кӯдакон як қатор чораҳои заруриро 
хоҳад андешид, ки яке аз онҳо Конвенсияи 

ҳуқуқи кӯдак ба шумор меравад.
Созмони Милали Муттаҳид соли 1989 

Конвенсияи ҳуқуқи кӯдакро қабул кард. Ин 
нуктаи кулминатсионие буд, ки инсоният 
тӯли 70 сол барои он кӯшиш намуд. Аз 
таърихи 2 сентябри соли 1990 Конвенсияи 
мазкур ҳукми амал пайдо кард.

Тибқи тавсияи КҲК ҳимояи ҳуқуқи 
кӯдак бояд дар ҳамаи мамлакатҳои ҷаҳон 
риоя гардад. Дар асоси ин ҳуҷҷат ҳамаи 
онҳое, ки то ба синни 18 нарасидаанд, кӯдак 
ҳисобида мешаванд ва “ҳамаи кӯдакон 
новобаста аз ҷинс, синну сол, эътиқоди динӣ 
ва ранги пӯст баробарҳуқуқанд”.

Конвенсия нахустин ҳуҷҷати 
байналмилалии ҳатмии юридикие мебошад, 
ки доираи васеи ҳуқуқҳои инсон–ҳуқуқҳои 
шаҳрвандӣ, сиёсӣ, иқтисодӣ, иҷтимоӣ ва 
фарҳангиро фаро гирифтааст.

Тибқи моддаи 23 ин ҳуҷҷат кӯдакони 
имконияташон маҳдуд низ баробар ба 
кӯдакони дигар ҳуқуқ ба ҳаёт, саломатӣ, 
таҳсил, ворид шудан ба ҷомеа ва зиндагии 
осоиштаро доранд.

Тоҷикистон аз аввалин кишварҳое 
мебошад, ки баъди ба даст овардани 
истиқлолият соли 1993 Конвенсияи ҳуқуқи 
кӯдакро ба тавсиб расонид ва уҳдадориҳои 
худро барои насли ҷавон ҳамчун ояндаи 
дурахшони кишвар нишон дод.

Баъди ба даст овардани Истиқлолияти 
давлатӣ аз ҷониби Ҳукумати Ҷумҳурии 
Тоҷикистон ва сарвари давлат Эмомалӣ 
Раҳмон ба ҳаёти пурсамари кӯдакон ва 
инкишофи таҳсилоти томактабӣ низ диққати 
ҷиддӣ дода шуд, зеро таҳсилоти томактабӣ 
асоси системаи тарбия буда, маҳз дар ҳамин 
давра шахсияти кӯдак ташаккул меёбад, 
хотира, тафаккур ва идрокаш фаъолона 
инкишоф меёбад, кӯдак сухан гуфтан ва 
бо одамон муомила карданро ёд мегирад, 
малакаҳои нав ва мустақилиятро меомӯзад, 
ба мактаб тез мутобиқ мешавад.  

Ҳадафи асосии таҷлили Рӯзи кӯдакон 
ҷалби таваҷҷуҳи ҷомеа ба мушкилоти 
воқеии кӯдакон мебошад, зеро ҳанӯз дар 
дунё теъдоди зиёди кӯдакон ба мушкилоти 
ҷиддии иқтисодиву иҷтимоӣ дучор 
мегарданд ва на ҳамаи онҳо зиндагии 
шоиста доранд.

Таҷлили ин рӯз барои ҷомеа як ёдоварии 
ҷиддист барои ҳифзи ҳар як кӯдак, хушбахт, 
солим, боодоб, масъулиятшинос, ватандӯст 
ва бомуҳаббат ба воя расидани онҳо, зеро 
тибқи маълумоти Хазинаи кӯдакони СММ 
дар ҷаҳон беш аз нисфи ноболиғон дар 

хонаводаҳое умр ба сар мебаранд, ки дар 
онҳо хушунати ҷисмониву равонӣ ҷой дорад.

Ҳамарӯза дар ҷаҳон аз даҳ кӯдак як 
нафар дучори озори калонсолон мегардад. 
Кӯдакон дар кишварҳои гуногун бо 
мушкилоти гуногун рӯ ба рӯ мешаванд. Дар 
баъзе кишварҳои Осиёву Африқо кӯдакон 
зери таҳдиди гуруснагӣ, бемориҳои сироятӣ, 
бесаводӣ ва задухӯрдҳои низомӣ қарор 
доранд. Шумораи фавти кӯдакон дар ин 
кишварҳо нисбат ба мамлакатҳои пешрафта 
ду баробар зиёд аст ва беш аз 140 миллион 
нафар кӯдакон, ки аз нисф зиёди онҳоро 
духтарон ташкил мекунанд, аз муассисаҳои 
томактабӣ ва таълимӣ дур мондаанд.  

Кӯдакон дар бархе аз мамлакатҳо аз 
гуруснагӣ, набудани кормандони тиб ва 
норасоии доруворӣ аз дунё чашм мепӯшанд.

Зиёда аз 90 фоизи бемории ВИЧ/СПИД 
аз модар ба кӯдак ҳангоми таваллуд ва 
додани шир мегузарад, аз рӯи маълумот дар 
ҷаҳон ҳар сол 1400 нафар кӯдакон ба  ин 
беморӣ сироят мешаванд ва аксари онҳо як 
сол ҳам умр намебинанд.

Дар Африқо ҳар 45 сония як кӯдак аз 
бемории вараҷа мефавтад. Вараҷа сабаби 
асосии марги кӯдакони то 5-сола дар ин 
минтақа мебошад. То соли 2023 беш аз 30 
миллион кӯдакон дар 15 кишвари дунё аз 
норасоии ғизо ва камғизогии шадид азият 
мекашанд (8 млн. нафар мефавтанд). Цюй 
Дунъюй, директори генералии Созмони 
озуқа ва кишоварзии СММ (ФАО), бар ин 
назар аст, ки вазъ дар соли 2024 боз ҳам 
бадтар мешавад.

Бар асоси далелҳои ТУТ ҳар сол дар 
саросари ҷаҳон тақрибан 7,6 миллион 
кӯдакони то 5-сола мефавтанд, ки ба ҳар як 
соат қариб 900 нафар рост меояд. Хавфи аз 
ҳама бештари марг ба моҳҳои аввали ҳаёти 
кӯдак рост меояд.

Мувофиқи маълумоти СММ дар баъзе 
кишварҳо аз меҳнати кӯдакони аз панҷсола 
боло ройгон истифода бурда онҳоро 
истисмор мекунанд, ки ин тақрибан 160 
миллион нафар кӯдак дар саросари ҷаҳон 
мебошад.

Мо ин далелҳоро нисбат ба вазъи 
кӯдакон дар саросари дунё оварда умед бар 
он мебандем, ки ақли солим ба кор ояд ва ин 
мушкилот аз ҳаёти кӯдакони сайёраи азизи 
мо-хонаи ягонаи мо, бартараф карда шавад.

Ноҳираи Ҳақназар-ассистенти 
кафедраи таҳсилоти томактабӣ ва 

кори иҷтимоӣ

МУЪҶИЗАҲОИ ЗИНДАГӢ
(бахшида ба рӯзи байналмилалии ҳифзи кӯдакон)

ИҚТИСОДИЁТИ САБЗ ВА ТАЪМИНИ ИСТИҚЛОЛИЯТИ ЭНЕРГЕТИКӢ
Иқтисоди сабз иқтисодиётест, ки сатҳи 

зиндагии мардумро бидуни хатари наслҳои 
оянда ё хароб кардани муҳити зист таъмин 
мекунад. 

Доираи ҳадафҳои иқтисоди сабз бо рушди 
фарогир аз нигоҳи идоракунии оқилонаи 
муҳити зист, кам кардани манбаъҳои 
карбогидридҳо, кам кардани партовҳои 
атмосфера ва нигоҳдории экосистема 
муайян карда мешавад. Ин иқтисодиёт ба 
партовҳои ками газҳои гулхонаӣ, истифодаи 
самараноки захираҳои табиӣ ва энергетикӣ 
ва истифодаи манбаъҳои барқароршавандаи 
энергия нигаронида шудааст.

Имрӯзҳо яке аз проблемаҳои асосие, ки 
ҷомеаи ҷаҳониро ба ташвиш овардааст ва 
тамоми кишварҳо маҳз дар ин самт заҳмату 
талошҳои зиёд доранд, ин ҳам бошад 
тавлиди энергия ва ё қувваи барқ тавассути 
нерӯгоҳҳои атомӣ ва ангиштӣ мебошад. 
Зеро дастрасии энергия бо роҳҳои болозикр 
боиси вайрон гардидани экосистема гардида, 
дар афзоиш ёфтани партоби газҳои гулхонаӣ 
ба атмосфера мусоидат мекунанд. Кишвари 
мо имконияти мусоид баҳри тавлиди 
энергияи сабз тавассути сохта ба истифода 
додани нерӯгоҳҳои барқи обиро дорад. 
Нерӯгоҳҳои барқи обӣ на танҳо дар тавлиди 
энергияи сабз, балки дар маҷмуъ дар рушди 
иқтисодиёти сабз барои кишвари мо нақши 
калидӣ дорад.

Ба ақидаи коршиносони соҳа, бо 
дарназардошти бартариҳои иқтисоди сабз 
нақши он дар ноил шудан ба рушди устувор 
инкорнопазир аст, зеро он ҳифзи муҳити 
зистро таъмин мекунад, ҷойҳои нави корӣ 
таъсис медиҳад, сатҳи зиндагии мардумро 
беҳтар мекунад ва инчунин ба пешрафти 
инноватсионӣ мусоидат мекунад. Бояд гуфт, 
ки чунин иқтисод ҳамкории ҳамаи тарафҳои 
манфиатдорро тақозо мекунад, ки аз ҷумла 
давлат, соҳибкорӣ, ҷамъиятӣ ва ғайра 
иборат аст. Фақат дар сурати ҳамкории ҳар 
як ташкилот дар ин самт мо метавонем дар 

бораи татбиқи бомуваффақият ва гузаштан 
ба рушди устувор бо дилпурӣ суҳбат кунем. 

Ҳануз аз соли 2008 аз ҷониби СММ 
Ташаббуси “Иқтисоди сабз” (Green 
Economy Initiative) эълон карда шуд, ки яке 
аз мақсадҳои асосии он дастрасии аҳолии 
ҷаҳон ба энергияи аз ҷиҳати экологӣ тоза ва 
манбаъҳои таҷдидшавандаи энергия маҳсуб 
меёфт. Ҷумҳурии Тоҷикистон низ дар 
асоси Стратегияи миллии рушди Ҷумҳурии 
Тоҷикистон барои давраи то соли 2030 
масоили вобаста ба рушди иқтисоди сабзро 
дар доираи ҳадафҳои стратегӣ пешбинӣ 
намуда, ниҳоят дар асоси қарори Ҳукумати 
Ҷумҳурии Тоҷикистон аз 30 сентябри 
соли 2022, таҳти №482 Стратегияи рушди 
иқтисоди «сабз» дар Ҷумҳурии Тоҷикистон 
барои солҳои 2023-2037-ро қабул намуд, ки 
ҳоло мавриди амал қарор дорад. 

Дурнамои дарозмуддати рушди 
иқтисоди сабз дар Ҷумҳурии Тоҷикистон 
тибқи Стратегияи рушди иқтисоди «сабз» 
дар Ҷумҳурии Тоҷикистон барои солҳои 
2023-2037 чунин пешбинӣ гардидааст: 
“Бо татбиқи иқтисоди «сабз» Тоҷикистон 
метавонад мавқеи пешсафро дар 
истифодабарии иқтидорҳои тавлиди нерӯи 
барқ аз сарчашмаҳои барқароршаванда 
дар ҷаҳон ишғол намояд, ҳамчунин ба 
содироткунандаи азими қувваи барқ дар 
минтақа, истеҳсолкунандаи неруи барқ аз 
дигар манбаъҳои барқароршавандаи энергия 
(офтоб, бод ва ғайра), истеҳсолкунанда ва 
содироткунандаи маҳсулоти кишоварзии 
аз ҷиҳати экологии тоза (органикӣ) шуда, 
ба қатори давлатҳои ками хориҷкунандаи 
газҳои гулхонаӣ (карбон) ва аз ҷиҳати 
сайёҳии экологӣ рушдёфта ворид гардад”.

Раванди пешрафти иқтисоди «сабз» 
идомаи мантиқии рушди устувор буда, дар 
фарқият аз охирин ҳамбастагии унсурҳои 
рушди иқтисодӣ ва устувории экологиро 
инъикос менамояд. Ташаббуси иқтисоди 
«сабз» ба се принсипи асосӣ такя мекунад: 

истифодаи механизмҳои бозоргонӣ барои ба 
даст овардани рушди устувор, нигоҳдории 
сармояи табиӣ дар сатҳи милливу 
байналмилалӣ ва таъмини шуғли аҳолӣ 
аз ҳисоби ташкил кардани ҷойҳои кории 
«сабз».

Илова бар ин дар Барномаи 
миёнамӯҳлати рушди Ҷумҳурии Тоҷикистон 
барои давраи солҳои 2021-2025 (қарори ҲҶТ 
аз 30.04.2021, №168) қайд гардидааст, ки “...
дар ояндаи наздик Тоҷикистон метавонад 
бо истифода аз иқтидорҳои тавлиди неруи 
барқ аз сарчашмаҳои барқароршаванда дар 
ҷаҳон мавқеи чорумро ишғол намояд ва ба 
содироткунандаи азими қувваи барқ дар 
минтақа табдил ёбад”.

Дар баробари ин Пешвои миллат дар 
Паёми худ ба Маҷлиси Олӣ соли 2017 
қайд намуданд, ки «...Тоҷикистон дар 
арсаи байналмилалӣ яке аз кишварҳои 
татбиқкунандаи «Иқтисодиёти сабз» маҳсуб 
ёфта, аз лиҳози истифодаи манбаъҳои 
таҷдидшавандаи энергия дар қатори шаш 
мамлакати пешсафи сайёра қарор дорад, 
зеро 98 фоизи барқ тавассути нерўгоҳҳои 

барқи обӣ истеҳсол мешавад». 
Рушди иқтисодиёти сабз дар Ҷумҳурии 

Тоҷикистон марҳилаи муайянеро аз сар 
мегузаронад, ки бо набудани таҷриба дар ин 
самт, таваҷҷуҳи пасти аҳолӣ, маблағгузории 
нокифоя ва ғайра алоқаманд аст. Сарфи 

назар аз мавҷудияти мушкилоти ҷиддӣ, ин 
соҳа ба шарофати муносибати маҷмўӣ ба 
ҳалли масъалаҳои пешомада паёмадҳои 
рушд дорад. Пурра сохта мавриди амал 
қарор додани нерӯгоҳҳои барқи обии 
сохтамешуда дар робита ба иқтисодиёти 
сабз ва рушди устувор ба тадриҷан рафъи 
як қатор мушкилоти мавҷуда дар минтақа 
мусоидат мекунанд. Аммо бояд гуфт, ки 
масъалаҳои иқтисоди сабз барои ҷомеаи 
ҷаҳонӣ хеле муҳим буда, зарур аст, ки дар 
ин самт таҳқиқоти илмӣ бештар гузаронида 
шуда, роҳҳо ва усулҳои беҳтари расидан ба 
иқтисодиёти сабз муайян карда шаванд.

Шамсова Ҳидоятбону – донишҷӯи 
курси 2-юми таълими рӯзонаи 

факултети молиявию иқтисодӣ, 
ихтисоси кори бонкӣ

Даъво макун, ки бартарам аз дигарон ба илм,
Чун кибр кардӣ, аз ҳама нодон фурӯтарӣ. Саъдӣ

КОСТАШАВИИ ПАЙВАНДҲОИ ОИЛАВӢ 
(САБАБҲО ВА ОҚИБАТҲО)

Оила пояи ҷомеа, калиди субот ва 
шукуфоӣ мебошад. Бо вуҷуди ин, дар 
ҷаҳони муосир сустшавии робитаҳои оилавӣ 
бештар мушоҳида мешавад. Ин дар зери 
таъсири сабабҳои гуногун ба амал меояд, ки 
боиси оқибатҳои вазнин барои тамоми аъзои 
он мегардад. Суст шудани робитаҳои оилавӣ 
мушкилоти мураккабест, ки диққати махсус 
ва ҷустуҷӯи роҳҳои мустаҳкам намудани 
онҳоро талаб мекунад.

Яке аз сабабҳои асосии заиф шудани 
робитаҳои оилавӣ зиндагии муосири 
фанноварист. Дастрасии беохир ба Интернет, 
шабакаҳои иҷтимоӣ, фароғати зиёд ва 
имкониятҳои худшиносӣ дар муносибатҳои 
оилавӣ таъсири манфии доимӣ мегузоранд. 
Аъзоёни оила вақти бештарро дар назди 
экранҳои гаҷет гузаронида, ба муоширати 
воқеӣ бартарӣ намедиҳанд. Ин дар байни 
наздикон монеаҳо ва бегонагӣ ба вуҷуд 
оварда, набуди муошират ва ҳамдигарфаҳмӣ 
боиси бад шудани мушкилот ва вайрон 
шудани муносибатҳои оилавӣ мегардад.

Сабаби дигари суст шудани равобити 
хонаводагӣ шароити муосири кор аст. 
Афзоиши сарбории кор, майлу хохиши 
болоравии мансаб ва некуаҳволии моддӣ ба 
он оварда мерасонад, ки оила худро дар паси 
худ мебинад. Аъзоёни оила барои муошират 
ва таваҷҷуҳ ба ҳамдигар вақти кофӣ 
надоранд. Ин боиси эҳсоси танҳоӣ, нофаҳмӣ 
ва ноумедӣ мегардад. Ҳар як узви оила ба 
зиндагии худ шурӯъ мекунад ва фаромӯш 
мекунад, ки танҳо тавассути робитаҳои 
оилавӣ хушбахтӣ ва ҳамоҳангии ҳақиқӣ ба 
даст оварда мешавад.

Суст шудани робитаҳои оилавӣ барои 
ҳамаи аъзои он оқибатҳои ҷиддӣ дорад. 
Аввалин шуда кӯдаконе ҳастанд, ки кума-
ки зарурии эҳсосӣ ва равониро намегиранд. 
Онҳо осебпазиртар мешаванд, мушкилоти 
муошират ва мутобиқшавӣ доранд. Барои 
шарикони калонсол, набудани дастгирӣ 
ва ҳамдигарфаҳмӣ дар оила боиси эҳсоси 
бадбахтӣ, норозигӣ ва стресс мегардад.

Бо вуҷуди ин, роҳҳои мустаҳкам 
кардани риштаҳои оилавӣ ва рафъи 
риштаҳои сустшавӣ вуҷуд доранд. Якҷоя 
вақт гузаронидан, ба корҳои оилавӣ 
машғул шудан, анъанаҳои оилавӣ бунёд 
кардан муфид аст. Барои бартараф кардани 
ихтилофҳо ва мушкилоти шахсӣ, муҳим 
аст, ки якдигарро гӯш кунед, пурсабр бошед 
ва муносибатҳои боэътимод бунёд кунед. 
Ҳамаи ин омилҳо ба таҳкими робитаҳои 
оилавӣ ва фароҳам овардани фазои мусоид 
дар оила мусоидат мекунанд.

Сабабҳои суст шудани робитаҳои 
оилавӣ

Тағйироти иҷтимоӣ ва тағйирёбии 
арзишҳо яке аз сабабҳои асосии суст шудани 
робитаҳои оилавӣ мебошад. Дар ҷомеаи 
муосир арзишҳо ва анъанаҳои оилавӣ 
аҳамияти худро гум мекунанд, ки метавонад 
боиси вайрон шудани муносибатҳои оилавӣ 
гардад.

Фишори молиявӣ низ ба робитаҳои 
оилавӣ таъсири ҷиддӣ мерасонад. Аксар 

вақт ҷуфти оиладор бо мушкилоти молӣ 
рӯбарӯ мешаванд, ки боиси ташаннуҷ ва 
муноқишаҳо дар оила мегардад.

Муноқишаҳои оилавӣ, хоҳ ихтилофи 
байни ҳамсарон ва хоҳ мушкилот бо 
фарзандон, метавонанд боиси заиф шудани 

робитаҳои оилавӣ шаванд. Муноқишаҳо 
метавонанд бо мурури замон зиёд шаванд 
ва дар ниҳоят ба вайроншавии оила оварда 
расонанд.

Технологияҳои муосир, аз қабили 
шабакаҳои иҷтимоӣ ва барномаҳои мобилӣ 
метавонанд вақт ва таваҷҷуҳи оиларо ба 
ҳамдигар дур кунанд. Одати пайваста 
“онлайн” будан метавонад аҳамияти 
муоширати шахсӣ ва таҳкими робитаҳои 
оилавиро коҳиш диҳад.

Набудани муошират боз як сабаби 
маъмулии заиф шудани робитаҳои оилавӣ 
мебошад. Тағйирёбии босуръати тарзи 
зиндагӣ ва сатҳи баланди стресс метавонад 
ба дурӣ ва нофаҳмӣ байни ҳамсарон оварда 
расонад.

Оқибатҳои суст шудани робитаҳои 
оилавӣ

Суст шудани робитахои оилавӣ ҳам 
барои худи оилаҳо ва ҳам барои тамоми 
ҷамъият оқибатҳои ҷиддӣ дорад. Инҳоянд 
баъзе аз оқибатҳои муҳиме, ки метавонанд 
ба амал оянд:

Вайроншавии оила. Суст шудани 
робитаҳои оилавӣ метавонад боиси 
талоқ ё шикастани муносибатҳои байни 
ҳамсарон гардад. Ин метавонад барои 
ҳамаи аъзоёни оила, махсусан кӯдаконе, ки 
фишори эмотсионалӣ ва равониро аз сар 
мегузаронанд, осебпазир бошад.

Бад шудани инкишофи кӯдак. Вақте ки 
робитаҳои оилавӣ заиф мешаванд, кӯдакон 
метавонанд аз набудани субот ва дастгирӣ 
азоб кашанд, ки барои рушди ҳамаҷонибаи 
онҳо хеле муҳиманд. Ин метавонад ба 
мушкилоти рафтор, мушкилоти омӯзиш ва 
мушкилоти эмотсионалӣ оварда расонад.

Афзоиши мушкилоти иҷтимоӣ. 
Вақте ки оилаҳо вайрон мешаванд ё заиф 
мешаванд, ин метавонад боиси ба танҳоӣ 
зиндагӣ кардани шумораи бештари одамон, 
фақр ва бесарпаноҳӣ гардад. Чунин 
проблемаҳои иҷтимоӣ ба тамоми ҷамъият 

таъсири манфӣ мерасонанд.
Мушкилоти эмотсионалӣ ва равонӣ. 

Суст шудани робитаҳои оилавӣ метавонад 
ба эҳсоси танҳоӣ, изтироб, афсурдагӣ ва 
дигар мушкилоти эмотсионалӣ ва равонӣ 
оварда расонад. Набудани дастгирӣ ва 
фаҳмиши наздикон метавонад ба саломатии 
рӯҳӣ таъсири ҷиддӣ расонад.

Бад шудани саломатии ҷисмонӣ. Паст 
шудани робитаҳои оилавӣ метавонад ба 
саломатии ҷисмонии одамон аз афзоиши 
фишор, набудани дастгирӣ ва муҳити 
номусоиди оила таъсир расонад. Ин 
метавонад боиси заиф шудани системаи 
масуният гардад, ки хатари инкишофи 
бемориҳои дилу раг ва дигар мушкилоти 
саломатиро зиёд кунад.

Умуман, суст шудани робитаҳои оилавӣ 
доираи васеи оқибатҳои манфӣ дорад. Аз 
ин рӯ, ба таҳкими муносибатҳои оилавӣ ва 
фароҳам овардани шароит барои пойдору 
оромии онҳо аҳамият додан зарур аст.

Роҳҳои таҳкими робитаҳои оилавӣ
Вақти муошират. Ҳамчун оила якҷоя 

вақт гузаронед. Ин метавонад як зиёфати 
оилавӣ, сайругашт, бозиҳо ё танҳо сӯҳбат 
бошад. Ба ҳамдигар имконият диҳед, ки 
шодӣ ва мушкилотро мубодила кунед. 
Муошират асоси таҳкими муносибатҳост.

Эътимод ва эҳтиром. Дар оила бояд ба 
якдигар эътимод ва эҳтиром вуҷуддошта 
бошад. Ин ростқавлӣ, ошкоро ва дастгириро 
дар бар мегирад. Ба ақида ва эҳсосоти дигар 
аъзоёни оила эҳтиром гузоред.

Ҳадафҳо ва манфиатҳои муштарак. 
Эҷоди ҳадафҳо ва манфиатҳои муштарак, 
ки ба таҳкими робитаҳои оилавӣ мусоидат 
мекунанд. Шумо метавонед як маҳфил 
интихоб кунед, бозӣ кунед ё дар лоиҳаҳои 

оилавӣ иштирок кунед. Ин ба ҳамаи 
аъзоёни оила кумак мекунад, ки ба ҳамдигар 
наздиктар шаванд.

Муоширати мунтазам. Барои сӯҳбат, 
муҳокимаи мавзуъҳои муҳим ва ҳалли 
низоъҳо вақт ҷудо кунед. Қоидаеро муқаррар 
кунед, ки ҳама фикру ҳиссиёти худро 
баён кунанд. Ин барои пешгирӣ кардани 
нофаҳмиҳо ва ҷанҷолҳо кумак мекунад.

Дастгирӣ ва ёрии хамдигарӣ. Ба 
хамдигар ёрӣ расондан ва дар лаҳзаҳои 
душвор такягоҳ будан муҳим аст. 
Масъулиятҳоро тақсим кунед, ба дигарон 
ғамхорӣ кунед ва дар ҳалли мушкилот кумак 
кунед. Ёрии ҳамдигарӣ алоқаҳои оилавиро 
мустаҳкам мекунад.

Ин усулҳо мукаммал нестанд, аммо 
онҳо метавонанд оғози хубе барои таҳкими 
робитаҳои оилавӣ бошанд. Бояд дар хотир 
дошт, ки оила кори ҳар як аъзои оила аст ва 
танҳо бо талошҳои муштарак дар дохили 
оила оромӣ ва хушбахтӣ ба даст оварда 
мешавад.

Хулоса, тақвияти пайвандҳои оилавӣ 
паҳлӯҳои зиёди мусбат дорад, он ба дастгирӣ 
ва рӯҳбаландии бештар, афзоиши хушбахтӣ 
ва некӯаҳволӣ, некӯаҳволии эмотсионалӣ 
барои кӯдакон, беҳтар шудани муошират, 
барои дигарон ибрат нишон медиҳад, барои 
рушди шахсӣ имконият фароҳам меорад, 
стрессро коҳиш медиҳад. Муноқиша ва 
солимии ҷисмонӣ ва солимии равониро 
беҳтар мекунад.

Нақши ҳадафи умумӣ дар таҳкими 
робитаҳои оилавӣ

Ҳадафи умумӣ дар таҳкими робитаҳои 
оилавӣ, кумак расонидан ба оила дар 
муттаҳид мондан ва бартараф кардани 
мушкилот нақши муҳим дорад. Вакте ки 
дар оила мақсади умумӣ вуҷуд дорад, 
ҳамаи аъзоёни оила якҷоя меҳнат карда, 
ҷидду ҷаҳди худро ба як самт равона 
мекунанд. Ҳадафи умумӣ метавонад ба 
тамоми ҷанбаҳои ҳаёти оилавӣ, масалан, 
ноил шудан ба некӯаҳволии муайяни моддӣ, 
тарбияи фарзандон ё фароҳам овардани 
фазои бароҳати хонагӣ бошад. Ин ҳадафҳо 
ба ташаккули арзишҳои оилавӣ ва таҳкими 
робитаҳои оилавӣ мусоидат мекунанд, зеро 
тамоми аъзоёни оила барои ноил шудан ба 
онҳо кӯшиш мекунанд.

Вақте ки ҳар як аъзои оила худро барои 
як ҳадафи умумӣ муҳим ҳис мекунад, ин 
алоқаи онҳоро ба оила мустаҳкам мекунад 
ва пайванди эҳсосиро ба вуҷуд меорад. 
Одамонро як мақсади умумӣ муттаҳид 
намуда, тайёранд, ки дар роҳи расидан ба 
мақсад якдигарро дастгирӣ ва ёрӣ расонанд.

Дар ниҳоят, ҳадафи муштарак омили 
муҳими таҳкими робитаҳои оилавӣ мебошад. 
Он оилаҳоро ба ҳам меорад, замина эҷод 
мекунад ва арзишҳои муштаракро пеш 
мебарад.

Шоира Қурбонова-ассистенти 
кафедраи фалсафа

Қонуни Ҷумҳурии Тоҷикистон «Дар 
бораи масъулияти падару модар дар таъли-
му тарбияи фарзанд” дар таълиму тарбияи 
маънавӣ, фарҳангӣ ва ҳуқуқии ҷомеа нақши 
муассир дорад. Таълиму тарбияи наслҳои 
ояндасоз албатта, вазифаи ҷонии падару 
модар, муассисаҳои  таълимӣ ва давлат ба 
шумор меравад. Масъулият доштан дар 
тарбияи фарзанд як эҳсоси  махсусест, ки 
дар рафтори волидайни бедордил ва ҳар 
шахс гузошта шудааст. Тақозои  замон аст, 
ки ин масъулятро давлат ва қонунгузорӣ 
дар худи инсон ҷиҳати  ояндаи дурахшон  
бедор  намояд. Тавре мутафаккири барҷаста 
Муҳаммад Ғаззолӣ таъкид мекунад, «Фар-
занд амонат аст дар дасти падару 
модар ва дили фарзанд нафис асту 
нақшпазир, ҳар нақше, ки ба ӯ гузорӣ, 
чун мушк ба худ бигирад  ва чун замин 
пок аст, ба саодати дину дунё расад, 
падару модар дар он савоб шарик 
бошад. Агар тухми  бадӣ афканӣ ва 
ӯро ба  ҳолаш гузорӣ ва ба ҳар чӣ 
хоҳад нишинад, ҳаргиз аз ӯ умеди 
некӣ макун». Аз ин ҷост, ки Қонун «Дар 
бораи масъулияти падару модар дар  таъли-

му тарбияи фарзанд» барои  ба низом даро-
вардани муносибатҳо дар ҷомеа ва тарбияи  
наслҳои ояндасоз аҳмияти  муҳим дорад. 
Қонуни мазкур дар ташаккули худшиносӣ, 
сатҳи  маърифатнокии наврасону  ҷавонон, 
ки неруи  пурқудрат, такиягоҳ ва боигарии 
давлат  маҳсуб  меёбанд, нақши  созандае 
гузошт. Ин иқдоми созандаю  саривақтии 
Ҳукмати  Ҷумҳурии Тоҷикистон сатҳи 
ҷинояткориро миёни  ҷавонон кам намуд. 

Дар доираи талаботи қонуни мазкур 
ҳамкории тамоми муассисаҳои  таълимӣ бо 
волидайн вусъат гирифта, кулли ниҳодҳои 
давлатӣ ҳамкории зичу самаранокро бо 
падару модарон ба роҳ монданд. Тарбия, 
ки аслан кори дастҷамъона ва пурмашаққат 
ба шумор меравад, дар доираи қонуни  
мазкур роҳи амалшавии ояндадори худро 
пайдо намуд. Вазифаҳои ҷонии ҳар як  
падару модарро ин қонун дар моддаҳои  
худ  асоснок намуда, пешниҳод менамояд, 
ки ҳамчун дастури зиндагии шоиста дар 
тарбияи наслҳои  оянда саҳим бошад. 
Мавриди зикр аст, ки қонуни мазкур дар 
асоси Конститутсияи Ҷумҳурии Тоҷикистон 
таҳия гардидааст, ки дар ин самт  татбиқи 

ҳамаҷонибаи  дигар қонунҳои  мавҷударо 
низ таъмин менамояд. Дар қисми дуюми 
моддаи  34 Конститутсияи  Ҷумҳурии 
Тоҷикистон  омадааст, ки «Падару модар 
барои таълиму тарбияи  фарзандон масъул 
мебошанд, «Вазифаи падару модар муҳаё 
намудани шароити мусоид барои инкишо-
фи муътадили ҷисмонӣ ва руҳии фарзанд, 
таъмини шароити арзандаи зиндагӣ, пеш 
аз ҳама масъулияти барои пешгирӣ ва роҳ 
надодан ба тамоми амалҳои ношоистае, ки 
фарзандонашон метавонанд аз беаҳмиятии 
онҳо содир намоянд. Дар ин росто, ёдовар 
шудан ба маврид аст, ки сарчашмаи асосии 
ин ташаббус, яъне қабули Қонун «Дар бо-
раи масъулияти падару модар дар таълиму 
тарбияи фарзанд» меъёрҳои Конститутсияи 
амалкунандаи мамлакат мебошад.

Ин қонун ва тағйиру иловаҳои 
воридкардашуда   водор месозад, ки бояд 
ба қадри арзишҳои миллати худ бирасем,  
Ватани худро дӯст дорем ва эҳтиром кунем 
ва масъалаи муҳимтарини зиндагӣ-таълиму 
тарбияи фарзандон бетафовут набошем. 
Онҳоро дар рӯҳияи баланди худшиносиву 
худогоҳии миллӣ, ватандӯстиву 

ватанпарастӣ ва ифтихор аз Ватану 
ватандорӣ тарбия намоем ва  ба ҷиҳати 
илму касбомӯзишон   беҳтар диққат дода, 
онҳоро дар ин  рӯҳия ташвиқ намоем.  Зеро 
фарзанди солеҳу хушахлоқ, донишманд, 
ба арзиши маънавии давлат ва сармояи 
зеҳнии он дохил гардида, сатҳу  сифати 
маърифатноккии ҷомеа ва қудрати давлатро 
муайян месозад. Дар навбати худ мақомоти 
давлатӣ низ бояд ба падару модарон ҷиҳати 
тарбияи  дурусти фарзандон мусоидат 
намуда, дар миёни наврасону ҷавонон тарзи 
ҳаёти солимро мунтазам тарғиб намоянд. 
Зеро татбиқи қонуни мазкур вазифаи ҷонии 
на фақат падару модарон ва мураббиёну 
омӯзгорон, балки тамоми ҷомеа аст. Танҳо 
дар ҳамин сурат мо метавонем, ки наслҳои 
ояндасозро тарбия карда, дилпурона ба сӯйи 
оянда пеш равем.

Ҷабборов Бобомурод-муаллими 
калони  кафедраи забони 
русии  умумидонишгоҳӣ

ТАРБИЯИ НАСЛИ  ОЯНДАСОЗ-МАСЪУЛИЯТИ ҲАМАГОН

16 ЊАРГУНА
Бори дарахти илм надонам ба ҷуз амал,
Бо илм  агар амал накунӣ, шохи бебарӣ. Саъдӣ

       СОЛРЎЗ ХУЉАСТА БОД! 
Раёсат, ҳайати профессорону устодон, кормандон ва донишҷӯёни Донишгоҳи давлатии Кӯлоб ба номи Абуаб-
дуллоҳи Рӯдакӣ, инчунин ҳайати эҷодии рӯзномаи «Анвори дониш» омӯзгорон ва кормандони зерини дониш-
гоҳро, ки дар моҳи  июни  солиёни гуногун таваллуд шудаанд, табрику таҳният гуфта, аз даргоҳи Яздон бароя-
шон тансиҳатӣ, умри бардавом, сари баланд, тани неруманд ва дар кору фаъолияташон комёбиҳои беназирро 
таманно доранд. Бигузор ҳамеша чун кӯҳҳои Помир сарбаланд, чун Рӯдакӣ хушбаён, чун Саъдӣ дарозумр, чун 
Ҳофиз шуҳратманд ва чун Ҷомӣ хоксор бошед! Ҳеҷ гоҳ бахт ва Хизр кошонаи шуморо тарк насозанд! Мисли 
гулҳои баҳорӣ, ки ҳама саросар зебо ҳастанд, зебо бимонед. Хушиву хурсандӣ, ки беҳтарин ҳамсафари инсо-
нанд, доим ҳамсафаратон бод! 
         Бигузор дар умратон баракат ва дар касбатон муваффақият пайваста амалӣ гардад.

1. БОЙМАТОВ УМЕД, 01.06.1992, ассистенти кафедраи 
ҳуқуқ ва муносибатҳои байналмилалӣ;
2. ҚУВАТОВА МУҲАББАТ, 01.06.1973, н.и.ф., мудири кафед- 
раи умумидонишгоҳии забони тоҷикӣ;
3. ДОСАЕВ СУРОБ, 02.06.1994, ассистенти кафедраи химия 
ва методикаи таълими он;
4. ЁҚУБОВ АЛИШЕР, 03.06.1978, ассистенти кафедраи 
МТФ ва ТМ;
5. НАЗАРОВ АБДУЛҚОДИР, 03.06.1993, ассистенти кафед- 
раи методикаи таълими информатика;
6. НАСИМҶОНИ САЙИДАЪЗАМ, 03.06.1997, ассистенти 
кафедраи фалсафа;
7. АБДУҲАЕВА ҲАЛИМА, 08.06.1987, муаллими калони ка-
федраи илмҳои компютерӣ;
8. РАСУЛОВ САЙДАЛАМ, 08.06.1952, муаллими калони ка-
федраи таҳсилоти ибтидои;
9. ҶАЛОЛОВА ЛАЙЛӢ, 10.06.1969, лаборанти калони ка- 
федраи психология;
10. ШАМСИЯИ ТОҲИРХОН, 10.06.1991, ассистенти кафед- 
раи таърихи халқи тоҷик;
11. ҚУЛЛАЕВ ШОҲМУРОД, 11.06.1979, муаллими калони 
кафедраи биология ва методикаи таълими он;
12. ЧОЛОВА МАЙРАМБӢ, 12.06.1986, ассистенти кафед- 
раи умумидонишгоҳии забони тоҷикӣ;
13. АБДУСАМАДЗОДА ЭРАҶ, 15.06.1988, н.и.ф., дотсент, 
муовини ректор оид ба таълим;
14. МАҲМУДОВ ТУЙЧИ, 15.06.1945, дотсенти кафедраи 
математика ва методикаи таълими он;
15. ФАЙЗИДДИНИ ЗУРИДДИН, 16.06.1993, ассистенти ка-
федраи молия ва қарз;

16. КАРИМҶОНИ МУЗЗАФАР, 17.06.1994, ассистенти ка-
федраи география ва сайёҳӣ;
17. КУЛОБИЕВ МИРЗО, 17.06.1989, муаллими калони ка- 
федраи таҳлили математикӣ ва назарияи функсияҳо;
18. ШЕРАЛИЕВА САДБАРГ, 17.06.1971, мудири кафедраи 
фанҳои гуманитарӣ ва методикаи таълими онҳо;
19. БЕГИЕВ ШАРИФ, 22.06.1954, муаллими калони кафед- 
раи фанҳои гуманитарӣ ва методикаи таълими онҳо;
20. САЙДАМИРОВА КЛАРА, 22.06.1966, муаллимаи калони 
кафедраи забони муосири рус;
21. САИДЗОДА ҚУРБОНАЛӢ, 23.06.1991, сардори раёсати 
таълим;
22. АБДУЛЛОЕВ НАСУЛЛО, 24.06.1986, н.и.ф., и.в. дотсен-
ти кафедраи фалсафа;
23. ДАВЛАТОВА ҚАЛАМНИССО, 24.06.1971, ассистенти 
кафедраи назарияи иқтисодӣ;
24. БОЗОРОВ ЗИЁВУДДИН, 26.06.1995, ассистенти кафед- 
раи тарбияи ҷисмонӣ;
25. ТАШРИФИ ШАРИФИ, 26.06.1993, муовини декан оид ба 
тарбияи факултети химия ва биология;
26. ЮСУПОВА ФАЗИЛАМО, 27.06.1961, мудири кабинети 
кафедраи фалсафа;
27. СУЛАЙМОНИ АБДУКАҲОР, 28.06.1992, ассистенти ка-
федраи МТФ ва ТМ;
28. САЙДАЛИЕВА СОҶИДАМО, 29.06.1968, ассистенти ка-
федраи таҳсилоти томактабӣ ва кори иҷтимоӣ;

Таҳияи Раёсати кадрҳо ва корҳои махсус

	 Рушди сармояи инсонӣ омили калидии баланд бардоштани 
сатҳу сифат ва самаранокии соҳаҳои иҷтимоӣ, махсусан, маори-
фу тандурустӣ, илму инноватсия, инчунин, фаъолияти самара-
ноки муассисаҳои илмӣ мебошад. Дар навбати худ, рушди илму 
маориф калиди пешрафти ҳамаи соҳаҳо ва омили муҳимтарини 
таъмин намудани ояндаи босуботи давлат ва фардои босаодати 
ҷомеа ба ҳисоб меравад.

Президенти Ҷумҳурии Тоҷикистон 
муҳтарам Эмомалӣ Раҳмон

БО МО ЊАМРОЊ БОШЕД!
СОМОНА FACEBOOK

МУҲОКИМАИ РИСОЛАҲОИ ИЛМӢ
С а н а и 

2 2 . 0 5 . 2 0 2 4 
дар факулте-
ти иқтисод ва 
идораи До-
нишгоҳи дав-
латии Кӯлоб 
ба номи Абу-
а б д у л л о ҳ и 
Рӯдакӣ муҳо-
кимаи рисо-
лаи илмии 
докторанти PhD-и кафедраи иқтисодиёти 
корхонаҳо ва соҳибкорӣ Ҳаёев Қиёмиддин 
дар мавзуи “Самтҳои таъмини устувории 
фаъолияти бонкҳо дар шароити норасоии 
захираҳои молиявӣ” (роҳбари илмӣ, ном-
зади илмҳои иқтисодӣ, дотсент Каримов 
Баҳодур) бо иштироки ҳайати омӯзгорони 
факултет баргузор гардид. 

Дар рафти муҳокима ҳамчун муқар-
ризони холис номзади илмҳои иқтисодӣ, 
дотсент Ғаюров Ғ.Ҳ., декани факултети 
молиявию иқтисодӣ, дотсент Фатҳуллозо-
да А.Ф. ва мудири кафедраи молия ва қарз, 
дотсент Комилов Н.Б. баромад намуданд.

Ҳамин тариқ, рисолаи илмии докто- 
ранти PhD-и кафедраи иқтисодиёти кор-
хонаҳо ва соҳибкорӣ Ҳаёев Қиёмиддин бо 
дарназардошти тавсияҳо анҷомёфта ҳисоб 
шуда, барои муҳокимаи давраи навбатӣ 
тавсия карда шуд.

С а н а и 
31.05.2024 дар 
кафедраи фал-
сафаи Дониш-
гоҳи давлатии 
Кӯлоб ба номи 
Абуабдуллоҳи 
Рӯдакӣ муҳоки-
маи рисолаи ил-
мии докторанти 
PhD-и кафедра 
Қудратова Мав-
луда Нуриддиновна дар мавзуи “Ташакку-
ли фарҳанги таҳаммулпазирӣ дар ҷомеаи 
Тоҷикистони муосир” (зери роҳбарии 
доктори илмҳои фалсафа, профессор Қур-
бонов Абдураҳмон) бо иштироки омӯзго-
рони кафедра баргузор гардид. 

Дар рафти муҳокима ҳамчун муқар-
ризони холис доктори фалсафа (PhD) аз 
рӯйи ихтисоси фалсафа Ғаюров Лоиқ, 
номзади илмҳои сиёсӣ, дотсент Абдул-
лоев Насулло, доктори фалсафа (PhD) аз 
рӯйи ихтисоси фалсафа Камолов Шодмон 
баромад намуда, пешниҳоду тавсияҳои ху-
дро ироа карданд.

Ҳамин тариқ, рисолаи илмии докто- 
ранти PhD-и кафедраи фалсафа Қудрато-
ва Мавлуда Нуриддиновна бо дарназар-
дошти тавсияҳо анҷомёфта ҳисоб шуда, 
барои муҳокимаи давраи навбатӣ тавсия 
карда шуд.

С а н а и 
0 1 . 0 6 . 2 0 2 4 
дар факулте-
ти молиявию 
и қ т и с о д ӣ 
муҳокимаи 
р и с о л а и 
илмии ун-
вонҷӯйи ка-
федраи наза-
рияи иқтисодӣ 
Д а в л а т о в а 
Қаламнисо Одинаевна дар мавзуи “Му-
каммалсозии механизми танзими давла-
тии муҳоҷирати меҳнатӣ дар Ҷумҳурии 
Тоҷикистон” (роҳбари илмӣ, Одинаев 
Комрон, номзади илмҳои иқтисодӣ, 
дотсент) баргузор гардид.

Дар рафти муҳокима ҳамчун муқар-
ризи холис номзади илмҳои иқтисодӣ, 
дотсент Фатҳуллозода А., номзади ил-
мҳои иқтисодӣ, дотсент Мирсаидов 
А.Н., номзади илмҳои иқтисодӣ, дот-
сент Комилов Н. баромад намуданд.

Ҳамин тариқ, рисолаи номзадии 
унвонҷӯйи кафедраи назарияи иқтисо-
дӣ Давлатова Қаламнисо Одинаевна бо 
дарназардошти тавсияҳо анҷомёфта ҳи-
соб шуда, барои муҳокима ба зинаҳои 
минбаъда тавсия карда шуд.

Раёсати Донишгоҳи давлатии Кӯлоб ба номи Абуабдуллоҳи Рӯдакӣ ин дастовардро ба 
муҳаққиқон ва роҳбарони илмии онҳо табрику шодбош гуфта, ба онҳо дар ҷодаи илму дониш 
муваффақиятҳои нав ба навро орзу менамоянд.


